
يمه لاره؟يمه لاره؟يمه لاره؟يمه لاره؟لې درېلې درېلې درېلې درېوووو

داسې هېوادونه شته چې هم خواري كوي اوهم فكر، پرمختللي او ماړه هېوادونه دي 
لكه جاپان، دجاپان خلك خواريكښ او ذهين دي، د ماشين په څېر كار كوي او د 

  كمپيوټر په شان فكر.
فكر، خو ماړه دي، د خليج ځينې  ادونه شته چې نه خواري كوي نه همداسې هېو

امارات او نور داسې دي، د دوى لپاره بهرنيان هم فكر كوي  عربي متحده هېوادونه لكه
او هم خواري ، اروپاييان ورته فكر كوي او آسيايان ورته فزيكي كار، دغه هېوادونه 

بريد ( حد) څخه  يماړه دي خو پرمختللي نه دي، پرمختګ د فرهنګي ودې له يوه ټاكل
نې لري. عربو ته خداى (ج) تيل او اوښتل دي. دغه هېوادونه پراخه طبيعي سرچي

فكر نه  خوچې خواري او زحمت باسي، ،داسې هېوادونه هم شته .وركړې ده يانرژ
افغانان فزيكي خواري كوي، ډېر فكر نه . ي،خواراو غريب دي، لكه افغانستانكو

كوي د تعليم كچه يې ټېټه ده ځكه خو هم خوار دي او هم بې ثباته، له دې اړخه د نړۍ 
هېوادونه پرمختللي دي خو ماړه نه دي، ځينې ونه په نورو ډولونو هم ويشلى شو؛ هېواد

دوى فكر كولاى شي خو د عربي نړۍ د هېوادونو په څېر سرچينې نه لري. يو شمېر 
  اروپايي هېوادونه لكه يونان په دې ډله كې راځي.

رمختللي نه څه هېوادونه هم سخته خواري كوي او هم فكر كولاى شي خو ډېر ماړه او پ
يو دليل يې د ګڼ نفوس درلودل دي لكه چين او هندوستان، دغه دوه هېوادونه خورا  دي

يونه نيولي دي، خو اچټك پرمخ ځي او د نړۍ په اقتصادي وده كې يې ځانته لومړي ځ
چين د سياسي نظام ستونزه لري او هندوستان د نفوسو او فقر له ستونزې څخه 

  ځورېږي.
ې دي چې نه طبيعي سرچينې ډېرى لري، نه ډېر فكر كوي، او نه يې ځينې هېوادونه داس

  هم خواري ځاى نيسي، افريقايي وروسته پاتې هېوادونه همداسې دي.

راځم خپلو ستونزو د بېلا بېلو هېوادونو په اړه له داسې سرسري انګيرنو څخه وروسته 
  :ته

وران شوي او هم وژل  هم ،هم خوار ،دا به منو چې موږ افغانان هم وروسته پاتې يو
شوي. نه خواري كوو ( او كه يې كوو نو ځاى نه نيسي) او نه هم فكر كولاى شو، يو خو 

  د فكر كولو مشق نه لرو او بل يې تعليم.
سياستپوهان وايي چې موږ په بد  :ډېر دييې دا چې ولې دومره بدمرغه يو، لاملونه 

، ټولنپوهان وايي چې يان يواو د خپل موقعيت بلهارسياسي موقعيت كې پراته يو
او . . .  ويشو نو سره ويشل  ، مذهبيژبني، م نه دى، په قومي سزموږ ټولنيز جوړښت 

ده چې خواري چې زموږ ټولنيزه ارواپوهنه همداسې  :شوي يو، انتروپولوژستان وايي
او فكر كول مونه خوښېږي، دا مو ټولنيز عادت دى، چې ژمى پيتاوي ته ناست يو او 

لږ كار كوو، لږ فكر كوو او ډېر خورو او ډېرې خبرې كوو، تاريخ سيوري ته، اوړى 
له تاريخي پلوه موږ ټول عمر په جګړو كې تېر كړى دى او فكر و كار ته نه  :پوهان وايي

و او مرتجع حكومتونو ويده اووروسته موږ مستبد :انقلابيون وايي ،يو وزګار شوي
 :ملايان وايي ،يتا پړاوونو ته يې نه يو پريښيپاتې ساتلي يو او د ويښتيا او روښان

چې زموږ اعمال او نيتونه خراب دي، د خداى(ج) له لارې څخه مو ځان نه دى خبر كړى 
چې افغانان تيار خواره  :نازل شوى دى. نړيوال واييځكه نو د خداى(ج) قهر را باندې 

 .و خيرات غواړيدي، كار او فكر نه كوي بس لاس يې اوږد دى او ټول عمر مرسته ا
نه دا د نړيوالو ګناه ده چې موږ داسې يو، د دوى سياسي لوبې ددې لامل  :افغانان وايي

شوې چې موږ خراب او وروسته پاتې يو، اوس چې همدې نړيوالو خراب كړي يو، دا د 
بلكې زموږ پرې پور  ،دوى مسؤليت دى چې بېرته مو جوړ كړي، دا مرسته او خيرات نه

  دى . . .
موږ چې  ه چې وي، وي به، كيداى شي دا ټول دلايل سم وي خو حقيقت دا دىهر څ

  پريوتي، ژوبل، وروسته پاتې او زخمي يو.
ليكنه كې (خواري) او (فكر) ډېر ياد شول، داسې ګومان پيدا  دېعجيبه داده چې په 

كېږي چې د پرمختګ لپاره دا دوه كاره په كار دي (زحمت، فزيكي كار، توليد اوبشري 

ښه، سالم او  او ( فكر، پوهه، تجربه او تعليم) كه څه هم موږ وليدل چېواك) ځ
طبيعي سرچينې، جغرافيايي موقعيت،  ،ديموكراتيك ليډرشپ ( سياسي مشري)
 يې ښت لپاره مهم دي، خو د منځ ټكيړمنفوس او سياسي ثبات هم د پرمختګ او 

  هماغه زحمت ايستل او پوهه ده.
ې پيدا شو. د هوكايدو پوهنتون د يوه لكچر لپاره ميلمه كړى دا فكر ماته په جاپان ك

وم، ددغه پوهنتون له استادانو سره مې په ځينو مسلو خبرې وكړې هڅه مې وكړه چې د 
  په رازونو پوه شم. د پرمختګ پرمختګ، تكنالوژۍ او پوهې ددغه افسانوي هېواد

په دې پوه شوم چې فكر  چاره بنده، ډېر ناوختهېاو كيداى شي زه، د خداى(ج) دغه ب
( فرد) پرمخ بيايي  ىكول ( د پوهې پياوړي كول) او جسمي خواري او زحمت هم وګړ

  د پرمختګ لار هواروي. او هم ټولنې ته
خودلته د فردي پرمختګ او د ټولنيز پرمختګ ترمنځ د مخامخ اړيكې ترڅنګ توپير 

خو  انمندي ضروري دههم شته د فردي پرمختګ لپاره د شخص اراده، استعداد او تو
پرمختګ لپاره سالمې، روښانه او ژمنې رهبرۍ او ، دټولنه چې د اشخاصو مجموعه ده

 ي،مشرتابه ته اړتيا لري. د همداسې مشرتابه د رامنځ ته كولو لپاره هم خلك مسؤل د
په دومره لانجمنه نړۍ كې موږ » هر ملت په هغه حكومت ارزي چې لري يې« ځكه : 

په ګڼو عرصو كې د پنځلسمې او شپاړلسمې  ؛ب نامتوازن حالت كې يوافغانان په عجي
په ځينو برخو كې يويشتمې پيړۍ ته ميلادي پيړۍ له فكري عصر سره ژوند كوو، خو 
ال ژوند ترمنځ واټن د ټولنيز ټكر او يننوځو، په افغانستان كې د مدرنيزم او زوړپال دود

  ګډوډۍ لامل ګرځي.
چې په كلكه د پرديو په مرستو  ،ې زموږ يوه جدي ستونزه داوهشنو انقلابونو كـ  په سرو

ور داسې دى چې تل به با پورې تړلي عادت شو. د افغانانو په عامه ذهنيت كې يو
بهرنيان به راڅخه دفاع كوي او  ،پيسې له بهره راځي، بهرنيان به راته پاليسي جوړوي

  و خواري به هم راته باسي.به راښيي، تكنالوژي به راليږي،فكر به راته كوي اعقل 
 ،ددې په وړاندې به موږ دوه برخې كېږو : يوه برخه به له بهرنيو سره جګړه كوو، د جهاد

مقاومت، آزادۍ او خپلواكۍ شعارونه به مو پر سر نيولي وي او ډېر ځله به خپل خلك 

م وژنو، دوهمه برخه به د بهرنيانو تر تخرګ لاندې ننوځو او د هغو په مرسته به ني
و، هغه د خپلواكۍ په نامه هم چې راپاڅيدلي يو، په دې به نه پوهېږو اك چلوونيمكله و

هم له نورو بهرنيانو څخه  مو سرچينې خپلواكۍ غوښتنېچې سم خپلواك نه يو او د 
  همدادى زموږ سياسي ژوند. .نيم مقتول و،بس نيم قاتل شو .اوبه څښي

او ښاماران ا انديښنې لوى لوى ماران موږ ته له اوږدې مودې راهيسې دا سودا او د
اړخيزه ټكرونو ترمنځ به تر كله يو بل وژنو؟  هچې ايا د همداسې دو،شي او موږ وخوري 

دا بل وژني خو په حقيقت كې به ريښتنې  واكمن به د مقاومت بهير ځپي او مقاومت به
  صدمه او زيان ملت ته رسېږي.
كوو، د افراط او تفريط نه ته لږ سوچ » درېيمي لارې« ددې دوه اړخيزه جګړې ترمنځ 

ه ساتو او د حل پر لارو فكر نه كوو، موږ افغانان دعمل اوعكس نترمنځ د تعادل خيال 
، دواړه ډزې كوي او يالعمل ترمنځ تباه شو، پوزيشن او اپوزيشن مو وسله وال د

  ترمنځ يې خلك وژل كېږي.
دلي، يا يې څوك غږ نه ېبهر ته تښت د فكر او خوارۍ خلك يا نه لرو، يا يې لږ لرو، يا

  اوري او اهميت نه وركوي.
د فكر او خوارۍ ايستلو خلك همدا د درېيمې لارې خلك دي، چې بالاخره به 

بلكې په فكر، قلم او  ،دا وطن په څوكۍ، ټوپك او پېسو نه .افغانستان ژغوري
  خوارۍ جوړېږي.

يكنو دا لړۍ پيل كوو او هيله ده چې ج وركولو لپاره د لسټېددرېيمې لارې لارويانو ته د 
 همو پر سمه لار و نظرياتښانفكرهېوادوال مو ملاوتړي او د قدرمنو قلموالو او رو

  ، په همدې هيله يورسيخ كړ
  ياهو 

  ستاسو لېوال

 ملامت ملتملامت ملتملامت ملتملامت ملت

  

هندي څېړونكي سره د ټولنيزې پراختيا په اړه خبرې كولې، يوه څو ورځې مخكې مې له 
يې راكړ، ويل يې : ګاندي زموږ لپاره خپلواكي وګټله او يو خپلواك د هندوستان مثال 

هېواد يې په لاس راكړ، مګر خوار، وږى، تش كړل شوى، له ټولنيزو ستونزو ډك، په 
كاستونو ويشلى او له فرهنګي پلوه ځپلى هندوستان. ددغه هندي څېړونكي په وينا 

تر رلودل او په دوى كې يې خلك د شاوخوا څلور سوه ميليونههغه مهال هندوستان 
د بېوزلۍ تر كرښې لاندې وو، خود جواهر لال نهرو د مدبرانه رهبرۍ  پنځوس سلنه ډېر

له بركته د هندوستاني ادارې داسې اساسات رامنځ ته شول چې همدې خوار هندوستان 
ډېر وګړي لري، د فقر كرښه په مراتبو ر يوميليارده د پرمختګ مخه ونيوله او اوس چې ت

ه كې راكوزه شوې ده او يو له چټكو پرمختلونكيو هېوادونو څخه دى، هيندو پ
څېړونكى هى لګيا و او د خپل ښه سياسي مشرتوب ( ليډرشيپ) ستاينې يې كولې او 

هيندو خپل ديموكراتيك ئ. زه يې درګرده په غوږ وهلم چې تاسو داسې ليډرشپ نه لر
ه مشرتوب تر څنګ د ملت ملاتړ هم خورا سيستم هم ستايه او دا يې هم نه پټوله چې د ښ

مهم و.  دلته نو موږ ته دوه پوښتنې په مخ كې دريږي چې زموږ په دغه ناورين كې د 
  كيوتو لپاره څوك مسؤل دي؟ مشرتوب كه ملت؟ يا دواړه؟ او يا يو هم نه؟

، زموږ د ناورين، كړكېچ اوملي غميزې لاملونه له بهره هم را ننوتي، د ګاونډيو مداخله
د زبرځواكو سياستونه او د نړيوالو استخباراتي لوبې، خو آن همدغو ډبرو ته د سر 
نيولو لپاره هم زموږ سياسي ليډرشيپونه او يا ولس ملامتېداى شي. ځكه له غرض 

  ومرضه ډك بهرنيان خو به هر څه كوي نو موږ ولې د دوى د لاس ګوډاګيان شوو؟
دغه بې پردې منطق زموږ د خلكو ترمنځ شاربل  كال څخه را په دې خوا۱۳۵۷لږ تر لږه له 

كېږي. په ملي بس كې، په ټولګي، بازار، دفتر او مطبوعاتو كې هر چيرې لګيا يو، يو 
سړى شكايت پيل كړي : فساد دى، رشوت دى، ښار مردار دى، شار ناپرسان دى، 

ونه مو خراب دولت كار نه كوي . . . بل ورته وايي: ټول زما او ستا له لاسه وروره! نفس

دي، بل وايي: په دې ټولو كې د خارجيانو لاس دى، ايران او پاكستان مو په كرار نه 
، وه وروره! موږ ئپرېږدي، بل وايي : چې د څپلۍ بند مو هم وشكېږي امريكا ملامتو

خپله د خارجيانو د لاس آله يو . . . د خلكو تبصرې سمې دي، دا هر څه شته خوهېڅ 
يده وړاندې نه ځي، هېڅ څوك د حل لاره نه وړاندې كوي او څوك د شكايت له بر

  بالاخره هېڅ څوك د حل لارو په عملي كولو فكر نه كوي.
ديرش كاله كافي وخت دى چې د يوه عمل تكراردې په يوه ټولنيز عادت بدل شي، مانا 
دا چې زموږ ډېر وخت په شكايت او تكراري ګيلو تېر شوى، پرته له دې چې حل لارې ته 
ورسېږو، كه كله كوم بدلون غوښتونكى په مجلس كې حاضر وي او په ګډونوالو غږ 

يو څه وكړو او له همدې ځايه يې اصلاح پيل كړو، نو نور به پرې غږ  ئوكړي، چې : راځ
وكړي چې : دا زموږ كار نه دى ... ستا څه زړه دى چې بيا مو په چا خرڅ كړې؟ . . . هر 

كه نه. او تر ټولو يې بده دا، چې په ديرشو كلونو كې د  سړى پيدا دى خپل خپل كار لره
بهرنيو ځواكونوپرله پسې حضور او اغيز هم له موږه دعملي نوښت امكان اخيستى 

  دى،ځكه فكر كوو چې هرڅه له واشنګتن يا مسكوڅخه جوړيږي يا ورانيږي.
وى دى يا يعنې له موږ څخه د ملي ارادې پر اساس د بدلون راوستلو باور هم اخيستل ش

  مو له لاسه وركړى دى.
له دې لنډكي بحث څخه بېرته راځو اصلي بحث ته، چې ددې ناخوالو لپاره سياسي 

  مشرتوبونه ملامت دي كه ملت؟
بيا خو » هر ملت د خپل برخليك په ټاكلو مسؤل دى!« كه پردې منطق يې وتلو چې: 

څوك اوري ياملت د  د ملت خبره« ملت ملامت دى، خو كه د ملت دلايل واورې چې : 
همدې لپاره له مكتبه لرې ساتل شوى و چې خپله اراده تمثيل نه شي كړاى يا بهرنيانو 
تل په هر څه كې لاس درلوده او په ديرشو كلونو كې مو خپلواك حكومت نه درلوده . . 

له  د چرګې او هګۍ ده چې كومه يوه اوله ئبيا نو د ملامتۍ فكتورونه نور دي. مس.» 
وې ده؟ كه چرګه اوله پيدا شوې نو له هګۍ پرته څنګه؟ او كه هګۍ اوله پيدا پيدا ش

شوې نو چا كړې ده؟ كه يو كس يا ټيم راپانه څي او د سالم ليډرشيپ په توګه د ملت 
  سمه لارښوونه ونه كړي ستونزه به څنګه حل شي؟ 

ې كه ملت او ددى لپاره ګڼ مثالونه هم شته، خو ددې په وړاندې جدي پوښتنه داده چ
آماده نه وي او له بدلون سره مرسته ونه كړي، د سالم مشرتوب ملا ونه تړي نو دا څو 
كسه به څه وكړي؟ دواړه خبرې ريښتيا دي او بالاخره دغه باطله كړۍ بايد له يو ځاى 

  څخه ماته شي.
  اوس راځو چې له كومه ځايه يې پيل كړو :

او تر شايې ودرېږي، نو د همدې يو ويښ ملت كولاى شي سالم مشرتوب تشخيص كا 
لپاره موږ د ويښتيا او روښانتيا يوې دورې ته اړتيا لرو. ژمن روښنفكران، ملي 
بنسټونه لكه ګوندونه، مدني ټولنه، فرهنګيان، رسنۍ، حكومتي بنسټونه دا مسؤليت 
لري چې دغه دورې پيل كړي او د يوې علمي او عملي ستراتيژۍ پر بنسټ دې قدم په 

  مخ يووړل شي.قدم پر 
يا ولسي پريكړو د » ملي ارادې« هميشه د ديموكراسۍ په اړه د بحث په وخت كې د 

له مخې ته راځي. دا اراده روزل كېږي، موږ يې ريښې له لومړۍ او ئتوانمندۍ مس
دوهمې مشروطه غوښتنې څخه لرو، سرو ـ شنو انقلابونو دغه ريښې وځپلې خولا وچې 

تفاهم ته ضرورت شته، چې له بدمرغۍ څخه د راوتلو شوي نه دي. په دې اړه ملي 
يوازينۍ لاره له ولس سره ده او دا ملت دى چې خپل برخليك بدلولاى شي او كه د خپل 
برخليك د بدلولو لپاره خپله اراده نه كاروي نو دا ملامت ملت دى. لوى خداى (ج) په 

  خپل مبارك كلام كې فرمايي :
  ى يغيرو ما باانفسهم)(ان االله لا يغيرو ما بقوم حت

په تحقيق سره خداى(ج) نه بدلوي حال د يوه ملت څو چې دغه ملت په خپله خپل « 
  ».حالت بدل نه كا

  دا شعارونه نه دي، بلكې د ملي حل لارو لومړني ګامونه دي.
تر هر څه وړاندې ښايي يو شمېر ملي محورونه او ارزښتونه رامنځ ته كړو چې ټول 

ه افغانان پرې را ټول شي، هغه پولې چې په سرو ـ شنو انقلابونو لوستي او زړه سواند
كې يې ددې ملت وګړي يو له بله سره بيل ساتلي، بايد له منځه وايستل شي نور نو په 
دې ايډيولوژۍ يا پر هغه طرز تفكر متهمول ښايي هېر شي، هغه ټاپې چې د ځينو په 

وسيزل شي، نور نو په چپ و ښي، هغه جيبونو كې دي او د چا د ميز په كورګي كې، بايد 
ايست او دغه ايست له منځه شړل پاى ته رسيدلي، هر هغه څوك د داسې هڅو په محور 

افغانستان او ددې هېواد ملي ګټو ته وفادار دى او كولمه  –كې راتلاى شي چې افغان 
  يې په كوم بهرني تار پورې نه وي تړله شوې.

كېدل په كار دي. موږ به په خپل » افغان« لو لپاره د سمون په خوا د لومړي ګام ايښود
ملت كې دا مفكوره عاموو، چې د يوې كورنۍ غړي يو او همدا هېواد مو يا كور دى يا 

  ګور، بهر ته د وتلو، بهرنيانو ته د راتللو او په بهرنيو اشارو ځغلېدل پاى ته رسيږي.
فغانستان ميشته وګړيو په د سيمې او بهرنيو هېوادونو استخباراتو د ځينو ائ! ګور

ستراتيژيك  –منځ كې نفوذ كړى، له دې يې موخې دوه دي؛ يوه دا چې خپل سياسي 
اهداف عملي كا او بل يې دا چې ملي بې باوري رامنځ ته كړي، په خپله جاسوسي كړۍ 
د افغانانو په ملي ذهنيت دا او هغه په يوه او بل نوم بدناموي او دادى داسې حالت يې 

ه كړى دى، چې يو افغان پر بل باور نه شي كولاى، هر يو بل ته د كوم بهرني رامنځت
هېواد ګوډاګى ښكاري، دا ډول ملي بې باوري ملت او ټولنه پرديو او ګاونډيو 
هېوادونو ته راڅملوي. موږ يو ځل بيا له څو جدي او ضروري ګامونو سره مخامخ شو، 

  : چې بايد ددغه بحث په پايله كې يې پورته كړو
  ـ افغانستان زموږ هېواد دى او ملي ګټې تر ټولو ګټو پورته دي.۱
  ـ موږ پر خپله ملي اراده باور كوو، او د بې باروۍ فضا له منځه وړو.۲
ـ روڼ اندي، ملي بنسټونه، مطبوعات او مدني ټولنه چمتو ده چې د يوې منظمې ملي ۳

( ښانتيا پړاوونه پيل كړيستراتيژۍ اوعلمي ـ عملي پلان په رڼا كې د ويښتيا او رو
ښتيا او روښانتيا دپړاوونو څرنګوالى د درېيمې لارې په رارونو بحثونو كې په دوي

  ګوته كوو، انشااالله) 
ـ په دې فكر كول په كار دي چې په روان ناورين او غميزه كې د ملت مسؤليت، ۴

بنسټونو او  مكلفيت او ستونزه څه ده، د دولت او ليډرشيپ څه ده، د روڼ اندو، مدني
  ملي خوځښتونو نيمګړتياوې او مسؤليتونه څه او كوم دي؟

ـ كه حكومتونه سم كار نه كوي ملامت دي خو كه ملت سم حكومتونه، نه دي ټاكلي څه ۵
وكړو؟ او څوك ملامت كړو؟ د دوى دواړو ترمنځه كه مكتب لوستيو، په اصطلاح 

دى تر سره كړى نو ملامت  فرهنګي مشرانو خپل مسؤليت نه –روښانفكرو، ټولنيزو 
 –څوك دى؟ دوى د ملت اودولت دواړو په وړاندې ملامت دي، د ولس د سياسي 

  ټولنيز شعور لوړول او پر دولت درغوونكي فشار راوړل دا د منځنۍ ډلې كار دى.
  چې راغونډه يې كړو زموږ ددغو كرښو پايله دا راخيزى چې:

ره جوړول په كار دي. موږ هغه باطله عملي كړنلا –دې ټولو شمېره بحثونو ته علمي 
كړۍ ماتوو چې خلك ملامتي پر دولت او دولت يې پر خلكو اچوي، د چرګې او هګۍ 
لوبه له دې ځايه ماتوو چې، لوى خداى (ج) د هر څه خالق دى او په خپل الهى قدرت يې 

پله هر څه خلق كړي دي، او لوى خداى (ج) به موږ ته هم وس راكړي چې خپل حالت په خ
  بدل كړو، او د االله تعالى په با ارادې او هوښيارو بنده ګانو كې به ځان وشمارو.

  انشااالله 
 

 

 

 

 

 

 

 

 

 

 

 

 

 

  



 درېيمه لاره                                                                                              13

 

  
WWW.KITABTOON.COM     ـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهكككك  

 

  

 ټولنيز معافيتټولنيز معافيتټولنيز معافيتټولنيز معافيت

  
زه نه پوهېږم، چې عيب د ډوډۍ په وخت كې دى كه د خبرونو په ساعت كې؟ هر بيګاه 

ويزيون يا چې كور ته ورسېږو، نو څو شيبې وروسته د شپې پر ډوډۍ راټول شو، ټل
راډيو چالا نه وي، په يوه نه يوه موج كې خبرونه وي،خبرونه هم لكه د هرې ورځې تكرار 

  چې وي، وايي :
په . . . ولايت كې د بمي چاودنې له امله . . . تنه ملكي خلك ووژل شول،. د بهرنيو ” 

له  ځواكونو د بمبارۍ له امله، ماشومان او ښځې شهيدان شول . . . د ځانمرګي بريد
امله د سيمې اوسيدونكو ته مرګ ژوبله واوښته . . . دومره تنه پوليس، طالبان يا . . . 

   “    .…ووژل شول
تردې بده يې لا دا چې په ټلويزيونونو كې د مړو، ټپيانو او ورانيو تصويرونه هم را   

ښيي ،خو موږ لا ډوډۍ خورو، مړۍ وهو، كله كله د ډوډۍ پر سر ټوكې هم كوو؛ لكه 
  ېڅ چې نه وي پېښ شوي.ه
يوه ورځ مې ماشوم زوى را څخه وپوښتل  : پلاره! ما اوريدلي او ليدلي چې څوك مړه  

شي، خپلوان يې ورته ژاړي، ما چې ځواب ته ځان جواړوه بله پوښتنه يې وكړه، په خبرو 
كې هره ورځ وايي چې خلك مړه شول خو موږ نه ژاړو . . . ښه ساده ځواب خويې دا و، 

(( زويه دا مړه شوي خلك خو زموږ څه نه كېږي، بس خپل خپلوان به يې ورپسې  چې :
  ژاړي نو . . .)) مګر آيا دا ځواب سم دى؟

دې پېښې په فكرونو كې راوپېچلم او د افغاني ټولنې يوې لويې، وحشتناكې او 
 دى.» ټولنيز معافيت« هولناكې نيمګړتيا ته مې پام شو او هغه دجنايت په وړاندې 

  ې ټولنيز معافيت ورته وايو؟ول
د وژنو، ورانيو او بدو پېښو پرله پسې خبرونو، تكرار او ډېرېدل موږ افغانانو په دوو 
معافيتونو واړولو چې اوس را باندې اغيز نه كوي؛ يو دا چې د قتلونو د خبرونو په 

ږ كې اوريدو مو عواطف ټكان نه ويني او نه خپه كېږو، او بله دا چې دغه جنايت په مو

عموميت پيدا كړى دى او جګړه ماراو جنايتكاران ډاډه شوي، چې هسې هم زموږ 
اعمال په هېڅ محمكه كې نه ارزول كېږي، او د جنايتونو په اړه ملت ډېر سوړ دى، دا 
ديرش كاله خو عادت پردې و، چې جنايتكاران دې په هېڅ علني محكمه كې محاكمه نه 

او خداى(ج) مكړه داسې ورځ به راشي چې شي، خو اوس خطر لا پسې زياتېږي، 
جنايتكاران او وژونكي دې د خلكو په روحي محكمو كې هم له محاكمې څخه وتښتي 

ورو را كم شي،  - او هغه كركه اونفرت چې په ټولنه كې د دوى پر وړاندې شته ورو
  همدې ته وايي منفي ټولنيز معافيت.

مه يا لږ تر لږه بې عاطفې ورزول. زما دغه ټولنيز معافيت زموږ څو نسلونه خشن، بې رح
ماشومان د وژلو او قتل د خبر په اوريدو ټكان نه خوري دا ورته عادي ده!!! اوزموږ 

  ملي غميزه ( تراژيدي) له همدې ځايه پيلېږي.
زه چې ماشوم وم د پوليګونونو، او  تنظيمي جګړو خبرونه وو، ما اوريدل چې ځينې  

پوښ . . . لپاره وژل كېږي، چې زلمى شوم نو بيا هم خلك د لمانځه، د تذكرې سره 
خبرونو ويل چې چا د چا په سرونو كې ميخونه ووهل، ښځې . . . او خلك په كانتينرونو 

  كې سټ شول.
زوى مې هم خبرونه اوري: چې خلك د موچي په تار حلال شول او پر واده بمباري وشوه  

وي پېښ . . . زموږ ټولنيزه عاطفه چېرې  . . . خو موږ لا هم ډوډۍ خورو لكه هېڅ چې نه
ده؟ آيا نړيوالو ځكه په موږ پسې را اخيستي چې بې عاطفې، بې رحمه  او وژونكي 
خلك يو؟ آيا ځكه موږ ټول تروريستان ګڼي؟ ښايي د دوى يو دليل داوي، چې: بلا 
ورپسې له ماشومه تر زاړه ټول همداسې بې رحمه او وژونكي دي بس د دوى هم خون 

  باح دى...م
  بيا هم پوښتنه : موږ ولې داسې يو ؟ 

حكم كوي چې د يوې ټولنيزې پديدې متواتر   Socio- Physiologyټولنيزه ارواپوهنه 
تكرار او استمرار په ټولنيز عادت بدلېږي او بالاخره دكلتور برخه ګرځي. مشرانو ته 

دي، چې احترام، اخلاق، انګيرنې، درې وخته ډوډۍخوراك همداسې عادتونه 
تكراريې عادت شي او دعادت تكرار يې دكلتور برخه شي. زموږ په ولس كې وژنه، 

ځورونه او بې رحمي تكرار شوي، استمرار يې درلودلى، خداى (ج) دې هغه ورځ نه 
راولي چې په عادت بدله شي هغه هم په ټولنيز عادت او خداى(ج) دې نه كوي چې د 

ل بدل شي، چې هر څوك دې هر څوك وژني، وژنه كلتور برخه شي او دا په يوه عام عم
او قتل (دغه تر ټولو ستر جنايت) دې په يوه عادي كار بلكې د وياړ او افتخار وړ عمل 

  باندې بدل شي، بيا به نو موږ څه كوو؟
  موږ ولې تردې ځايه را ورسېدو؟ 

ړوې له يو علت خو دادى، چې زموږ يې تاريخ ناسم ليكلى. زموږ د تاريخ پاڼې چې راوا
كتابه وينې راشي، سرونه ورغړي او ښارونه اور واخلي، تاسې با واياست چې دا خو د 
ټولو بشري ټولنو په تاريخونو كې شته، خو زه وايم چې زموږ ورسره توپېر دادى چې 
موږ په دې ټولو وژنو وياړو او نور ولسونه يې غندي. زموږ ټول اتلان د وژنو، ورانولو 

، له كلاسيكو تر اوسمهاليو څېرو پورې، هغه كسان چې وژل، او سوزولو اتلان دي
  ورانول او تالان كوي زموږ اتل دى اوډېر ځله همدا اتل زموږ سياسي رهبري هم كوي.

نو له تاريخي پلوه نسل په نسل همداسې روزل شوي يو، چې وژونكى يعنې ( ايډيال) 
  شخصيت.

و فكر كوي چې د هستۍ مفهوم وژل زموږ ماشومان د وژنو له خبرونو سره رالوييږي ا 
يا وژل كېدل دي. تاسو به واياست چې په تاريخ كې خو ډېرو قهرمانانو له هېواد او ملي 
ګټو څخه دفاع كړې ده او د يرغلګرو په وړاندې جنګيدلي دي، دا خو د هغوى حق دى 
 چې وستايل شي. ستاسو دا خبره بيخي سمه ده، خو زما او ستاسو دا بحث موږ اصلي
خبرې ته ور نږدې كوي: له يرغلګرو سره دجنګېدونكو اتلانو، د هېواد لپاره د 
خپلواكۍ ګټونكو اتلانو ياد او لمانځل پر موږ فرض دي ، خو دا زموږ په تاريخ كې 
هومره نشته لكه د هغو تقلبى او جوړو شويو تش په نامه اتلانو چې خپل هېوادوال يې 

يان وو. موږ په خپل تاريخ كې په هغو ارزښتونو نه وژلي او په اصطلاح د كور دننه زمر
هغه ئ : يو غږيدلي چې ريښتني اتلان د هغو لپاره له سرونو تېر شوي وو، وګور

ارزښتونه ،چې ريښتينو اتلانو ژوند پرې وركړ ، موږ يې لاپيژنو هم نه . سرسپارلي 
هغو  اتلان ستايوو خو كه څوك رانه وپوښتي چې ارزښت څه و، اوتاسو څومره

ارزښتونو ته وفادار ياست ؟ دې ته بيا ځواب نه لرو. موږ خپلو بچو ته د وطن مينه، د 
خپلواكۍ ارزښت، د پرمختګ لارې او د ښه سړيتوب تبليغ نه دى كړى، بلكې يوازې 
مو د وژنو كيسې ورته كړي او جګړه مار اتلان مو ورته پړسولي دي. زموږ تاريخ سم نه 

ه عاطفې څخه لرې كړي يو، موږ خپلو نسلونو ته دا نه دي دى كښل شوى او موږ يې ل
ويلي چې د رغېدو، پرمختګ ،وطن جوړونې او عواطفو د روزلو اتلان هم شته او 
هغوى هم بايد وستايل شي. زما ماشوم همدې كيسو ته غوږ نيسي او خپل راتلونكى 

ره دى او ايډيال ټاكي، دا ايډيال څوك دى؟ يو داسې څوك چې توره يا ټوپك ورس
خپل خلك وژني. كاشكې دا ايډيال داسې واى چې بيل او ماشين، كتاب او كمپيوټر 
ورسره واى،افغانستان يې جوړولاى خو د اړتيا په وخت كې يې د افغانستان ساتنه او 
دفاع هم كولاى او هغه وخت يې د ټوپك خوله يوازې د پردي يرغلګر خواته واى نه د 

  .خپل هېوادوال د ټټر خواته
زما دا كرښې له تاريخ څخه د خپلواكي غوښتونكو وطنپالو اتلانو دحذف په مانا نه 
دي، بلكې د هغو تقلبي وژونكو د غندنې په مانا دي، چې د افغانانو له تنو څخه سرونه 
له كورونو څخه ګيلمونه او له جيبونو څخه پيسې تښتولي خو تر هر څه يې ډېر ظلم دا 

موږ د ځوان او زاړه له زړه څخه يې عاطفه، رحم او مينه هم كړى ،چې زموږ د ماشوم، ز
  غلا كړې ده.

        يوه بله ستونزه :يوه بله ستونزه :يوه بله ستونزه :يوه بله ستونزه :
موږ لا هم نه پوهېږو چې كه افغانستان جوړ، پرمختللى ځواكمن او ودان واى نو بيا د  

جګړې او ملي دفاع اتلانو ته اړتيا نه پېښېده، ځكه پر داسې يوه هېواد څوك د يرغل 
ځل بيا اصلي قهرمانان دجوړولو، پرمختګ، ځواكمنتيا او ودانۍ متره نه لري. يو 

قهرمانان دي. اصلي قهرمانان هغه دي چې په پوهه، تدبير او عاطفې هېواد هومره 
  پياوړى كوي ،چې بيا د تورې او ټوپك دفاع ته اړتيا پېښه نه شي. 

ماشومان او  تاريخ له سره وليكو او دې ته يې جوړ كړو چې را روان نسلونه، ئنو راځ
زلميان خپل راتلونكي ايډيالونه د جوړولو، پرمختګ، ډوډۍ وركولو، پوهې، تعليم 

او پراختيا څېرې وټاكي، نو په دې توګه به هم د جګړې له اتلانو څخه بې نيازه شو او هم 
  به مو د اجتماعي حركت مسير مثبتي خواته ورسيخ شي.

ده چې موږ ښايي د ټول ملت په سطح په درېيمه لاره : په دې بحث كې درېيمه لاره دا
زړونو او دماغونو كې عواطف راويښ كړو، او د اسلام د سپيڅلي دين د ارشاداتو، 
افغاني مثبتو دودونو او بشري عواطفو دحكم له مخې خپل خلك په دې وپوهوو چې : 

ن ته قتل تر ټولو ستر جنايت دى، او بل انسا» د يوه مسلمان وژنه د ټول بشر وژنه ده« 
  درد پېښول د لوى خداى (ج) د نارضايتي عامل ګرځي.

زموږ ماشومان بايد پوه شي چې د مرګونو، وژنو او ورانولو خبرونه عادي نه، بلكې 
ډېرټكان وركوونكي او بد دي او كه دوى را لوى شي بايد د داسې خبرونو د پېښېدو 

ن يا باميان كې څوك وژل مخه ونيسي. موږ ټول افغانان سره خپلوان يو او كه په بدخشا
كېږي نو ټول پرې ژاړو او كه په كندهار يا شينوارو، خوست او بل ځاى كې قتل كېږي 

ميليونه وګړي په خپل وژل ۲۸ميليونه وګړي ټول پرې خپه كېږو، وير كوو او كه ۲۸موږ 
شوي هېوادوال باندې وير وكړي نو ټوله نړۍ به وارخطا كړي، بيا به څوك دلته بم، 

او ټوپك نه رالېږي. موږ به بې عاطفې، بې رحمه او وحشي نه بولي. موږ به د يوه راكټ 
ملت په توګه، د انسانانو د يوې مجموعې په توګه ( بلا تشبيه او انساني كرامت ته له 
احترام سره) لږ تر لږه د اروپايي يا امريكايي كورنيو حيواناتو (پيشوګانو او سپيو) د 

ميت ولرو. موږ كه په خپل وژل شوي نه ژاړو نړيوال به مو له ژوند د اهميت په څېر اه
وژلو ولې لاس اخلي، موږ كه خپل هېوادوال په پڅه چاړه حلالوو، نړيوال به مو خود 

  وراوې او واده ته روان خلك بمباروي، ددې هرڅه مسؤل موږ پخپله يو.

جتماعي زموږ تاريخ، زموږ ادبيات، زموږ فولكلور، زموږ مطبوعات او زموږ ا
قضاوت بايد سم مسير ته وربرابرشي، اصلي قهرمانان بايد بهر راووځي او دخپلو 
هېوادوالو وژونكي بايد د تاريخ هديرو ته ولاړ شي. په سندرو، په شعرونو په كيسو او 

، د ودانوونكو، ډودۍ ئحماسو كې د وژنو، وژونكو، تورو اوورانولو ستاينې پريږد
د تاريخ له حافظې څخه ئ. ختيا وركوونكو حق پر ځاى كړراوړونكو او پوهې ته د پرا

د ئ. او پر ځاى يې د مينې او عاطفې تاج محلونه آباد كړئ كله منارونه وران كړ
وژلو په  –، ماشومان خشن، بې رحمه او د وينو ئډوډۍخوړلو اوخبرونو وخت بيل كړ

  ن كړي. چې افغانستان ودائ ، قلم او كتاب وركړئوړاندې بې تفاوته مه روز
  همدا ده درېيمه لاره. 

 شتمني، ټوليزه شتمني، ملي شتمني

  
شتمني ( ملكيت) هغه مادي يا معنوي ارزښت دى چې يو شخص، ټولنه يا هېواد يې له 

  حقوقي پلوه د درلودو يا مالكيت حق ولري.
كاريږي، نو ځكه مهم دغه مادي او معنوي ارزښتونه د بشري ژوند د ښېګڼې لپاره په 

دي. يو شمېر داسې ملكيتونه هم شته، چې په ټول بشريت پورې اړه لري. خو موږ څه 
  غواړو؟

په افغانستان كې موږ يوازې فردي شتمني او ملكيت پېژنو او له دوه ډوله نورو عامه ( 
  ټوليزې) او ملي شتمنۍ سره چندان اشنا نه يو.

  او دا زموږ بدمرغي ده.او كه يو هم دومره پروا يې نه ساتو 
فردي ملكيت په يوه شخص يا كورنۍ پورې اړه لري؛ كور، ځمكه، باغ، ګاډى، كتاب، 
قلم،غويى، پسه او . . . هر څه چې يو شخص يا كورنۍ يې د حقوقي مالكيت لرونكي 

  وي.
ورڅخه ګټه اخلي؛  (Community)عامه شتمني هغه څه دي چې د خلكو يو ټولى 

اري اسانتياوې، د اوبو نل، بمبه، جومات، پول او نور داسې پارك، سړك، ونې، ښ
  ارزښتونه چې زموږ ( افغانانو) لپاره چندان اهميت نه لري.

ملي شتمني هغه مادي معنوي ارزښتونه دي چې په يوه هېواد پورې اړه لري  او ګټه يې 
ل يوه ملت ته رسېږي؛ كانونه، ساراوي، ځنګلونه، روانې يا ولاړې اوبه، نړيوا

غړيتوبونه، فضا، تاريخي آثار، سيلاني مراكز او نور چې موږ افغانان يې په وړاندې د 
  جرم كولو تر بريده پړه يو.

د شخصي ملكيت په وړاندې بې تفاوتي او بې احتياطي غير نارمل كار دى او خلكو ته 
  يو ډول بې پروايي يا ليونتوب ښكاري.

او د مدني قوانينو له مخې ورته زيان  د عامه ملكيت په وړاندې ناروا كول جرم دى
  رسوونكى بايد مجازات شي.

ملي شتمنيو ته زيان رسول ملي خيانت دى او مرتكبين يې له سختو جزاګانو سره 
  مخامخ كېږي.

  دلته يې وګورو چې موږافغانان ددې شتمنيو په وړاندې څه كوو؟ ئراځ
دى غير نارمل يا د شخصي شتمني ډېره را باندې ګرانه ده او د خداى(ج) فضل 

ليونتوب برخورد نه ورسره كوو، بلكې كله كله د سوګتۍ او امساك تر بريده پرې 
ګوريږو يو شمېر افغانانو د ميراثي ځمكې يا جايداد لپاره دخپلو خپلوانو تر وژلو 
پورې حرص پسې اخيستى وي، پټى ناموس ګڼي او په يوه لويشت پوله يې يو پر بل 

ه ښارونو كې خپلې حويلي ګانې او كورونه دومره سينګاروو سرونه مات كړي وي. پ
چې نور پرې د ښېښو او غميو ځاى نه وي خو د كور د ديواله تر شا د سړك او كوڅې 
پرمخ پروت كاڼۍ هم نه يوې خواته كوو، ځكه فكر كوو چې دا خو زموږ ملكيت نه دى. 

و، جومات، وياله، ژرنده په دې كې هم افراط او تفريط! كلي لا يو څه ښه دي، اشر كو
درمندځاى، هديره، لاره، پلونه، ګودرنه او داسې نور عامه ملكيتونه ساتو او پالويې، 
خو په ډېر زاړه دود او بڼه، خو په ښارونو كې د عامه شتمنيو په وړاندې بې تفاوتي د 

  ژوند د چاپېريال لپاره فاجعه رامنځ ته كړې ده.
په وړاندې ده، موږ په نړۍ كې يوازينى ولس يو چې خو زموږ لويه جفا د ملي شتمنيو 

خپل ښوونځي سوزوو يايې دسوزولو مخه نه نيسو او د سياسي اختلافاتو لپاره لويې 
لارې او پلونه الوزوو، د باميانو تاريخي آثار ورانوو او خپل موزيمونه تالا كوو، د 

ه هم باروت او بمونه له سالنګ تونل الوزوو او كله كله مو بندونو او بريښنا كوټونو ت
  ګاونډيو څخه را په شا كړي وي، چې وران يې كړو.

  ولې داسې يو؟
تر ټولو لويه ستونزه داده چې موږ د ټوليزې شتمنۍ او ملي شتمنيو په اهميت نه يو خبر 
او په دې حقيقت نه پوهېږو چې له ټوليزې پرمختيا او رفاه پرته وګړنۍ پرمختيا او رفاه 

  ناممكنه ده.
لامل دادى ،چې لاهم نه پوهېږو چې د عامه شتمنۍ او ملي شتمنيو ساتنه پالنه،  بل

رغونه، پراختيا او پرمختيا يوازې د حكومت دنده اومسؤليت نه دى، بلكې تر هر څه 

وړاندې دا د خلكو او ملت مسؤليت او مكلفيت دى. ځكه په ديموكراتيكو هېوادونو 
حكومتي چارو نظارت لري او هدايت وركوي كې خلك حكومتونه رامنځ ته كوي او پر 

چې دا وكړه او هغه مه كړه! ملي شتمنۍ وساته، عامه شتمنۍ وپاله او ملي اوبه په 
  ګاونډيو مه پلوره! زموږ ملت او ولس څومره دا كار كړى دى؟!

  ښايي هېڅ يا ډېر لږ.
، له موږ خپل كور ښه پاكوو او جارو كوو يې خو دكور شاته كوڅه مو دومره ناولې

كثافاتو او فضله موادو ډكه وي چې د هغې له امله مو هره ورځ په پاك كور كې 
ماشومان ناروغه وي. د عامه شتمنۍ او ملي ملكيتونو په وړاندې زموږ دا بې 
پروايي، زموږ  ګاونډيان او دښمنان هم زړور كړي او په خپلو منځونو كې په خندا وايي 

:  
راځه باروت او پيسې وركړه چې خپل ښوونځي  عجيب ساده او بې خبره خلك دي،« 

وسوزوي، چې بيا په هر څه پوه نه شي او خداى مه كړه د خپلو شتو په قدر ونه پوهېږي، 
  ...»بيا به نو موږ څه كوو 

 د حل لاره :

زموږ ګڼ ولسي استازې په ملي شورا كې يوازې په وچ سياست بوخت دي، د څوكۍ، 
ګټو هېر كړي دي د ملي شورا استازي بايد پر حكومت پيسو او ځاني ګټو خوند تر ملي 

نظارت وكړي، چې څومره دعامه شتمنيو او ملي شتمنيو ساته او پالنه كوي. په دې 
يه ځواك د عامه ئتوګه موږ په دولتي ځواك كې د نظارت مسؤلين وموندل. اجرا

او علمي شتمنۍ د پراختيا او د ملي شتمنۍ د بډاينې او ساتنې ستراتيژې، پلانونه 
يه ځواك ددغو شتمنيو ئميكانېزمونه رامنځ ته كوي او عملي كوي يې، قضا

  ورانوونكي څاري او جزا وركوي.
خو ددې ترڅنګ لوى مسؤليت د ولس دى. ولس كه د عامه شتمنۍ په رامنځ ته كولو 
كې ونډه ولري نو بيا خامخا يې په ساتنه او پالنه كې هم ونډه اخيستى شي. ددې لپاره 

ار ده چې كليوالي سيستم مدرن شي داشرونو دود وپالل شي او په ښارونو كې په ك
 Communityاو  City Hallښاري شوراګانې جوړې شي، چې په نوره دنيا كې يې 

Council  بولي، دا شوراګانې له ښاروالې ګانو سره څنګ په څنګ كار كوي او كار يې
 د عامه شتمنيو د پراختيا څارنه او ساتنه ده.

  
        وه كوچنۍ بيلګه :وه كوچنۍ بيلګه :وه كوچنۍ بيلګه :وه كوچنۍ بيلګه :يييي

سلنه د كور پرمخه او كوڅه  ۱۰څخه تر  ۵هر ښاري چې پخپل كور د لوى مصرف له 
ولګوي ټول ښار جوړېږي. زما د يوې محاسبې له مخې د ناسم چاپېريال له امله څومره 
ناروغۍ چې پېښېږي كه د ډاكتر اودوا پيسې يې په جوړولو ولګول شي نه يوازې دا 

  به يې خلاص شو بلكې راتلونكيو نسلونو ته به يو سبق هم شي.چې له رنځ او عذابه 
ما يو ځل په آذربايجان كې د باكو ښار له بالاحصار يا زړې كلا څخه ليدنه كوله دا په 
حقيقت كې پخواني باكو و، چې سلګونه كاله پخوا خلكو تيږې ورته راوړې وې او 

و نه حكومتونو ما ويل، چې ټولې كوڅې يې په تېږو فرش كړې وې، دا كار خلكو كړى 
دا به د شرقي ټولنې ځانګړنه وي، د باكو ددغو سړكونو عكسونه مې واخيستل چې 
راسره وي موده وروسته مې همداسې سړكونه په اروپا كې هم وليدل او ايله پوه شوم 
چې ويښو ولسونو هر ځاى خپله عامه شتمني د ځانګړې شتمنۍ په څېر مهمه ګڼلې ده، 

سره دا هم ويل چې افغانستان خو تر هر څه پريمانه غرونه او تېږې لري، نو دا ما له ځانه 
زموږ كوڅې او سړكونه ولې داسې له پوټيو او كثافاتو څخه ډكې دي، هغه د يوه 

كابل له دوه نښو پېژندل كېږي چې لمر وي دوړې ترې پورته « راديويي طنز خبره چې 
موږ ولې بې لګښته تېږې رانه وړې او » كېږي، چې باران شي نو خړې خټې بادېږي.

خپلې كوڅې او سړكونه مو پرې فرش نه كړل؟ يا مو يو شين نيالګى هم ونه كاره؟ تاسو 
  له دومره شاربم، دا يوه بيلګه ده.ئبه واياست چې زه ولې د سړكونو او كوڅو مس

 موږ د هرې ټوليزې اوملي شتمنۍ په وړاندې بې خبره، بې تفاوته اوملامت يو، په
ښارونو كې پارك نه لرو، په كليو كې كلينك او ښوونځي، په ښار كې مو ناولتيا دومره 

  ده چې تنفس په كې نه كېږي او په كليو كې مو د څښلو پاكې اوبه نشته.

موږ ښايي د يوه ولس اوملت په توګه ددې وطن هر څه خپل وګڼو، اوږدو جګړو او 
و ،چې افغانستان يا خپل كور وګڼو مهاجرتونو موږ له دې احساس څخه محروم كړي ي

يا خپل ګور، دا وطن د ترخو پېښو له لاسه موږ ته ډېر خپل نه ښكاري ډېر ځله مو لا هم په 
مهاجرت كې ځانته يوه كوډله ساتلې، چې كه بده ورځ راغله ورمنډه كړو خو نه! همدغه 

اړتيا نه شته، ټوله احساس او فكر بايد ووژنو او فكر وكړو چې نور نو له هېواده وتلو ته 
  هڅه د همدې خاورې لپاره او تر هر څه وړاندې افغانستان!

موږ بايد پخپله ټولې هغه اسانتياوې چې په ګاونډيو هېوادونو كې شته او موږ لا هم 
وركاږي، همدلته يې رامنځ ته كړو، موږ بايد د وګړنۍ هوساينې لپاره د شخصي 

رو، ويې پالو، ساتنه يې وكړو او ويې ملكيت ترڅنګ عامه اوملي ملكيتونه هم ول
رغوو، بيا به نو د بريښنا، ګاز، ترانسپورت، سړك، روغتون او نورو اسانتياوو لپاره 
پېښور، اسلام آباد يا مشهد و تهران ته منډې نه وهو، تر هر څه وړاندې په خپلو 

پل ځانه پېل ذهنيتونو او فكرونو كې بدلون راوستل د حل لويه لاره ده، اصلاح بايد له خ
  شي ،ويښ ملتونه خپلې شتمنۍ پخپله ساتي.

ملي شورا، ښاروالۍ، ښاري ادارې، د اطلاعاتو او كلتور وزارت، شوراګانې، مدني 
  ټولنې، مطبوعات او منلي شخصيتونه بايد :

  ـ عامه او ملي شتمنۍ تعريف كړي.۱
  ـ داهميت د تبليغ لپاره يې هلې ځلې وكړي.۲
تنې، پياوړتيا او پالنې لپاره يې بايد ليكلي قوانين، لوايح، ـ د رغوونې،ايجاد، سا۳

  مقررې، ميكانيزمونه او اصول وليكل شي، معرفي او تبليغ شي.
ـ حكومت ښايي خپله ونډه معلومه، خپل مسؤليتونه معرفي او د ملت اوخلكو ۴

  مكلفيتونه هم ور معرفي كړي.
عامه ملكيت ته د پام ساتل او ـ د ښوونځيو په نصاب كې دې د ملي شتمنيو ارزښت، ۵

وطنپالنې روحيه شامله شي، چې را روان نسلونه خو لږ تر لږه دغو ارزښتونو ته متوجه 
  شي.

  داشر په څير دګډو كارونو كلتوري ارزښت ښايي پياوړى شي. -۶

ـ دملي شتمنيو اوعامه مليكتونو د معرفي لپاره بايد پراخ عامه پوهاوى او تبليغاتى ۷
لك وپوهول شي چې د افغانستان بيړۍ كې خداى مه كړه ډوبه شوه موږ كار وشي اوخ

  به هم نه يو. دلته ماته يوه ټوكه را په ياد شوه، چې په همدې به دا برخه پاى ته ورسوم :
وايي كوم ساده سړى په الوتكه كې سپور و، يو وخت يې ناڅاپه څنګ ته ناست سړي په 

  وارخطايي وويل : يااالله خير،
  خه وپوښتل : خيريت دى؟ وروره څه خبره ده.ساده ورڅ

وارخطا سړى وويل : هلته ګوره پيلوټ وايي چې د الوتكې يو ماشين له كاره لويدلى 
  دى.

ساده بيغمه تكيه وكړه چې ګوري بل مسافر ژاړي، نو ورڅخه يې وپوښتل : دا په تا څه  
  چل شوى دى چې ژاړې؟

چې بل ماشين هم له كاره ولويد، دا الوتكه مسافر په ژاړ كې ورته وويل : پيلوټ وايي  
  سقوط كوي.

ساده وخندل او ځواب يې وركړ : بلا مې ورپسې چې سقوط كوي، دا الوتكه خو څه 
  زما نه ده!

خداى مه كړه موږ ټول همداسې ساده ګان يو! افغانستان سقوط كوي اوموږ ورته 
  خاندو.

  فااعتبرو يا اولى الابصار

        ملي ګټېملي ګټېملي ګټېملي ګټې
 

يادې كړې، بل ښاغلي ورته وويل : وروره » ملي ګټې« يوه مجلس كې يوه ښاغلي په 
هغه څه چې ته ملي ګټې بولې زما لپاره ارزښت نه لري، زه نه پوهېږم ستا له نظره ملي 
ګټې څه تعريف لري؟ دا خبره نه وه ، سم غم و؛ د تيوريكو بحثونو اوږده لړۍ پېل شوه او 

  خو دواړه لوري نه سره قانع كيدل.ډېر كتابونه پاڼې پاڼې شول 
ښايي د ملي ګټو پېژندنه او داسې تشخيص چې ټولو خلكو ته د منلو وړ وي ستونزمن 
كار وي، خو كه په لوى لاس د ګوتو غوټه غاښ ته يو نه سو او هڅه وكړو چې د داسې 

  مفاهيمو په لومړنۍ مانا وپوهېږو نو ملي ګټې داسې تعريفولاى شو :
ه چې د يوه هېواد له موجوديت ، پرمختګ او معنوي او مادي هويت هغه ارزښتون« 

سره مخامخ اړيكه لري ملي ګټې دي. مخامخ اړيكه ځكه چې د داسې ارزښتونو زيان 
  ».ملي ګټو ته تاوان او پياوړتيا يې د ملي ګټو د ځواكمنتيا لامل ګرځي

ړيوالو معاهدو د زمكنۍ بشپړتيا ساتل، دپرديو له جاسوسۍ څخه ځان ساتل او په ن
كې خپل هېواد ته ګټه رسول د ملي ګټو د پياوړتيا لپاره د  هڅو يو دوه بېلګې دي. خو 
دا همدومره نه دي، په ټولو سياسي معاملو، فرهنګي هڅو او د عامه ذهنيت په 
لارښوونه او ليدلوري كې ملي ګټې مهمې دي، بلكې اصلي چورليز ( محور) يې بايد 

  همدا وي.
ښايي خپلې شخصي ګټې تر ملي هغو لوړې ونه « ځله اوريدلي وي چې  تاسو به ډېر

دا څه مانا، كه موږ په يوه دولتي دفتر كې كار كوو او خداى مه كړه له دولتي » ګڼو!
امكاناتو څخه ناوړه ګټه اخلو، غلا كوو، چې خپله شتمني ډېره كړو ،خو زموږ دا كار 

ټو سره جفا كوو، يا په ټاكنو او سياسي خلكو ته زيان اړوي نو په حقيقت كې له ملي ګ
سياليو كې د ځان يا خپلې ډلې په ګټه خلكو ته دروغ وايو او خپلې وعدې نه ترسره كوو 
نو ملي ګټې مو تر پښو لاندې كړي دي، له بهرنيو هېوادونو سره په خپل سر داسې پټې 

ان وي، نو ملي ګټې يا ښكاره اړيكې لرل ،چې د هغو له امله پرديو ته ګټه او وطن ته تاو

مو زيانمنې كړې  دي، داسې اقدام كوو، چې ملي يووالي ته زيان رسوي، تعصب 
رامنځ ته كوي او د ملي نفاق لامل ګرځي نو په حقيقت كې مو د ملي ګټو پر ضد ګام 
ايښى دى، دا څو بيلګې د ملي ګټو د پېژندنې په اړه كافي نه دي مګر لږ تر لږه يو 

ى شي. قدرمن لوستونكي به وايي، چې په دومره ساده مسالو عمومي تصوير را كولا
او بيلګو خو موږ هم پوهېږو؟ بالكل همداسې ده مګر ستونزه د ملي ګټو په پېژندنه كې 
نه ده، بلكې ستونزه داده چې ولې موږ دخپلو ملي ګټو په وړاندې دومره بې تفاوته يو، 

، آن تردې چې د شخصي ګټو لپاره او ولې راته هميشه خپلې ګټې تر ملي هغو مهمې دي
د ملي ګټو تر پښو لاندې كول راته يو عادت او حتى مشروع كار بريښى؟ هغه وخت 
چې د يوې سياسي ايډيالوژۍ لپاره خپل بېګناه هېوادوال وژنو، هغه وخت چې د خپلو 
هېوادوالو كورونه لوټوو، هغه وخت چې زندانونه او پوليګونونه د پرديو په حكم 

هغه وخت چې د خپلو موزيمونو آثار پلورو، هغه وخت چې د ګاونډيو يا پرديو ډكوو، 
له استخبارتي، ايډيالوژيكو او سياسي كړيو سره خپل نومونه ثبتوو او نه شرمېږو، 
هغه وخت چې خلكو ته وعدې وركوو او نه يې عملي كوو، هغه وخت چې د خلكو زامن 

يه، امريكا او نورو هېوادونو كې په  جګړې ته لېږو او خپل نازولي په اروپا، روس
معتبرو پوهنتونونو كې شاملوو، هغه وخت چې د پرديو په پيسو داسې مركزونه جوړ 
وو، چې د ملي نفاق ځالې دي او هغه وخت چې لوړې څوكۍ ته رسيدل يوازې له 
نامشروع لارې د ځان مړولو لپاره غواړو،نو له ملي ګټو سره خيانت كوو. او دا هغه څه 

ي چې له سروشنو انقلابونو څخه وروسته مو ښه پريمانه ليدلي، اوريدلي او كړي د
دي، نو له دې څخه نتيجه اخلو چې ډېر ځله ملي ګټو ته وفاداره چارواكي او مشران نه 
لرو او هغه افغانان چې ملي ګټو ته وفاداره دي واك و ځواك ته نه دي رسيدلي. يوه بده 

 رابطه، يو ناسم تناسب.

  
        داسې پېښيږي؟داسې پېښيږي؟داسې پېښيږي؟داسې پېښيږي؟    ولېولېولېولې

په څه باندې درې لسيزې جګړې كې ، چې تر ټولو لويه مېړانه دسر خوندي كول و او له 
ځانه سره ددومره قوت لايموت درلودل ،چې ژوند پرې وشي، موږ له نارمل حالته 
راووتو . په هېواد دننه د په اصطلاح سوسياليستي مرستو بوجۍ راخلاصه وه او 

رياليستي ، په يوه كې هم ملي ارزښت نه و، ځكه يې په هاخواهم په اصطلاح  دامپ
خوړلو او ځانته غلي كولو عادت شو.په پرديو مملكتونو كې د بې وطنۍ درد دومره 
وځورولو چې هېڅ مو هم خپل نه ګڼل او د(( ملي ګټو )) له مفهومه مو دوه درې نسله 

شورويان ليدل او فكر مو هم دلته او هم هلته بې خبره  رالوى شوو ، په هېواد دننه مو 
كاوه چې يو اشغال شوى هېواد به نو څه وي او ملي ګټې به يې څه؟ كډوالو مو خپل 
هېواد نه درلوده نو د ملي ګټو په هكله به يې څنګه فكر كړى واى؟  له بلې خوا فكرى 
چاپېريال داسې تحميل شوى و چې چا د (ملي ) كلمه په خوله نه شوه اخيستى ځكه يا 

او ضد انقلاب ګڼل كېده يا كافر او كمونست  .... لنډه يې دا چې د ملي ګټو په مرتجع 
وړاندې دبې تفاوتۍ روحيه په دېرش كلن ناورين كې ريښې لري ،چې زموږ ځورېدلى 

 او جنګ ځپلى ملت يې د بدو او دوامداره اغېزو قرباني دى.  

 

        څه وكړو :څه وكړو :څه وكړو :څه وكړو :
ګټې معرفي او تبليغ شي، موږ يوې د ويښتيا او روښانتيا په پړاوونو كې بايد ملي 

دورې ايډيال حكومت ته اړتيا لرو چې د ايډيالو مشرانو له خوا رهبري شي او د كار 
محور يې د ملي ګټو تضمين وي، نه دا چې د خپل اقتدار دساتلو لپاره وار وار ملي 
ګټې په لوى لاس ترپښو لاندې كړي. همدا راز دداسې ګوندونو جوړول اړين دي ، چې 
دسياسي رقابت بنسټ يې د ملي ګټو خوندي كول او پالل وي او ولس پرې د همدې 

  معيار له مخې اعتبار وكړاى شي.
  دوى بايد عملاً خلكو ته ور وښيي چې ملي ګټې آن د دوى تر ژونده هم مهمې دي. 

داسې يو كاري ټيم چې رشوتونه او نارواګټې له هغو تنظيمونو سره نيمې نه كړي، چې 
واك ته رسولي دي، بلكې كله كله د خپل روا دولتي معاش يوه برخه هم ديوې دوى يې 

  وږې افغان كورنۍ د نس مړولولپاره وركړي.

موږ ملي ګټو ته صادق نه يو، ځكه نو لا تر اوسه تاسو بې كوره، بې موټره او په كرايي 
ا بايد كور كې اوسيدونكى لوړپوړى چارواكى نه شىء موندلاى، لږ تر لږه يوه دوره د

  تمثيل كړو چې خلك يې په اهميت پوه شي.
پوهنتونونه، ګوندونه، مدني ټولنې، د نصاب ليكوال، ميډيا، فرهنګي ټولنې اغيزمن 

  شخصيتونه، پوهان، سياستمداران او كارپوهان كولاى شي :
  ـ ملي ګټې له بيلګو سره يو ځاى تعريف او تبليغ كړي.۱
  كانيزمونه او اصول رامنځ ته كړي.ـ د ملي ګټو د ساتنې لپاره مشخص مي۲
ـ د ملي ګټو تر پښو لاندې كوونكي مجازات او ټول خلك پرې وپوهول شي، چې د ۳

ملي ګټو په وړاندې بې تفاوتي څه انجام لري؟ دا په دې مانا نه دى چې د سلوافغانيو 
رشوت اخيستونكى مامور ونيسو او په پرديو استخباراتو پلورل شوى زورور حمايه 

  .كړو
عملي كړنلاره او  –د افغانستان لپاره د داسې سياسي ګوندونوايجاد چې علمي 

تګلاره يې د ملي ګټو پر بنسټ جوړه شوې وي ډېره لويه اړتيا ده ،خو تردې وړاندې او 
تر ټولو اساسي لاره داده چې خپلو ماشومانو ته په كور، وړكتون، ښوونځي او روزنځي 

نستان مينه له خپلو شيدو او خولو سره د هغوى له زړه، كې ملي ګټې وروپېژنو او د افغا
وينې ،ذهن او ځواك سره واخښلو، چې بيا مو را روان نسلونه همدا علم او عمل ولري 

  چې :
  ايمان                                     
  تقوا                                       
  او تربل هر څه وړاندې ودان افغانستان!                                       

        ملي بې باوريملي بې باوريملي بې باوريملي بې باوري
  

د انقلابونو يو لوى ظلم دا و ،چې په افغانستان كې يې ملي بې باوري رامنځ ته كړه. 
  ملي بې باوري څه ده؟

هغه مهال چې چې د ټولنيزو كړكېچونو او ناورينونو له امله د ټولنې وګړي يو پر بل او 
ې باوره شى، چې په عادي شرايطو كې د هغوى ترمنځ يو پر بل باور د پر هغو بنسټونو ب

  ټولنې د جوړښت بوده تنسته جوړوي.
  خو زموږ بې باوري ګڼ ډولونه لري :

  ـ يو پر بل بې باوري۱
  ـ پر حكومتونو او دولتي بنسټونو بې باوري۲
  ـ پر اصطلاحاتو، ارمانونو، ايډيولوژيو او مبارزو بې باوري۳
  بې باوريـ پر ځان ۴

او بلاخره ناهيلۍ (نهيليزم) ته مخه كول چې دا په هستۍ، ژوند او چاپېريال باندې بې 
  باوري اوبدبيني رامنځ ته كوي.

د پورته يادو شويو بې باوريو په اړه يو څه تم شو، بيا يې پر عواملو وغږيږو او په  ئراځ
  پايله كې به يې وتونلارې او حلچارې وڅېړو. 

  باوري  يو پر بل بې -۱
د قانون كمزورې واكمني، د ټولنيزو اخلاقو په وړاندې بې پروايي، د عقيدوي  

ارزښتونو تتېدل او د شديد فقر له امله د چل، دوكې او درغلۍ زياتېدل افراد يو پر بل 
بې باوره كوي. له ټوپك سره ملګرتيا انسان خشن كوي او خشونت د عاطفې له منځه 

اطفې توب د انسانانو باور وژني. او موږ په تېرو ديرشو وړونكى دى، خشونت او بې ع
كلونو كې دغه ټولې تشې تجربه كړې ځكه خو يو پر بل بې باوره يو. د ټولنې د غړيو 

ترمنځ يو پر بل بې باوري او نه اعتماد د ګڼو ټولنيزو پراختيايي او پرمختيايي بهيرونو 
  خنډ ګرځي.

دوكانونو كې يې بيه كوو؟ ولې كله چې  موږ ولې يو عادي شى هم چې اخلو په لسو
خټګر كور ته بيايو سل ځلې قسمونه وركوو چې سمنټ سم وكاروي او كور راته خراب 
نه كړي، او ولې كله چې يوه وزارت ته په ډېر يو كوچني كار پسې ځو هم څو كسه 
دوستانو ته مراجعه كوو ،چې كه څوك هلته پېژني نو يو سفارش دې راته وكړي؟ او 

ې كله چې له چا سره د سياست يا دولت په اړه خبرې كوو ويريږو چې د استخباراتو يا ول
  بهرنيو ايجنسيو اجنټ او مخبر نه وي؟

  دا ځكه چې داسې تېر ايستنې او تېروتنې مو ليدلي يا ډېرې اوريدلي دي.
زموږ د ملت او هېواد سياسي دښمنانو او د سيمې استخباراتو له پخوا څخه آن د 

ونو له پيل څخه غوښتل چې خلك يو پر بل بې اعتماده او بې باوره كړي، ځكه په انقلاب
داسې حالت كې دوى ښه نفوذ كولاى شو ،چې د افغانستان په وړاندې خپل زهر 

  وكاروي.
  ـ پر حكومتونو او دولتي بنسټونو بې باوري ۲

پر بنسټ د ټول كړكېچ په بهېر كې موږ ملي حكومتونه او د خلكو د مستقيمې ارادې 
رامنځ ته شوي حكومتونه لږ درلودل، پر حكومتي څوكيو داسې كسانو خيټې اچولې 
وې چې د هغه منصب مسلكي توان يې نه درلوده، له جبهې راغلى و او پر څوكۍ پروت 
و، ځكه يې د خپلې مسلكي ناپوهۍ او بې سوادۍ لپاره خلكو ته دروغ ويل، او دروغ د 

  بې باورۍ لومړى لامل دى.
هم د قانون كمزورې واكمنۍ فساد او ناوړه ګټې اخيستنې ته لاره هواروله، دې  بيا

  لوبې اداري او كاري تقوا ووژله ،د كاري تقوا نشتوالي ملت په حكومت بې باوره كړ.
ډېر ځله تر انقلابونو وروسته حكومتونه د پرديو تر اغيز لاندې يا يې مخامخ ګوډاګيان 

باور نه كوي، تردې بريده چې دغو حكومتونو دا  وو، چې خلك پر داسې حكومتونو
كفايت هم نه درلوده چې بهرنيو ته خپله غاړه ايښوونه له ملي ګټو سره موازي او برابره 
وښيي او خلكو ته د خپل مجبوريت په اړه قناعت وركړي، دا كار سياسي شهامت 

له حكومتونو غواړي، خو ډېر ځله زموږ په واكمنيو كې همدا شهامت هم نه و. زموږ 
څخه دروغ هم ويل كېدل او كله كله به دا دروغ ښكرور شول چې خلكو به ورپورې 

  خندل.
بهرنيو دښمنانو به هم د حكومتونو په اړه ډول ډول آوازې او شايعې خورولې، دوى به 
دولتي چارواكي په بېلابېلو استخباراتي كړيو پورې اړوند ګڼل او هغوى به يې د 

ه نومونو يادول، په دې كې به پاك او ملي شخصيتونه او بې ګناه ګوډاګي او جاسوس پ
  څېرې هم بدنامه شوې او دخلكو به له ټولو دولتي چارواكو زړه بد شو.

له داوه چې د انقلابونو په بهېر كې ټولو حكومتونو په كوردننه دښمنان درلودل ئبله مس
ادونو له لارې دې خپل دا هسې سياسي اپوزيشن نه وو، چې د اصلاحي نيوكو او انتق

رقابت ترسره كړي، دا ډېر ځله وسله وال دښمنان وو، چې د حكومتونو پر ضد يې له هېڅ 
ډول پروپاګند او تخريب څخه ډډه نه كوله، دحكومتونو كمزورى دريځ او د دښمنانو 
زورور تخريب خلك پر حكومتونو بې باوره كول، او دا تكرار د ټولنيز عادت لامل شو، 

ريده ، چې خلك هومره بې باوره او بدبينه شول چې خداى خبر پر ښو، سالمو او تردې ب
ملي حكومتونو به هم ژر باور وكړي، حكومتونو به چې د خلكو بې باوري ليده پر ځان 
به وويريدل او د ځان ساتلو  لپاره به يې داسې ناسم تدابير ونيول چې د ځان او خلكو 

وى لاس ډېره كړه باډيګارادان به ډېر شول، چكونه او ترمنځ به يې فاصله نوره هم په ل
سيمټي ديوالونه به لا لوړ شول او په پايله كې به حكومتونه د ديوالونو ترمنځ داسې 

  حبس شول چې خلكو به دا هېره كړه چې دوى هم حكومتونه لري كه نه؟
ل او بيل ددوه اړخيزې بې باورۍ يو لامل دا و، چې حكومتونه د خلكو منځ ته نه ورتل

پراته ټاپو ګان وو ، لكه د شيشكو او اراوو تشې كلاوې چې هم له ځانه ويريدل او هم له 
  خلكو.

دې ټولو پېښو به پر حكومتونو بې باوري دومره ډېره كړه، چې خلكو به د حكومت د 
بديل په لټه كې شول، يا به يې خپلو دوديزو موسسو لكه جرګو مركو ته مخه كړه يا به د 

و دښمنانو لمنې ته وروغورځېدل، او دا هغه څه و، چې موږ  په تېرو درېيو وسلوال
  لسيزو كې څو ځله تجربه كړل.

  ـ پر اصطلاحاتو، ارمانونو، ايديولوژيو او مبارزو بې باوري ۳
هر ملي سمون او هر ټولنيز بدلون د يوې مودې هلو ځلو او مبارزو په نتيجه كې رامنځ 

وك كوي او د څوك به يو خوځښت، جوړښت او بنسټ لري ته كېږي دا مبارزې به يو څ
حزب، ايډيالي وضعيت، سياسي ارمان او د بدلون لپاره عامه كړنلاره او تګلاره هغه 

يه شي. د ډيموكراسۍ له ئڅه دي، چې د هر اوښتون او سمون لپاره بايد خلكو ته ارا
توده لوبه يې له لسيزې را په دې خوا د افغانستان خلكو داسې مسايل اوريدل، خو 

پنځوسمو كلونو را په دې خوا كله چې پاچاهي په بل مخ واوښته، را پيل شوه. د 
ګوندونو، تنظيمونو،حركتونو او جنبشوونو جارچيانو او ډنډورچيانو خلك خپلو 
خوځښتونو ته را بلل او ډېر ځله له بهر څخه راغلي اصطلاحات يې پر هغوى ورشيندل، 

چې پخپله هم ډېر نه پرې پوهېدل او كوم نيمه باسواده ملګري  هغه كړنلارې او تګلارې،
يې له بهرنيو ژبو څخه راژباړلې وې د خلكو مخ ته ايښودلې خو وعدې ډېرې ګرمې 
وې، كور، ډوډۍ، كالې، د اسلامي حكومت ټينګښت خلكو ته دحقونو وركول، 

  برابري، آزادي، ديموكراسي، شرعي نظام او . . . 
عدو سره سم لومړنۍ وينې هم وبهيدې او دا لوبه دومره توده شوه چې له دې كريغو او و

ټول ارمانونه، ايډيالونه، ايزمونه، ګوندونه، كړنلارې او تګلارې تر وينو لاندې ډوبې 
شوې، او د ګڼو ډنډورچيانو او جارچيانو لاسونه تر اوږو او خولې يې تر غوږو پورې په 

تنظيمونو او ايډيالونو لوبو سره سم افغانانو وينو سرې شوې. د ايزمونو او حزبونو، 
مرګ، وراني، دربدري او بې عزتي وليده او همدا كافي وه ،چې خلك دې پردې 
اصطلاحاتو اومفكورو بې اعتماده شي.تاريخ او د خلكو عامه ذهنيت دې ته نه ګورې 
چې دې سياسي ډنډورچيانو څه نيت درلوده، بلكې قضاوت پردې كوي، چې دوى څه 

  ړل؟!وك
  ـ پر ځان بې باوري ۴

د ټولنيزې بې باورۍ تداوم په فرد كې ډول ډول بې اعتمادۍ رامنځ ته كوي، دا بې 
اعتمادۍ د حالت له بدلون څخه را پېل كېږي. ځوان نسل فكر كوى ،چې له بدمرغۍ 
څخه د راوتلو لپاره كومه ممكنه لاره نشته نو ښايي ځان آرام ونيسي او يوازې د سربچ 

لپاره فكر وكړي. څوك چې هڅه كوي بل ملګرى ومومي او دخلكو د ژغورلو ساتلو 
  له وروسره مطرح كړي ناڅاپه يې وار له مخه د ځان ناكامۍ ته پام اوړي :ئمس
  څوك به پر ما باور وكړي؟ -
  او زه څنګه بايد پر چا باور وكړم؟ -
  څوك به پر موږ باور وكړي؟ -
 نه دى؟ نو ولې خوشې خواري وكړو؟ او آيا د وطن ازلي او ابدي بدمرغه -

  آيا كه زه څه وكړم د ګاونډيو استخبارات به مې ژوندى پريږدي؟ -
  ايا دا اختاپوتي او مافيايي حكومتونه به زما خبرې ته غوږ كېږدي؟ -

او داسې نورې سلګونه پوښتنې د هغه چا په ذهن كې وار له مخه را شنې كېږي چې 
و لپاره كوم څه وكړى، راشنې شوې پوښتنې شاخ او غواړي د افغانستان او افغانان

پنجه كوي او بلاخره يې له ارادې او ذهن څخه را تاوېږي، له رواني پلوه پر شرايطو او 
هېواد ټوليزه بې اعتمادي موږ د ځان اسيرانوي او په ځان كې مو وژني يا مو د شديدې 

  په لوري ورټيل وهي. Individualismوګړوالۍ (فرديت) 
ول پر ځان بې باوري ګڼ هغه استعدادونه او فكرونه وژني چې يو وګړى يې د ټولنې دا ډ

  او هېواد په اړه درلودلاى شي.
  ملي بې باوري له كومه راغله؟

ټولنپوهنه دا د اوږدې مودې جګړې يو له بدو ميراثونو څخه ګڼي  –د جګړې ارواپوهنه 
ه تر پايه د استخباراتو جګړه وه او ډېر په تېره بيا د افغاني جګړې، چې له بده مرغه له پېل

ځله يې لوبڅاري او لوبچاري پردي خو لوبغاړي يې افغانان وو، ځكه خو افغانان وژل 
  كېدل ددې لپاره چې نور بچ پاتې شي.

په ديرش كلنه جګړه كې ګاونډيو او زبرځواكونو د خپلو ګټو د خوندې كولو لپاره 
ولوونكې جګړه اوږده شي له ګڼو استخباراتي افغانان جنګول او ددې لپاره چې دغه س

او تورو سياسي لوبو او چلونو څخه يې كار اخيسته . يوه لويه لوبه او دسيسه يې د 
افغانستان د خلكو ترمنځ د بې باورۍ خپرول او عامول و، د انګريزى ښكېلاك دا 

بې  ددې تفرقې لپاره بايد د» تفرقه واچوه، حكومت وكړه!« شعار خو زوړ دى چې 

باورۍ فضا پر ټول ملت خوره شوې واى. د استخباراتو په شيطاني علم كې ګڼ داسې 
، داسې ئاو بيا يې سره وجنګو ئميتودونه شته چې څنګه خلك په بېلا بېلو ډلو وويش

چلونه په بې وزله، وروسته پاتې او د ټېټ سياسي شعور والا ټولنو كې ډېر كاري او 
پورې وتړه  KGBاطي څوك دا او څوك هغه، دا په اغيزمن وي، څوك كافر، څوك افر

پورې او كه نه د ګاونډيو استخبارات خو نغداو اسانه دي. نن د هغې  CIAهغه بل په 
ښځې كيسه عامه كړه چې خره شوې ده، سبا ته د لشمك آوازه ګډه كړه، بله ورځ په 

ا ته د بادرنګو كې زهر پيچكاري كړه ، نن په معصومو نجونو تيزاب وشينده، سب
سوداګرو بچي وتښتوه، بله ورځ د ماشومانو بډوډي خرڅ كړه ... او په دې او هغه 
افغاني څېرې پسې نغارې وډنګوه. بس داسې لوبې ډېرې وشوې اوخلك يې د هر چا 
او هر څه په وړاندې بې اعتباره، بې اعتماده او بې باوره كړل. د استخباراتو او سياسي 

وږې اومعنوي فقر د ټولنې اخلاقي معيارونه، عقايد لوبو تر څنګ جګړې، شديدې ل
او معنويت هم كلك وځپل. ډېر ځله يوشمېر كسانو ديوې مړۍ ډوډۍ لپاره الهي ډار، 
« د وجدان حكم او اخلاق تر پښو لاندې كول كله كله خلكو له ځان سره فكر كاوه چې : 

» آسانه وژني، دا ولې؟ګوره پلاني د اسلام او ايمان چيغې ډېرې وهي خو انسانان ډېر 
دځينې مذهبي مشرانو اعمالو خلكو ته ګڼې عقيدوي پوښتنې پيدا كولې. هغه چې په 
وچه ګيډه وسله پورته كړې وه اوس په دوبۍ او لندن كې بلډنګونه لري او د نړۍ 

  بانكونه يې له پيسو چوي، نو ګواكې غلا، جنايت، حرام خوړل او ظلم كول روا دى؟؟
  و ولې يې دايا هغه سياسي او مذهبي مشر كوي.كه نه دي روا ،ن

هغه چې د سياسي تقوا، او وطندوستۍ نارې وهي هغه هم غلا كوي نو دا څنګه ده؟  
بس دې مسايلو دخلكو باورونه وځپل اوچې تردې وروسته ورته د معنوياتو او 

كړي او ، څېرو، مبارزو، ارمانونو او ايډيالونو نوم واخلې، يو ترخه موسكا و ارزښتونو
  په بې صبرۍ سره درنه وغواړي چې خپل كار ته يې پريږدې.

  حل لارې :
  د ويښتيا او روښانتيا پړاوونه په كلكه د راغلې بې باورۍ له منځه وړو ته اړتيا لري.

تر هر څه وړاندې ښايي داسې مسلكي ارګانونه رامنځ ته شي چې د بې باورۍ د رامنځ 
ني او د شنډولو ميكانيزمونه يې رامنځ ته كړاى ته كولو لپاره د دښمنو دسيسې وپېژ

  شي.
  حكومت بايد د خلكو منځ ته ورننوځي او ځان دا غزيوله جېلونو څخه خلاص كړي. 

مطبوعات او فرهنګي مركزونه كولاى شي په دې برخه كې داسې تبليغاتي پروګرامونه 
  جوړ كړي چې د افغانانو ترمنځ باور او اتكا ډېره كړي.

ر دولتي موسسات ښايي څو كاله پرله پسې د خپلو چارو داسې تبليغاتي حكومت او نو
كمپاينونه عملي كړي چې ريښتنې وي او كړاى شي پر حكومت دخلكو اعتماد بيا 

  ورغوي. دا كمپاينونه ،نه ښايي دروغجن اوتېر ايستونكي اوسي.
ګوندونه او د مدني ټولنې غړې موسسې كولاى شي د ټولنيزې اصلاح داسې 

  ګرامونه ولري چې بې باورۍ را كمې كړي.پرو
مركو قومي مشران  –با اعتباره او محبوب ملي شخصيتونه، او په دوديز ډول د جرګو 

  هم هغه كسان دي چې كولاى شي دا چاره چټكه كړي.
  خو تر ټولو اساسي او غوره ځاى يې ښوونځي او پوهنځي دي.

سل د بې باورۍ له مهلكې د پوهنې نصاب بايد ملى باور وروزي او راتلونكى ن
  ټولنيزې ناروغۍ څخه وژغوري.

حكومتونه ښايي د بې باورۍ له ټولو مواردو څخه بښنه وغواړي او د سياسي عذر 
غوښتنې شهامت ولري، دا شهامت او عادت د باور او سياسي صداقت فرهنګ 

  پياوړى كوي.
مرو دعلمي  تفسير ديني علما ښايي د اسلام په سپيڅلي دين كې دټولنيزې اصلاح داوا

په دودولوسره خلك هغه اعتقادي بنسټونو ته متوجه كړي، چې تقوا او يو پر بل باور 
زياتولاى شي. ځكه له اخلاقي، عقيدوي او قانوني اړخه د هر هغه عمل ممنوعيت لازم 

  دى چې ملي بې باوري رامنځ ته كولاى شي.
بنسټونو اخلاقو او قانون د بې باورۍ د عواملو د كمزوري كولو لپاره د عقيدوي 

پياوړي كول پكار دي. ځكه د عقيدې، اخلاقو او قانون په چوكاټ كې انسانان خپل 

ټولنيز او فردي اعمال كنټرولوي، او د شخصيت حق او مسؤليت د ځان، بل او ټولنې په 
وړاندې تنظيموي، كه دغه اړيكې منظمې او معقولې وي، باور او اعتماد رامنځ ته 

  كېږي. 
ښيار حكومتونه د ټولنپوهنې پر معيارونو ولاړ بنسټونه او فكري مركزونه جوړوي هو

  چې دغه هر څه تنظيم كړي.
موږ په افغانستان كې هوښيار حكومتونه، د ملي باور د پياوړي كولو لپاره مسلكي 
بنسټونه او ډېر كار ته اړتيا لرو، چې له دغې ټوليزې سترې بدمرغۍ څخه ځان 

  وژغورو.
  هيله په همدې

 موږ او ديموكراسىموږ او ديموكراسىموږ او ديموكراسىموږ او ديموكراسى

  

ديموكراسي ښه ده كه بده؟ موږ يې غواړو كه نه؟ او كه نه يې غواړو نو د خپلو حقونو د 
  تثبيت او حكومتونو د جوړولو لپاره بايد څه وكړو؟

څو لسيزې كېږي چې كمبخته ديموكراسي په افغانستان كې سرګردانه ده، كله له كفر 
كېږي او كله هم د ملي ستونزې د حل يوازينۍ لاره بلل كېږي. ځينو  سره معادل ګڼل

افغانانو ته ديموكراسي يو شى، يو سړى يا يو ماشين ښكاري چې بايد له لويديځه 
راوړل شي. ځينې نور يې د كفارو د جاسوسانو چل ګڼي چې په نباتي غوړيو كې د خوګ 

كې زموږ د ايمان د زيانمنولو  له وازدې سره ګډه شوې وي او يا يې په مشكي صابون
لپاره رالېږلې وي. يوازې نالوستي افغانان نه دي، چې له ديموكراسۍ څخه داسې 
تعبيرونه لري، بلكې لوستي، په اصطلاح روښانفكران او آن له لويديځه راستانه شوي 
افغانان هم تردې لا خندوونكي تعبيرونه لري. دا ډله افغانان درې ډوله تيروتنې لري، 
لومړۍ ډله چې ويني كټ مت د لويديځ ټيپ ديموكراسۍ ټولې ښېګڼې نه شته له يو 

سره مخامخېږي. زما يو ښاغلى لويديځميشتى  Cultural Shockډول كولتوري ټكان 
دوست يوځل په دې عصباني  و، چې پلانكي تنظيمي مشر ولې د يوه ژورناليست پر 

دغه مشر ته يې جنايتكار او وژونكى هرومرو نيولو او جزا وركولو ټينګار كاوه، چې 
ويلي و، زما د لويديځميشتي دوست عصبانيت په دې كې و، چې كه دا ژورناليست 

  ونيول شي نو د بيان آزادى او ديموكراسي به څنګه شي؟
بله ډله فكر كوي چې له روان كړكېچ څخه د وتلو لاره داده چې ديموكرايتك شرايط 

ډيولوژيك او مذهبي مخالفين هم په دې پروسه كې را رامنځ ته شي او آن وسله وال اي
دا ». زه دې په مسلمانۍ كې شك لرم ته راته مريدان نيسې« ګډ كړاى شي، وايي 

  ښاغلي دې ساده پوښتنې ته ځواب نه لري چې دا كار به كوي څوك؟

درېيمه ډله چې د ديموكراسۍ له پلي كولو ناهيلي دي وايي : په افغانستان كې 
ميموكراسي نه چلېږي بايد نورې لارې ولټول شي،خو عجيبه ده چې دوى  ديموكراسي

  هم د بلې لارې تعريف او پېژندنه، نه لري اوهسې په هوا كې تورې وهي.
  نو دا د ديموكراسۍ هېولا څه ده؟

د ديموكراسۍ ساده مفهوم ولسواكي ده. ځينو بلاغتپوهانو يې پېژندنه داسې هم كړې 
لكو دخلكو حكومت ته وايي، مانا دا چې  د خلكو د حقونو د چې : د خلكو لپاره پر خ

تأمين او د ژوند د ښېګڼې لپاره د خلكو د داسې استازي حاكميت جوړول چې خلك يې 
په ټاكلو كې ونډه ولري او هر وګړى په كې خپل حق ته ورسيږي. په دې توګه وينو ،چې 

  و پېژندلى.دغه په شا راوړې بلا دومره هم پردۍ نه ده چې ويې نه ش
ولسواكي د افغانستان سياست ته هغه وخت ورګډه شوه چې په ديارلس سوه 
څلويښتمو كلونو كې د شاهي زمانې اساسي قانون ګوندونو ،ملي شورا او سياسي 
فعاليت ته د راتلو لاره هواره كړه، دې لسيزې ته د افغانستان په اوسمهالي تاريخ كې د 

افغانستان كې د ديموكراسۍ د ناويتوب دوره وه او  ديموكراسۍ لسيزه هم وايي، دا په
ښايي تر اوسه يې په دې هېواد كې د ژوند تر ټولو ښې شپې ورځې هماغه وې، له 
جمهوريت سره دغه ناپېغله شوې ناوې بوډۍ شوه، او د ثور له بدلون سره ترۍ تمه 

  شوه.
و دا ځل يې بل د بن له پريكړو وروسته يې يو ځل بيا له چادرۍ څخه سر راويوست خ

  ډول نخرې كولې، چې ددې وطن خلك ورسره ډېر نه وبلد.
داځل دولسواكۍ اسپه موږ د لكۍ له خوا قيضه كړه، داسې چې د لويديځوالو په تور 

فرهنګي  –دروبڼ كې مو وغوښتل چې اول مطلقه ديموكراسي راولو او بيا ورته ټولنيز 
  يې خپل سر وخوړ اوهم زموږ. او اقتصادي شرايط آماده كړو، هماغه وو چې هم 

افغانستان، چې هسې هم د سياسي اصطلاحاتو د شرميدلو ځاى و تر كمونيزم،  
ليبراليزم، سياسي اسلام او ... ايزم ... ايزم وروسته ، دادى ديموكراسي هم خپل حالت 

 ته په اوبو كې خوله شوه.

ندلاى، د اقتصادي ولسواكي هغومره پيچلې بلا هم نه ده چې موږ دې يې ونه شو پېژ
فرهنګي او ټولنيزو مساعدو شرايطو په بستر كې د قانون حاكميت او د انساني حقونو 
خونديتوب دى، داسې چې انسانان د ژوند، بيان او دانتخاب آزادي ولري او وكړاى 
شي د خپل سياسي برخليك په ټاكلو كې ځان شريك وګڼي. په دې كې هم شك نشته 

فرهنګي ارزښتونو سره سم د ديموكراسۍ ځينې شرايط  –چې د ټولنو له عقيدوي 
بدليداى شي، مانا دا چې ولسواكي هغه ډول چې په يوه اروپايي يا نا اسلامي ټولنه 
كې حدود او صغور لري لازمه نه ده ،چې په يوه اسلامي ټولنه كې دې هم ولري. مثلاً كه 

كه مياشت كې د خلكو په يوه اسلامي ټولنه كې يو وګړى وغواړي د روژې په مبار
ترمنځ روژه وخوري او ووايي چې ګواكې ديموكراسي ده، حق لرم! دده دغه ادعا سمه 
نه ده. ځكه ده ،ددغې ټولنې حاكم قانون تر پښو لاندې كړى او په حقيقت كې دده دغه 
ناقانونه كار ټولنيز نظم ګډوډ كړى دى. او په دې توګه دده همدا عمل هم د ولسواكۍ 

دى. له دې كوچني مثال څخه ښكاري چې د لنډپاريو وګړيو له نظره د  پر ضد عمل
حاكمو اخلاقو او قوانينو تر پښو لاندې كول، انارشۍ ته لاره هوارول او بيا دې ته د 

  ديموكراسۍ ويل يو ناسم او د ولسواكۍ ضد كار دى.
و دوديز –عقيدوي او ټولنيزو  –د همدې لپاره ښايي هره ټولنه د خپلو فرهنګي 

  ارزښتونو مطابق خپله ولسواكي را جوړه كړي.
ما پخوا هم دا مثال څو ځله ويلى و، چې ديموكراسي د كرسمس ونه  نه ده، چې موږ دې 
يې د امريكا يا اروپا له كوم ځنګله څخه راوباسو او دلته د كابل په سياسي پارك كې 

تر سيوري لاندې يې كينوو او بيا دى تمه ولرو چې راشنه شي او همدا سبا دې يې 
  كينو.

دا بيخې ناسمه تمه ده. ددې پرځاى موږ ښايي د افغاني ولسواكۍ هغه زړى د 
افغانستان په پسته شوې خاوره كې وكرو، چې ددې ولس له عقيدو، باورونو، 
ارزښتونو او دودونو څخه اوبه وڅښي او ددې هېواد له شرايطو څخه ساه واخلي، وروـ 

ي او بلاخره داسې ستره ولسواكۍ رامنځ ته كړي، چې بيا ورو بيخ ونيسي، را لويه ش

يې نه د لويديځ د كپيتاليزم توپان راچپه كړاى شي او نه هم د ختيځ د سوسياليزم 
 سيلاو.

 

  
        له كومه ځايه يې را پيل كړو؟له كومه ځايه يې را پيل كړو؟له كومه ځايه يې را پيل كړو؟له كومه ځايه يې را پيل كړو؟

  لومړى دې ته اړتيا ده چې له روان بحران څخه ووځو.
شمېر ميراثونه له ځانه سره لري، موږ  تر كړكېچ راوتې ټولنې لا هم د كړكېچ د دورې يو

كورنۍ جګړه تېره كړې ده او له دې جګړې څخه ډېرې ډلې، وګړي او ډېرګړي را پاتې 
دي چې قانون ماتوي اوټولنيز نظم ګډود وي. د لويديځ ټيپ په ديموكراسۍ كې دغه 

كم وګړي او ډېر ګړي د قانون حاكميت ته غاړه نه ږدي، دوى فكر كوي چې كه قانون حا
شو او نظم راغى نو له دوى څخه به يې د تېرو جنايتونو پوښتنه وشي، ځكه خو د خپلې 
بقا لپاره هم د ديموكراسۍ په بالاپوش كې انارشي غواړي. نو د همدې لپاره لومړنى 
ګام د داسې يوه عادل او قهار حاكميت رامنځ ته كول دي، چې په هر قيمت د قانون 

  حاكميت پلى كړى.
فرهنګي بستر هوارول دي. د ويښتيا او روښانتيا په پړاو  –ه د اقتصادي تردې وروست

كې بايد ټولو خلكو ته افغاني ولسواكي ور وپېژندل شي، د هغې ښېګڼې او اړتياوې د 
  عامه پوهاوي د يوه ملي پروګرام په ترڅ كې معرفي شي.

كولو پرته  خلك ښايي دا احساس كړي چې د نس مړولو لپاره له قانون ماتولو او جرم
  نورې لارې هم شته.

زما يو ښه دوست دى، ښه سياسي نظريات لري، خداى دې يې مل شي، يوه ورځ مو په 
ولسواكۍ خبرې كولې او په اوسنيو شرايطو كې مو د ولسواكۍ د ټولو اصولو پر 

(( فكر وكړه چې څوك ډېر سخت ټپي دى، كولمې  حاكميت فكر كاوه، هغه مثال را كړ:
يو لاس او يوه پښه يې پرې شوي، په بدن هم ډېر سورى سيورى دى او وينه يې راوتلي، 

هم په شدت ورڅخه روانه ده خو ښاغلى جراح ډاكتر يې پر مخ د يو كوچني پټ زخم پر 

تداوۍ اخته دى او په ډېر دقت هغه پانسمان كوي، له جراح څخه كه پوښتنه وكړې، چې 
  رته وبه وايي :ولې يوازې پردې كوچني ټپ وخت تيروې؟ نو د

ته ودرېږه چې دا بيا په راتلونكي كې داغ نه شي او خداى مه كړه د ناروغ ښكلا ته يې 
  زيان ونه رسېږي(!)

زموږ جراح هم په همداسې ښكلاييز كار اخته دى او د افغانستان ټپي بدن وينه ضايع 
كوي.)) زما د دوست له نظره لويديځ ټيپ ديموكراسي د هماغه ښكلاييز ټپ 

خوري ده. موږ بايد اول افغانستان وژغورو او ويې ساتو چې بيا په كې ولسواكي غم
  راوستلاى شو.

  يوه بله علمي معادله :
كه په يوه ټولنه، هېواد او ولس كې كړكېچ د ولسواكۍ د نشتوالي له امله رامنځ ته 
شوى وي نو هلته ښايي ټولې سياسي هڅې ددې لپاره ځانګړې شي،  چې ولسواكي 

او كړكېچ حل كړاى شي، خو كه په يوه ټولنه كې د بحران لاملونه نور وي مثلاً بې  ټينګه
امنيتي، لوږه، د قانون نشتوالى يا كمزورى حاكميت، ادراي فساد، د جنايتكارانو او 
پوځي ډلو خپلسري، د ګاونډيو لاس وهنې او نور ،چې آن ولسواكي هم، دهمدې  

نو ښايي نورې حلچارې وپلټل شي. موږ په عواملو له كبله نه شي تامينداى بيا 
همداسې يوه سياسي چاپېريال كى يو، قانونواكي تر ولسواكي مخكې اړتيا ده ځكه 
امنيت، اقتصادي وده، د قانون واكمني، اصلاحات او د فرهنګي سطحې لوړوالى ( 
لوړ عامه شعور) د ولسواكي د ټينګېدو اسباب دي. ځينې ښاغلي به ادعا كوي چې دا 

څه له ولسواكۍ پرته نه شي ترسره كېداى، خبره بيا د چرګۍ او هګۍ ده، مګر زه  هر
  داسې فكر نه كوم.

د افغانستان لپاره يو ځواكمن، ملي او عادل قاطع حكومت په كار دى چې ثبات 
ټينګول، اقتصادي وده، ټولنيز عدالت او د ويښتيا او روښانتيا پړاوونه ترسره كول يې 

څه هم د لويديزې ديموكراسۍ له ټولو  فروعاتو او څانګيزو  لومړۍ دندې وي، كه
ژمنو سره سم نه وي جوړ شوى، همدا حكومت كولاى شي موږ دې ته ور نږدې كړي چې 

  د ديموكراسۍ زړى وكرو.

ددې نظر مخالفين به وايي چې سياسي نظم د حاكميت مشروعيت او پر كړنو باندې 
لري، كوم چې د ولسواكۍ هډبندي دايمي نظارت او حساب غوښتنې ته اړتيا 

جوړوي. هو، همداسې ده زه تر بشپړې ولسواكۍ مخكې يوه قانونواكه جمهوريت ته 
اړتيا وينم. په جمهوريت كې د قانونواكۍ پړاو همداسې راځي؛ حاكميت د ټولټاكنو له 
لارې خپل مشروعيت ترلاسه كوي، دنظارت، قانون جوړونې، او حساب غوښتنې لپاره 

ا شته، افغانستان دا مزل وهلى دى خو پاملرنه دې ته په كار ده چې اول يو ملي ملي شور
ژمن او كارى حاكميت رامنځ ته شي او بيا همداسې حاكميت ته ډېر صلاحيت او واك  –

وركړل شي چې په هېواد كې د قانون واكمني او نظم راولي.دبشپړې ولسواكۍ له 
مركزونو كې دى . دجمهوريت په دې پړاو شرايطو سره ددې دورې يو تفاوت د واك په 

ت ډير واكونه لري او دوروستيو پريكړو صدور او اجرا كول د حكومت ئكې حاكمه هي
  په لاس كې وي. 
ت له دغه واك څخه د ناسمې كارونې تمايل ولري، خو كه مدني ټولنه ئښايي حاكمه هي

او څارنه وكړي، حاكمه او پارلمان ،يوازې او يوازې د ملي ګټو لپاره ،ځواكمن نظارت 
يت ورانى نه شي كولاى .كه څه هم په دې حالت كې مقننه ځواك دحكومت ئه

دراپرځولو او يا بدلون صلاحيت نه لري،  ، له بده مرغه په افغانستان كې د نظارت او 
د را پرځولو او ځان حاكميت ته د رسولو يا   هئيتڅارنې سياسي پروسه هم د حاكمه 

ده پېژندل شوې ده، بيا هم له سياسي نوموونو څخه د بې خبرۍ مطرح كولو تر بري
  ستونزه! 

  له دې څخه څه پايله اخلو؟
موږ ښايي ولسواكۍ ته د ورننوتلو پر درشل پښه كېږدو، او بام ته د ورټوپ وهلو هوس 

  له سره وباسو.
موږ يوې قهارې خو عادلې قانونواكۍ ته اړتيا لرو، چې ثبات، سمسمكي، اقتصادي 

ختګ او ولسواكۍ ته د ور رسيدو پړاو بشپړ كړي. د ويښتيا او روښانتيا پړاونه په پرم
ټولنپوهنيزو آرونو عملي كړي، د ټپي افغانستان د وينې بهيدو سوري بند  –علمي 

  كړي او ور ويې تړي، د ښكلا لپاره به يې وروسته هڅې پيل كړو.

منځ ته شوې وي او مشروعيت دغه قهاره قانونواكي بايد د خلكو د ارادې پربنسټ را 
  ولري، خو د ملي اجرأتو بشپړ واك ورسر ه وي.

په همدې پړاو كې ښايي د ولسواكۍ مټې هم ورو ورو وكرل شي مانا دا چې سراسري 
او له مانا سره سم سياسي ګوندونه رامنځ ته كړو. له ځواكمنو ګوندونو پرته ولسواكي 

همزولي ګوندونه به لكه جوړه  پر ولسواكۍ پورې خندل دي. له ولسواكۍ سره
ماشومان سره را لوى شي او د قانونواكۍ تر سيوري لاندې به وده وكړي چې ګوندې په 

  راتلونكې كې د يوې ځوانې افغاني ولسواكۍ په راتلو له دې بدمرغيو وژغورل شو.
  په همدې هيله

 د ښار او كلي جګړهد ښار او كلي جګړهد ښار او كلي جګړهد ښار او كلي جګړه

  

ې ده، چې د افغانستان اوږدو بدمرغيو او كړكېچونو ګڼ اړخونو داخبره ډېره شاربل شو
درلودل او لري يي ؛ نړيوال لاملونه، سيمه ييز هغه او په كور دننه عوامل. يو شمېر 
سترګور او ځير كتونكي فكر كوي ،چې د افغانستان دننه هم د څو نسلونو يا 

ګړه روانه ده. ددې جګړې ټولنپوړونو ( اجتماعي اقشارو) او انددودونو ترمنځ پټه ج
  يوه درنه برخه د كلي او ښار ترمنځ جګړه ده.

موږ سرشمېرنې نه لرو چې خبر مو كړي؛ څومره افغانان په كليو او څومره په ښارونو كې 
اوسي له انقلابونو څخه را په دې خوا ښارونوته د كليوالو را ننوتلو دا محاسبه نوره هم 

و ناامنۍ څخه په تېښته كليوال ښارونو ته سخته كړې ده، له جګړو، وزګارۍ ا
ورننوځي او هلته پرته له دې، چې له امكاناتو، اسانتياوو، روزګار او پېسو څخه د 
ښارونو تشې ګيډې په خلكو وپړسوي بله ګټه نه كوي. ډېر ځله په روزګار پسې ستړى 

ډوډۍ كليوال ښار ته راشي او ددې پر ځاى چې كار ومومي د ښاري كاريكاتور له ګ
اوتمسخر څخه په زړه مات شي يا د ښار په كركجنو دوړو او لوګيو كې ورك شي او 
خپله كليواله پېژندپاڼه (هويت) هم ورك كړي او يا خو په مات زړه بېرته كلي ته 
ورستون شي. موږ ښارونه نه لرو د ښارونو كاريكاتور لرو. ښارونه يوازې د خلكو ګڼې 

ه وايي، ښار د يوه ځانګړي فرهنګ لرونكي ټولنځاى ته ګوڼى او د موټرو ډېروالي ته ن
وايي چې د مدني ارزښتونو تر څنګ د ژوند د مادي اسانتياوو لپاره هم امكانات 
ولري، د افغانستان ښارونو په انقلابونو كې د مدني فرهنګونو او ارزښتونو د له لاسه 

يوازې كابل ته همدا څو وركولو ترڅنګ د مادي اسانتياوو بنسټونه هم له لاسه وركړل، 
مياشتې مخكې له بل هېواده خيراتي برېښنا را ورسيده، سړكونه يې همدا اوس هم د 
ډبر پېر ( عصر حجر) د زمانې دي، عامه ترانسپورت نه لري او ژمى د خټو  او اوړى د 

دوړو له بركته پېژندل كېږي .  يو عجيبه خبره خو داده چې د افغانستان هېڅ ښار د 
  شن سيستم نه لري، پاركونه او پاركينګونه   نه پېژني.كاناليز

خو د همداسې عجيبو ښارونو اوسيدونكي د ښاري اكټونو پوره شوقيان دي او 
  كليوالو ته اوس هم په اصطلاح (اطرافي) وايي.

دغه غونډله دا مانا .» افغانستان يو كرنيز هېواد دى « تاسو به اوريدلي وي ،چې : 
چې كرنه په كليو كې  ئتصاد پر كرنه ولاړ دى، او دا به هم منلري چې زموږ ملي اق

كېږي، نو ددې منطقي پايله دا راوځي چې موږ افغانان د كليوالو له خيراته روزي 
  خورو، خو له هغوى سره مو چلند بيا  هم عجيب دى.اوس راځم د ستونزې پېژندلو ته :

يې كورنۍ پر ښارونو حاكمې وې لانجه زړه ده، په پاچاهي زمانه كې څو سرداران او لو
او پاتې كليوالو د درېيمه درجه اوسيدونكو (اتباعو) حيثيت درلوده. زاړه توپيرونه او 

سريال بيا وګورئ د » د كونډې زوى« عقدې له هماغه ځايه را پيل شوې، تاسو 
افغانستان د كليو او ښارونو د توپېرونو تراژيكه كوميډي ده، ښار يعنې غولوونكى 

، د چل، د روهې او هوسونو بازار او كلى د ساده توب او بې خبرۍ سيمه.د هېولا
پخوانيو د ژوند تفاوت د اكثريت كليوالو زړونه له ښارونو خپه كړي وو، ليدل يې چې 
لاسونه دده تڼاكې دي، خو په غنمو يې د ښاري بادار په كور كې كېك پخيږي . د 

وډنګېده او ګوندونه راشنه شول او بيا  پاچاهي په كلونو كې چې د ديموكراسۍ نغاره
پسې سره شول ،نو د ګوندونو يو شمېر هوښيار چلوونكي او يا هم د هغوى بهرني 
انډيوالان په افغانستان كې د كليو او ښارونو ترمنځ توپېرونو او پټو ټولنيزو غوټو 

و او (عقدو) ته متوجه شول او پسې راوايې خيسته ، چې د كليوالو له پاكو احساسات
صداقت څخه د خپلو ګوندونو د پړسولو او چلولو لپاره ګټه واخلي كيڼ لاسيو د خان، 
ملك ، بزګر او كرګردپرولتري مبارزو شعارونه را پورته كړل، د زبېښاك ( استثمار) 
سورې يې پيل كړې او د بزګري پاڅون په نامه يې دكليوالو بريتونه ورغټ كړل او چې 

پر ښارونو و، ښي لاسو چې وليدل لوبه ګرمه ده د كفر ،  راووتل نو لومړى يرغل يې
له يې را توده كړه او د خپلو سياسي مخالفينو پر ضد يې په ئالحاداو كمونيزم  مس

ډزې پيل شوې، اول د     همدې ساده وو، خو صادقو كليوالو كې سنګر ونيوه، بس 

شرافو، حكومتيانو، شعارونوډزې، وروسته د ټوپكو او بيا د توپونو ... ښارونه د ا
ګونديانو او تنظيميانو ځاى شو او كلي د وسله والو مخالفينو. دواړه يو د بل پر ضد 

وجنګېدل تر هغو چې دواړه له پښو وغورځېدل. د ښار هر اوسيدونكى  –وجنګېدل 
كافر او له دين اوايمانه وتلي پېژندل كېدل او مباح الدم او واجب القتل وو، همدا راز 

افراطيونو او ارتجاعيونو په نامه په بې رحمۍ سره بمبارېدل، دا لوبه تر ننه هم كليوال د 
روانه ده او كلي د ښار په وړاندې جنګېږي يوازې نومونه بدل شوي دي، بزګرد فيوډال 
او سرمايه دار اشرافي په وړاندې مجاهد د كمونيست په وړاندې، انقلابي د ضد 

تلافي ئزبيانو په وړاندې او مجاهدين د اانقلاب په وړاندې، اسلامي حكومت دح
ادارې په وړاندې،بيا طالب د شر او فساد په وړاندې او طالب د صليبيانو په وړاندې 
... نومونه بدلېدل را بدلېدل خو جګړه او د جګړې انګيزه تقريباً هماغه وه. كليوال او 

ال ذهنيت كې د ښار په ښاريان يو د بل په وړاندې ودريدلي وو او يو بل يې وژل. په كليو
مقابل كې عقده راډېرېده، چې دامريكايانو او اروپايانو د ډالرو باران را شيوه شو، 
كليوالو ته څومتره پوخ سړك، يودوه پلچكونه، د اوبو بمبې او څو كيلو اصلاح شوي 
غنم ورولېږل شول او نور ټول ډالر په ښارونو كې د لپټاپونو له ګېډې راووتل او 

و ښاريانو په ستوني ورننوتل، ودانۍ دنګې شوې، بلډنګونه په ښيښو پوښ دچارواكي
شول، د وروستي ماډل موټرو دروبڼ جوړ شو، خلكو ته د نايټ كلبونو د جوړولو شوق 
پيدا شو، خو ... كلي لا هماغسې محروم وو، كليوالو دا هر څه كتل او لايې هم په 

 NGOد اوبو ليښتى جوړاوه، چې د ښاري غوايي باندې قولبه تړله او په يوم يې ځانته 
باز يا د ښاري وزير په كور كې د هغه دلور د كاليزې د كيك لپاره اوړه برابر كړي. بيا نو 
چې په ځمكه ګوزاره نه كېده ستړى كليوال د ښار په چوك كې مزدورۍ ته ولاړ و، خو 

ښاريانو په  ٪۱۵د  خلك ٪۸۵ښاريانو ورته د القاعده په سترګه كتل ... لوبه روانه وه  
  وړاندې، ساړه، په حسرت ناكو سترګو ستړي او ډك زړونه ولاړ ...

د كليو پاڅون د ښارونو په وړاندې روان دى، خو ډېر خلك پرې نه دي خبر، ښاريان لا 
هم مباح الدم دي، ځكه د صليبيانو ډالر خوري، ځانمرګى، بم، راكټ او هر څه پرې روا 

  دي.



 درېيمه لاره                                                                                              47

 

  
WWW.KITABTOON.COM     ـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهكككك  

 

  

لو سره دومره مرسته هم ونه شوه، چې خپل ښوونځي له سوزولو له همدې خپه وو كليوا
څخه وژغوري، بهرنيو استخباراتچيانو چې د كليوالو نارضايتي ليدله او د ښار او 
كلي توپېرونو ته ځيروو، په منډه را ننوتل اول يې ورته ښوونځي وسيزل او چې د 

نو د صليبيانو په وړاندې يې  كليوالو د ويښتيا او روښانتيا په اړه يې انديښنه لرې شوه
ټوپكونه وركړل، كليوالو يو ځل بيا بيل او قلم هېر كړل او سنګر ته ولاړل.       زړه لوبه، 

  نوي لوبغاړي.
  څه بايد شوي واى چې ونه شول؟

همدا چې د نړيوالو مرستو جوالونه راسوري شول، بايد د افغانستان د اقتصادي 
د مرستو بهير كليو ته ورغلى واى . هلته كرنيز ټولنيز او فرهنګي جوړښت له مخې 

سيستم، ښوونځي، لارې، د كرنيزو محصولاتو د پروسس امكانات، كارونه، 
خلكو هم ځانونه ددې  ٪۸۵روغتيايي اسانتياوې، اوبه او بريښنا ورغلي واى، چې 

هېواد اوسيدونكي او (اتباع) احساس كړي واى، موږ ټولې پېسې په ښارونو كې د 
بېلانس)، (هيومن رايټس)، (كپسيټي بلډنګ) او (ومن رايټس) په  (جندر

وركشاپونو ولګولې ډالر مو په دې وشيندل چې د وزير اكبر خان او نوي ښار 
اوسيدونكي ولې د نايټ كلپ د لرلو له حق څخه محروم پاتې دي، آخر ديموكراسي ده 

ټر بجاج )ولګول او د كه نه !؟ موږ يورو او پونډونه په (تولسي)، ( پرينا) او (مس
تلويزيونونو خولې مو د كليوالو پر لور وركږ ې كړې، هغوى چې په تلويزيون كې 
وليدل چې تولسي بتانو ته عبادت كوي نو په غوږ كې ورڅڅول شوې دا خبره ريښتيا 

  شوه، چې ښارونه كافر شوي دي او د صليبي ښارونو په وړاندې جهاد فرض دى.
راغلي كليوال مېلمه د ذهنيت روښانولو لپاره مې هغه له ځان يو وخت ښار ته زما د يو 

سره جومات ته بوته چې د ښار په كافروالي يې باور راكم كړم، چې له لمانځه څخه 
راستانه شوو، نو د يو هوټل تر مخې غټ تلويزيون لګيدلى و، او د كوم هندي يا 

په سترګو كې راته اروپايي ډانس لوڅې صحنې يې خپرولې ،هوښيار كليوال مېلمه 
  وكتل، توبې يې وويستې او بيا يې سترګې پر ځمكه وګنډلې.

خلك زموږ ښارونو او زموږ حكومتونو ته له همدې اړخه ګوري، زه به يو ٪۸۵زما 
شمېر لوستونكيو ته غيرمدني، وروسته پاتې او آن اطرافي ښكاره شم ،خو قدرمنه 

  ښاري!
وپېر وپېژنه، مدني كېدل ښوونځي، د( پرمختګ )او (فرهنګي ښكېلاك) ترمنځ ت

پوهنځي، روزنځي، روغتياكتنځي او د كرنې و اقتصا پرمختګ ته اړتيا لري، دې ته 
  كار وكړه، تولسي او نايټ كلپ د پرمختګ نښه نه ده، ولې خپله رنګه بدوې؟

  حل لاره:
ځه تر هرڅه وړاندې ښايي دښار او كلي د تقابل او تضاد لاملونه وپېژندل شي او له من

ولاړ شي. دډوډۍ په بودولو كې له كليوالو څخه بايد مننه وكړو او دا مننه هغه وخت 
كيږي ، چې ښار ته له بهره رارسيدلي امكانات د كليو د اړتيا او سرشمېر له مخې 

  ورواستول شي.
نى انځور يد يوې فعالې ديپلوماسۍ له لارې بايد نړيوالو ته د افغانستان ريښت

افغانانو ژوند ٪۸۵ځل لپاره يې وپوهوو چې د دوى له راتلو سره د  وركړو، او د لومړي
نه يوازې دا چې  ښه شوى نه دى، بلكې خراب شوى هم دى ، ځكه د نړيوالو تر راتلو 
مخكې دوى فقير، بې وزله، بې ښوونځيه او بې روغتونه وو، خو لږ تر لږه امنيت يې 

ورنه وړې بلكې لا يې هم   درلوده، اوس خو ښوونځى او د كرنې اسانتياوې موږ
  بمباروو او د القاعده په نامه يې ...

پلان له مخې د ټولو مرستې لويه برخه مخامخ كليو ته وروړو؛ ئ د يوه مارشال راځ
لويې لارې، لوى بندونه، د اوبو لويې ويالې د كرنې پرمختللي وسايل وروړو بيا يې د 

ر ا خوا كلينك او ښوونځي ښه زراعتي محصولاتو د ماركيټ غم وخورو، تر هغه و
پريمانه ورته جوړكړو، بيا يې له فرهنګي پلوه د ذهنيت بدلولو ته هڅه وكړو، چې ټول 
ښار او ښاري ارزښتونه د دوى پر ضد نه، بلكې د دوى د مرستې لپاره دي او نه ښايي له 

لامي هغو سره وجنګېږو. خپله ميډيا اصلاح كړو او د تولسي پر ځاى ورته افغاني ـ اس
  او روزونكې تفريحي پروګرامونه جوړكړو. 

د افغانستان حكومت، مدني ټولنې، فرهنګيان، مطبوعات، نړيوالې مرستندويې 
ټولنې او سازمانونه مكلف دي چې دفكري او فزيكي جګړو بنسټ ونړوي، د ښار او 

او كلي توپېر، د ښاري او كليوال ذهنيت د تقابل اوتضاد اصل او له كليوال محروميت 
وروسته پاتې والي څخه د دښمنانو ناوړه ګټه اخيستنه ښايي له منځه ولاړ شي. كه 
غواړوچې ددښمن لاس له خپل هېواد څخه لنډ كړو ښايي دهغه پښه له خپلو كليو څخه 
وباسو ، راځئ خپلو كليو ته ولاړ شو او له خپل بزګر سره په سپېره زمكه پلتۍ ووهو 

و هرو مرو هلته ستا دښمن شته. له ښار سره د كلي پخلا ځكه وايي: هلته چې ته نه يې ن
كول اسانه خبره ده، يو څه كار، پام او لګښت ته اړتيا لري، د تولسي، نايټ كلپ او 
جندربلانس د وركشاپونو پېسې يې بس دي، ملي او معقول پلان جوړونه او احساس 

  غواړي.

 زموږ كافر(!)  حكومتونهزموږ كافر(!)  حكومتونهزموږ كافر(!)  حكومتونهزموږ كافر(!)  حكومتونه

  

د مخالفينو په نظر زه كافر يم، خو زما په وچويلي « غانستان يو ولسمشر ويلي و : د اف
يې نه دي ليكي چې كافر يم، زه له تاسو (خلكو) څخه پوښتنه كوم چې ولې مې دوى 

  »كافر بولي؟
كه د مكې معظمې امام « همدا څه موده مخكې د افغانستان يوه بل ولسمشر وويل : 

  »دوى به وايي چې دى هم كافر دى.ئ سمشر كړاو دلته يې ول ئهم راول
له امان االله خانه تردې زمانه ګڼ واكداران د كافر په نامه لرې كړل شوي دي نو پوښتنه 

  داده ،چې دا دكافر اوغير كافر جنګ ولې يوازې په افغانستان كې روان دى؟
كړم، په زه نه غواړم د چاد عقيدې او يا كفر پر ريښتياوالي او دروغ والي خبرې و

حقيقت كې دا ډېره سخته ده، چې څوك دې يو بل څوك ـ چې ځان مسلمان بولي ـ كافر يا 
مسلمان زبات كړي، ټول نارې وهي، چې زه مسلمان يم خو مخالفان يې وايي، چې كافر 
دى. پر ځينو پخوانيو واكدارانو خو ځكه د كافر والي ټاپه لګېده چې خلك يې وژلي يا 

ل سمه خبره ده خو هغه چا چې پر دوى د كفر ټاپه لګوله ،چې ښه به ځورولي وو، دا بالك
ورته ځېر شوې دوى به تر هغه كافر واكمنه ډېر خلك وژلي، داړلي او ځورولي وو. د 
ټاپو لګولو عجيبه انډوخر دى، د هر چا په جيب كې ټاپې دي څوك د كافر په نامه، 

مه بس د يوه ملت لاسونه يې يو د څوك د كمونيست او څوك د اخواني او القاعده په نا
  بل ګريوانه ته ور اچولي دي، ددې ستونزې ريښه چېرته ده؟

له امان االله خانه تردې زمانه ښكېلاك په نړيواله كچه او ګوډاګي ګاونډيان د سيمې په 
كچه د افغانانو له مظبوطې عقيدې او پاكو اسلامي احساساتو څخه د خپلو سياسي 

ګټه اخلي. اول د يو چا پر وچويلي ټاپه ولګوي او بيا په چلونو او موخو لپاره 
استخباراتي چلونو، ناسم دلايل او لاسوندونه ورپيدا كړي بس سړى كافر شي او پر 

ضد يې جنګ روا شي، دده له لاسه حكومتونه هم كافر شي او لانجه جوړه شي، اوبه چې 
و پيل وكړي. دا چلونه خړې شوې ګاونډيان او نړيوال ښكېلاكګران د كبانو په نيول

انګريزانو او د انګريز سيمه ييزو بچيانو د اروپا د منځنيو پېړيو له كليسايي واكمنو 
زده كړي دي، هغه مهال كليساګانو د خپلو واكمنيو د ساتلو لپاره خپل هر سياسي 
مخالف په دې نامه تر دار، ګيوتين يا صليب پورې كش كاوه چې ګواكې كافر شوى 

ښانتيا او ويښتيا ناسياسي پوهان او ساينسپوهان يې هم په همدې نامه دى، آن د رو
  وژل چې ګواكې كافر شوي دي.

خو دلته زموږ خوارانو ستونزه نوره هم پېچلې ده، زموږ ـ په اصطلاح ـ كافر حكومتونه 
هم خداى وهلي دي، له يوې خوا هېڅ په عقل نه راځي او يو د بل له برخليكه يې نه زده 

ه بلې خوا له ملت سره د پوهاوي او نږدې خبرو اترو ور نه پرانيزي چې ځان كوي او ل
ورته مسلمان زبات كړي. زموږ په اصطلاح كافر حكومتونه په لوى لاس اوبه خړوي؛ 
يوخداى خوار كړى را پاڅيږي او (نعوذوبااالله) په لينين يا كوم بل اروپايي ږيره ور 

څ مخ راوباسي او په كليوالو باندې هم په زوره درود ووايي، بل يې ناڅاپه خپله ښځه لو
شپو خولۍ ور واغوندي، كوم بل يې د بوش له مرستو دومره مننه وكړي چې خبره ورنه 
خرابه شي، يو بل يې له داسې وژونكي سره لاس يو كړي، چې د خلكو له كافره هم ډېر بد 

حكومت كافر راځي ... بس همدا كافي ده چې په كليو كې ډنډورې وغږول شي چې 
دى، غريب حكومت چې هر څومره اذانونه او جوماتونه ډېر كړي، بيا يې څوك نه مني. 
د دښمنو او انګريز پالليو كړيو ټاپه دومره زوروره وي ،چې پاكزړي زلميان ځانمرګيو 
بريدونو ته هم چمتو كوي خو د كافرو حكومتونو د ذهنيت جوړولو توان دومره 

 دى چې ځان خلكو ته مسلمان نه شي زباتولاى. كمزورى بلكې په نشت شمار

بس ټوپك راووځي او تورې پر غاړو راكش شي، ګواكې د كفر او اسلام جګړه يوازې 
په همدې خاوره كې روانه ده او افغان ولس په كې سټ شو، نور اسلامي اوغير اسلامي 
د هېوادونه خپل عيش كوي، ټكنالوژي پالي او خلك يې پرمختګ كوي، كله كله 

افغانستان له حالته په رسنيو كې خبر شي، خواخوږي ورته نڅه  ـ  نڅه وكړي او دښمنان 
  په شونډو كې موسكي شي چې ،هه: دسيسې كاميابې شوې.

كابل او ولايتونه له ډېرو هديرو ډك دي ،څوك د سوركاپېر په نامه خاورو ته تللى او 
په دې څېړنه نه ده كړې چې په يوه څوك د سره كاپېر د مرداروونكي په نامه ... خو هيچا 

مسلمان هېواد كې دومره سره كاپېر له كومه شول؟ او بده خو يې لا دا ده چې لا ۹۹،۹٪
  هم موږ په دې و ژلو او وژل كېدلو وياړو.  

د ويښتيا او روښانتيا د پړاوونو پيلېدو په درشل كې، هغه څه چې ډېر د پام وړ دى، 
ولاى شو له هر حكومت سره د كفر په نامه د ښكېلاك او همدغه ستونزه ده. موږ څنګه  ك

استخباراتو د دښمنۍ مخه ونيسو؟ پخپله د ويښتيا او روښانتيا پړاوونه كه په غور 
  سره عملي شي ددې غوټې په خلاصون كې مرسته كولاى شي.

  درېيمه لاره :
او ستونزه ښايي له دواړو خواوو را كوچنۍ شي، حكومتونه ښايي د سياستپوهنې 

ټولنپوهنې له نويو ميتودولوژيو سره سم داسې هڅې پيل كړي چې خلكو ته نامسلمانه 
ښكاره نه شي. فاسد حكومتونه هېڅكله مسلمان حكومت نه شي حسابيداى، هېڅ 

  رسمي چاره ښايي له ديني اصولو سره په ټكر كې نه وي.
يك وي، بلكې هغه ارګانونه ،چې د مذهبي چارو لپاره ګومارل شوي ،نه ښايي سمبول

دوى ښايي پر علمي بنسټ دا وڅېړي چې څه لاملونه شته چې مخالفين ورڅخه د 
  حكومتونو د تكفير لپاره كار اخلي.

له امان االله خانه تردې زمانه تجربې زموږ په مخ كې دي .ددې تجربو شاربل د حل كوچ 
زې پرانيزو، را ايستلى شي. بله حلچاره داده چې له خلكو سره د خبرو او تفاهم دروا

حكومتونه كه دچكونو، سيميټى ديوالونو او سنګرونو له حصاره راووځي او د 
پوهاوي (كمونيكېشن) له نويو آرونو سره سم د عامه پوهاوي دقيق پروګرامونه عملي 

  كړي نو خلك پر دوى اعتماد كولاى شي.
ور او ملي يو اصل دا هم دى چې موږ ټولې رسمي اودولتي چارې له افغاني دود ـ  دست

ارزښتونو سره سمې تنظيم كړو، نه دا چې په پرديو نااسلامي او ناافغاني ايډيولوژيو 
ككړې تګلارې را كاپي كړو، موږ ښايي له بهره يوازې وسايل، تكنالوژۍ او ساينس 
را واخلو، خو دخپلو چارو د تنظيم آرونه د خپلو هېوادنيو او ملي باورونو له مخې 

وى لاس په اصطلاح د سنتونو او مدرنيتې ترمنځ معنوعي ټكر وټاكو، موږ ولې په ل
رامنځ ته كوو، د عقل حكم خو دادى چې د سنتونو او مدرنيتې د آشتي له لارې ژوند 
لارې وټاكو د هرې خوا مثبتې اوعلمي ښيګڼې را خپلې كړو، ځكه موږ له دې دواړو 

  څخه يو هم لرې نه شو غورځولاى.
ټاپې ماتې شي، ځكه نور به نو نه كمونيست وي او نه القاعده  په را روانو نسلونو كې به

داسې فضا بايد رامنځ ته شي چې ټاپه لګول او بيا په ايډيولوژيكو تورونو باندې 
 - خلك وژل چسپ ونه لري، موږ د افغاني رنسانس د پيل لپاره بايد د هرې سياسي

ودروو او تردې وروسته  ټولنيزې پاملرنې په چورليز (محور) كې افغان مسلمان انسان
مو شعار دا وي چې: هر څه د افغان مسلمان انسان لپاره! او هره هڅه د ودان او مسلمان 

  افغانستان لپاره!
  انشااالله. 

 بې قانونه ملت، بې ملته قانونبې قانونه ملت، بې ملته قانونبې قانونه ملت، بې ملته قانونبې قانونه ملت، بې ملته قانون

  

 لمريزې لسيزې د پيل كلونه ،په افغانستان كې چاد قانون په نامه كوم څه نه د اويايمې
پېژندل، لكه ځنګل؛ هر زورور كمزورى خوړلاى شو، خو دا كار يوازې وسله والو كاوه، 
مانا دا چې يوازې وسله والې ډلې په چور او وژلو لګيا وې، خولې يې په وينو سرې او 
لاسونه يې د خلكو په ګريوانونو كې نښتى وو. خوملت داسې نه و، ملت لا هم يو له بل 

چې وسله والو كوم بې وسلې افغان وويشت يا به د كوم ړانده  سره مرسته كوله، كله به
توغندي تر لګيدو وروسته ماشومان او ښځې په وينو كې ولمبيدې، نو وسله والو به 
يې جيبونه وروپلټل او چې شو كه به يې ورڅخه وكړه نو ترې روان به شول، خو بيا به د 

ان به يې كوم ځاى ،ددرملنې لپاره چم مالت ګاونډيان راغلل مړي به يې پورته كړل، ټپي
ورسول او پر ښځو به يې ټيكري ورسم كړل، قانون نه و اوخلك هيڅ چا داسې د خير كار 
ته نه مجبورول، خو خلكو لا هم يو له بل سره مرسته كوله، د خلكو داسې مرستې ته درې 

تر لاملونه موجود و: عقيده، عاطفه او اخلاق.خلكو به خپل وژل شوى هېوادوال 
هديرې پورې ورساوه ،چې لوى خداى(ج) ترې راضي شي، يوه افغان ځكه زخمي 
شوى ماشوم تر ډاكتر پورې ځغلاوه چې د هغه معصوم اندامونه يې په وينو سره نه 
شواى ليداى او عاطفه يې راپاريده، بل افغان د خپل هغه ګاونډي كور، چې د جګړې 

  كاوه ځكه دا ورته اخلاقي جرم ښكاريده. له لاسه يې پريښى و او تښتيدلى وو، نه لوټ
نو پايله دا شوه چې د قانون تشه عقيدې، عاطفې او اخلاقو ډكه كړې وه او وسله والو 
چې نه عقيده درلوده، نه عاطفه او نه اخلاق ،هم يې خلك وژل او هم يې غلا كوله، 

ول شي. له داسې خلك چې عقيده، عاطفه او اخلاق نه لري بايد د قانون په زور كنټر
بده مرغه افغانستان د خپل اوسمهالي ( معاصر) تاريخ په اوږدو كې ډېر ځله د قانون له 
نشت سره مخامخ و ، ځكه نو زورورو په كې ظلم كاوه، ګران لوستونكي به وايي چې د 
ثبات په كلونو كې خو قانون و، هو دا سمه ده خو قانون هېڅكله په خلكو كې خپل ځاى 

ورته ور پېژندل شوى نه و ،مانا دا چې قانون و، خو ملت ترې نه و خبر نه وموندلى او 
  ځكه خو زموږ ملت بې قانونه او زموږ قوانين بې ملته وو.

چې دا ملت څنګه خپلې ټولنيزې چارې سمبالولې نو ځواب به يې ئ او كه پوښتنه كو
خه كوله هماغه وي، چې خلكود دعوو دحل لپاره دوديزو موسسو لكه جرګو مركو ته م

او جرمونه يې ځكه نه كول،چې له خدايه ويريدل او د عقيدې په مرسته يې ځانونه 
كنټرولول، يا يې خپل بومي اخلاق پالل او يا هم عاطفي او بشري احساس مرسته 
ورسره كوله چې له ظلمه لاس واخلي او چا چې دا نه درلودل او لاس يې رسيده ظلم او 

  ناروا يې كوله.
ى (ج) او د هغه پر احكامو باور دى. شرع ديني قانون او فقه يې تدوين عقيده،پر خدا

  شوي اصول دي.
عاطفه، فطري او اروايي احساس دى، هر انسان د غريزو او احساساتو ترڅنګ د 
عاطفې خاوند دى، خو پر شخصيت او كړو وړو يې اغيز توپير لري. په ځينو كسانو كې 

، حتى جګړه ماران او وژونكي هم عاطفې ته عاطفه پياوړې، په ځينو كې كمزورې وي
ورته كوم څه لري ځكه له خپلو بچيو سره هغسې چلند نه كوي ،لكه له خپلو قربانيانو 
سره يې چې كوي.اخلاق ناليكل شوي او غير رسمي يا غير الزامي ټولنيز قراردادونه 

منځ ته كېږي دي، چې د هرې بشري ټولنې له ځانګړنو، ارزښتونو او باورونو سره سم را
  او توپير سره لري.

اخلاق له وخت، ځاى، ټولنيزو، سياسي او اقتصادي بدلونونو سره بدلېږي ځينې برخې 
  يې لويېږي او ځينې يې پاتېږي.

قوانين هغه تدوين شوي او رسماً الزامي ټولنيز قراردادونه دي چې عام او په هر چا د 
او خلك يې په مراعتولو او  تطبيق وړ دي. حكومتونه يې د تطبيق مسؤليت لري

  درناوي مكلف دي.
( يادونه : زه هېڅكله ادعا نه كوم چې زما دغه تعريفونه كتابي بنسټ لري يوازې په دې 

او عاجزانه يې منم ،چې كتابي تعريفونه  ئليكنې كې يې د ساده پېژندنې يوه هڅه وبول
  به يې تردې ښه، كره او معياري وي.)

ون نه درلوده او كه يې درلوده ورڅخه خبر نه و، يا يې خپل نه زموږ ملت ،چې يا يې قان
و، له بلې خوا ورته را ژباړل شوى و ،نو د خپل ټوليز نظم لپاره يې پر عقيده، عاطفه او 
  اخلاقو تكيه كړې وه خو له هغو كسانو څخه تل ځوريده چې دا درې واړه يې نه درلودل.

ې او اخلاقو سره ګډ اړخونه لري او په درې هېره دې نه وي چې قوانين له عقيدې، عاطف
واړو كې ريښه لري. مدني قوانين د هرې ټولنې پر عقيدوي بنسټونو جوړېږي او 
اخلاقي موازين ساتي او د هغو هڅو مخه نيسي چې بشري عاطفه زخمى كولاى شي او 

خلاقو بالاخره پر هغه چا هم تطبيقېږي چې نه عقيده پېژني، نه عاطفه لري او نه هم د ا
خيال ساتي. د قوانينو كمال د هغو په عاموالي او تطبيقى ارزښت كې دى. نو كاشكې 

  زموږ قوانينو ملت درلودلاى او زموږ ملت قوانين.
  درېيمه لاره :

  ددې لپاره چې ملت د قانون او قانون د ملت خاوندان شي، ښايي څه وكړو؟
طفې، بې عقيدې او بې اخلاقه تر هر څه وړاندې ښايي دا په پام كې ولرو، چې بې عا 

وګړي يوازې او يوازې د قوانينو په مرسته كنټروليداى شي. او ددې لپاره چې ټولنيز 
نظم رامنځ ته شي د موعظو، اخلاقي نصيحتونو او زاريو ځاى ښايي د قوانينو پلي 

  كول ونيسي.
وړلو،  موږ ښايي خپل ملت د قوانينو خاوند كړو. ديموكراسۍ، نظم، د فساد له منځه

پرمختګ، امنيت او سياسي ثبات ته هغه وخت رسېږو، چې قوانين رامنځ ته او پلي 
شي. د قانون تر جوړولو يې پلي كول مهم اوضروري دي، ما كوم ځاى لوستي يا 

تر ټولو ښه قانون تر ټولو هغه بد قانون دى، چې عملي كېږي، او تر « اوريدلي و، چې : 
موږ به ښه قوانين ولرو خو » قانون دى چې عملي نه شي! ټولو بد قانون تر ټولو هغه ښه

  څنګه يې بايد عملي كړو؟ دولت، مدني ټولنه او ولس مسؤل دى چې قوانين پلى كړي.
  خپل قوانين د ملت خاوندان كړو؟  ئراځ

پوهېږم ،دا به تاسو ته عجيبه ښكاري چې زه ولې دا خبره كوم؟ له امان االله خانه تردې 
موږ ښه يا بد قوانين رامنځ ته كړي دي ،خو له بده مرغه د واكمنيو په  زمانه څو څو ځلې

دفترونو يا لږ تر لږ د لويو ښارونو په لوكسو كوڅو كې زنداني پاتې شوي او همدلته 
  يې سا وركړې ده. موږ خپل قوانين ملت ته نه دي ور معرفي كړي.

خبري عذر نه ګڼل له قانون څخه بې « زموږ په قوانينو كې يې ليكلې وي، چې : 
  »كېږي.

كه ملت له قوانينو بې خبره وي، « دا به سمه وي كه نه؟ خو زه يې داسې ورسموم ،چې : 
زموږ قوانين په رسمي » ي ملامت دي. نو د قوانينو جوړونكي او پلي كوونكو

جريدوكې خپاره شي او د كوم وزارت په ډيپوګانو كې وراسته شي. خلك ولې زموږ په 
  ر نه كوي؟ ځكه :حكومتونو باو

  ـ د حكومتونو چارواكي په خپله هم د قوانينو خيال نه ساتي، ځكه په خپل زور غره دي.۱
ـ موږ د قوانينو له اهميت او پلي كولو څخه خلك نه دي خبر كړي او نه مو د قانون ۲

  ارزښتونه ورپېژندلي دي.
ډول جوړوي، ـ موږ ژر ژر خپل قوانين بدلوو، قوانين سياسي شوي دي، شاهي يو ۳

جمهوري يې بل ډول، كمونست، مجاهد، طالب او ديموكرات يې بل ډول، موږ ملي او 
علمي قوانين نه درلودل، او اوس مو چې نيم و نيمكله جوړ كړى خلك پرې باور نه 

  كوي.
قوانين له نورو څخه را كاپى شوي وو، او د » ايزمونو«ـ يو شمېر ايډيولوژيك او د ۴

ره يې ډېر سمون نه درلوده، همداو، چې قوانين وو، خوملت دې هېوادله شرايطوس
ورسره نه و، دې ته بې ملته قوانين ويلى شو ولس په دوديزو جرګو مركو او نرخونو 

  تكيه كوله او خپلې ستونزې يې په ميراو، ملك، خان او جرګه مارو حل كولې.
ميت يې د هغوى د ويښتيا د پړاو اساسي كار ولس ته د قوانينو ور رسول او پر اه

  پوهاوى دى.
د روښانتيا په پړاو كې د قوانينو بشپړ پلي كول ډېر ضروري كار دى، ځكه هغه وخت به 
هر زورور چې له خداى(ج) څخه ويره نه لري، د اخلاقو خيال نه ساتي او عاطفه يې په 
ځان كې وژلې ده، د قوانينو په منګولو كې راځي. او ايله چې حق حقدار ته ورسېږي، 

  بيا به هم خداى(ج) راضي وي هم ولس.

 موږ او خپلواكيموږ او خپلواكيموږ او خپلواكيموږ او خپلواكي

  

  له شاه زمانه تردې زمانه موږ نه خپلواك وو او نه ښكېل.
له شاه زمانه تردې زمانه موږ د يوې داسې خپلواكۍ لپاره په جګړو كې تېره كړې، چې 

لې اونه خپلواكي خو، هر څه مو پرې ژوبل كړي هېڅكله مو نه ده ګټلې، نه مو جګړه ګټ
دي، د وطن آبادي، پرمختګ، پوهنه او آن ملي يووالى، دا خو منو چې ملي خپلواكي د 
يوه ملت د ژوند لومړۍ اړتيا ده، خو له موږ سره عجيب چل شوى دى؛ نه خپلواك يو نه 

ا له دې جملو سره ښكېل ،بلكې ټول عمر مو د خپلواكۍ د ګټلو په جګړه كې تېر شو.  زم
دا دوه درې اشارې په پام كې  ئبه د قدرمنو لوستونكيو غبرګون څو ډوله وي، خو راځ

  ولرو :
ـ خپلواكي هغه ده، چې يو ملت په خپله اراده خپل سياسي حاكميت وټاكي او دغه ۱

سياسي حاكميت د بهرنيو له فشار پرته د خپل هېواد او ولس د پرمختګ لپاره ريښتنى 
ي، اوس نو پوښتنه رامنځ ته كېږي چې له پردي غرض و مرضه خالي، له بهرنيو كار وكړ

جاسوسانو پاك او له راتپل شويو ايډيولوژيو بې اغيزې داسې ملي حاكميت مو 
  څومره درلودلى دى؟

يو څو استثنايي واكمنان لكه غازي امان االله خان، محمدداود يا بل مه درګڼه ځكه 
  ښول او كودتاګانو يې سرونه وروخوړل.هغوى هم چا كار ته پرې نه 

ـ سياسي خپلواكي له ملي رفاه، لوړ عامه شعور او ټينګ ملي يووالي پرته نه شي ۲
راتلاى هغه ملتونه چې وږي وي، هغه ولسونه چې ډېر ځله په كډوالۍ كې ژوند بهتره 
ګڼي، هغه خلك چې ځوان نسل يې د اروپا او امريكا په ژوند پسې د ارمان رغوي 

رويي، هغوى ډېر ژر د ښكېلاك په جال كې پريوځي او د استخباراتو كوډې يې س
  سياستوال له خپل هېواداو ملي ارمانونو پردي كولاى شي.

ـ موږ ټول عمر آزادي غوښتې خو آبادي مو هېره كړې ده . خپلواك خو بې ډوډۍ، ۳
  .وران، بې ښوونځي او بې مدنيته هېواد د يوې خپلواكې هديرې په شان دى

آزادي او آبادي د يوه ملت د سوكالۍ دوه وزرونه دي، له دې دوه وزرونو كه يو هم نه 
وي ولسونه د نېكمرغۍ آسمان ته نه شي ور لوړيداى، زه غواړم همدلته د افغان ولس 
هغو اتلانو ته د درناوي او مرحبا لاسونه پورته كړم چې له شاه زمانه تردې زمانه يې د 

ر رپولى دى او د هېواد د آزادۍ لپاره يې قربانۍ وركړي دي، افغانستان د آزادۍ وز
  رحمت دې وي پر ټولو.

  مګر دا بل وزر چيرې دى؟
ولس پر سينه پروت دى، افغانستان لكه نيم ژواندى مرغه په خاورو كې څښيږي او هر 
يارو اغيار يې تر پښو لاندې كوي، دغه نيم بسمله مرغه يوازې يو وزر لري، د آزادۍ 

لپاره دهڅو وزر، هغه هر چاته ښوروي، خو دآبادۍ وزريې نه شته نو ځكه الوتلى ګټلو 
  نه شي.

نو ځكه له شاه زمانه تردې زمانه موږ همداسې په خاورو كې پراته يو او لوڅې پوڅې 
كوو، كله ـ كله د آزادۍ وزر لرو خو آزاد نه يو ځكه آبادي نه لرو چې له ښكېلاكه وتښتو 

  ځان ورسوو.او د سوكالۍ هسك ته 
په حقيقت كې موږ د هغې ورانۍ، بې تعليمۍ او بې اقتصادۍ مستعمره يو ،چې پخپله 
مو پرځان رواستې ده. داسې ښكېل كېدل د بل هېواد تر مخامخ، ښكاره او سياسي 
استعماره ډېره خطرناكه ده ځكه چې ښكاري نه ،خو پيړۍ پيړۍ يو ملت په توره 

  بدمرغۍ كې ساتي.
  داسې ده؟دا ستونزه ولې 

موږ له شاه زمانه تردې زمانه خپلواكي سمه نه ده تعريف كړې، زموږ زړور، دپاك زړه 
خاوند او صادق ولس زموږ مشرانو ته غوږ ايښى او هر كله يې له مخامخ ښكېلاكه 
دخلاصون لپاره وسله پورته كړې ده، خو هر كله چې بهرني ښكېلاكګر مات شوي دي د 

دا شوې، د سياسي قدرت د ګټلو په سيالۍ بوخت شوي، مشرانو په اوړو كې شګه پي
ملت يې هېر كړى دى و آن كله كله يې بېرته پر ملت توره را ايستلې او د ولس پر وينو يې 
لاسونه سره كړي دي.  همدا ده چې ولس ناهيلى شوى دى او له سياسي مشرانو څخه 

اشين چالانه شوى او له يې ځان لرې كړى دى، بيا نو د دښمن استخباراتي او شيطاني م

مشر څخه يې بېرته هر څه اخيستي دي، بل مشر چې راغلى هم، نو پند يې نه دى 
په را تاويدو كې خراب « اخيستى او همدا تېروتنه يې بيا كړې ده.  هغه د چا خبره موږ 

دخپلواكۍګټلولپاره  زموږ دجګړو له بركته نور ولسونه آزاد او آباد شول.  ». شوي يو
اروپا او منځنۍ اسيا هېوادونه يې ښې بېلګې دي  ،خو موږلا وران ويجاړ پاتې دشرقي 

  يو .
سيدجمال الدين افغاني ،پاچا خان، ، ګاندي، نلسن مانډيلا او نورو يوازې تشه آزادي 
نه غوښته، بلكې لومړى يې ولسونه راويښول، پر تعليم يې پسولل، په نس يې مړول، 

ل او بيا يې آزادۍ ته رسول خو زموږ په برخه داسې اقتصادي بنسټونه يې ورته جوړو
مشران نه و، چې لومړى د تلپاتې خپلواكۍ د ساتلو بنسټونه راته جوړ كړي. د آبادۍ 

  وزر را پورې وګنډي او بيا مو د خپلواكۍ الوتلو ته وهڅوي.
  درېيمه لاره:

آزادي له تر هر څه وړاندې خپلواكي سمه تعريف كړو ولس ته پيغام وركړو چې  ئراځ
آبادۍپرته ناشونې ده، غريب، ډوډۍ ته اړ، او بې ښوونځي ولسونه پر ټكنالوژۍ او 
كمپيوټر سمبال ښكېلاكځواكونو څخه آزادي نه شي اخيستلاى، ځكه اوس د ښكېل 
كولو وسايل تورې او ټوپك نه دي، كمپيوټر او كتاب دى، كه جنګ كوې  نو نوې 

  نګ په سو ټيو نه كېږي.وسله به پيدا كوې، اوس نو د آزادۍ ج
د خپلواكۍ لومړى ګام له سنګر څخه نه، بلكې له ښوونځي څخه پورته كېږي. بشپړې 
خپلواكۍ ته لاره د ويښتيا او روښانتيا له پړاوونو څخه تيرېږي، يوازې ويښ او 
روښانه ملتونه بشپړې آزادۍ ته رسيدلاى شي، موږ ښايي نور هغه مشران هم د 

اكوز كړو چې يوازې د خپلواكۍ پوځي شعارونه وركوي، د مشرتوب له تخت څخه ر
خپلواكۍ جګړه د خپل سياسي قدرت ګټلو لپاره پرمخ بيايي او تر هغو پورې د 
خپلواكۍ چيغې وهي چې د قدرت پر څوكۍ تكيه ووهي. دوى دخپلواكي نارې وهي 

د  ښتني مشران رامنځ ته كړو، هغوى چىئ ريخو په زړه كې سياسي قدرت غواړي راځ
هېواد د خپلواكۍ او آبادۍ لپاره فكر كوي او په دې پوهېږي چې څنګه يو ودان 

  افغانستان تر خپلواكۍ پورې ورسوي، هغوى چې هم پوهه لري او هم مېړانه.

خپلواكي دا نه ده ،چې يوازې ښكېلاكګر دښمن ته په پوځي ډګر كې ماته وركړې ، 
وپخپله پوهه خپل هېواد ودان او خپل خپلواكي دا ده ، چې پخپله اراده، پخپلو مټو ا

  ملت هوسا كړې. 
موږ بايد د راتلونكې خپلواكۍ ټول اتلان ښوونځيو ته ولېږو او يو وخت ديرش 
ميليونه ډاكتران، ماستران او لږ تر لږه پوهنتون لوستي پر كتاب او كمپيوټر سمبال 

، پر ملي سرتيري ولرو چې پر لوى خداى (ج) د ايمان او توكل ځواك ورسره وي
ارزښتونو متكي او پر افغاني منل شويو فرهنګي ارزښتونو ولاړ وي، داسې سرتېري 

  څوك نه شي ماتولاى او داسې ولس هېڅ څوك نه شي ښكېل كولاى.
زموږ د خپلواكۍغوښتنې حماس وزر تل ژوندى او ځواكمن دى، د ويښتيا او 

ۍ، پوهې او پرمختګ وزر!  كه دا روښانتيا په پړاو كې به پر  دا بل وزره كار كوو، د آباد
مو په دې دوه پړاوونو كې جوړ كړ، نو بيا خو افغانان يو، تر هر چا به هسك الوزو او 

  ايله به د خپلواكۍ په مانا او خوند وپوهېږو.
 

 

 

 

 

 

 

 

 

 

 

 

 

 

 

 

 

 



 درېيمه لاره                                                                                              62

 

  
WWW.KITABTOON.COM     ـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهكككك  

 

  

 زموږ وطندوستيزموږ وطندوستيزموږ وطندوستيزموږ وطندوستي

 

رګ المكال نيم پخوا د هندوستان كشمير ته ولاړم، له سرينګره څلور ساعته مزل د ګ
هر «  :ښكلې سيمې ته، چې ورسيدم ناڅاپه مې دا پښتو متل پر ژبه راوګرځېده، چې

ځكه د كشمير استعاري او  ؟ولې را په ياد شو تلدا م .»چاته خپل وطن كشمير دى
سمبوليكه مانا، د ښكلې سيمې او زړه وړونكي هېواد په توګه، په ذهن كې را څرګنده 

وه شوم، چې ولې هر څوك غواړي وطن يې د كشمير په شوه او په اصطلاح ايله په دې پ
څېر ښكلى وي. كشمير هم له طبيعته ښكلى دى او هم يې خلكو خواري ايستلې چې 

  ښكلا يې وساتي او هم يې په لا ښكلي كولو كې خواري وكاږي.
هالند ځكه پر موږ ګران دى « يو ځل مې په اروپا كې له يوه هالندي څخه واوريدل، چې 

هو هالنديانو ددغه هېواد لويه برخه د اوبو پر سره جوړه » خپله جوړ كړى دى.چې موږ 
كړې ده، هماغه خواري ده ،چې دوى يې د وطن مينې ته اړ كړي دي. په دې اړه فكرونو 
دې نتيجې ته ورسولم چې د وطندوستۍ معيار د يوه هېواد آبادي ده نه شعارونه. تردې 

ه پيغوره ډكه او ترخه وه او هغه دا چې : هر هغه ملت ورهاخوا پايله زمالپاره نوره هم ل
ريښتونى وطندوسته ملت دى چې هېواد يې ډېر آباد، موړ او ځواكمن وي او هر هغه 
هېواد چې غريب، وران، بې وزله او بيچاره وي نو خلك يې په سختۍ دا ويلى شي چې 

وتاله نور هم  دوى وطندوسته دي. بيا مې همدا ترازو راواخيست او ځان مې په كې
خواشينى شوم ځكه ځان مې ډېر وطندوسته نه شو زباتولاى. ما ليدل چې افغانستان 
وران دى او خلك يې ډېر په بدحال كې دي، او تردې يې ترخه داده چې د افغانستان 
لويه برخه پخپله د همدې وطن خلو ورانه كړې ده، يا په خپله اراده يا د پردو په اراده او 

پل وطن د پردو په اراده ورانوي له بده بدتره كار دى، او د تاريخ او ټوليز دا چې څوك خ
  قضاوت په وړاندې عذر نه شي ګڼل كيداى، چې بابا! خو نورو راباندې وران كړ.

دا چې ځان او نور راته وطنپال او وطندوسته نه شول ثابت بله ناروغي راولويده. په 
وني عادت مې په كې پيدا كړ او هغه دا چې: لاملونو پسې يې ډېر نه ګرځم ،خو يو افي

موږ څومره چې د وطندوستۍ شعارونه وركوو هماغومره د وطندوستۍ په مانا او 
  مفهوم نه پوهېږو.

د وطندوستۍ له غريزې پرته وطن ته هېڅ هم نه شو كولاى، ځكه نو بايد د وطندوستۍ 
  په مانا او مفهوم هم پوه شو.

كه ده. فرد، كورنۍ او خلك په يوه جغرافيايي محدوده وطندوستي يوه دوه اړخيزه اړي
كې ژوند كوي له خپل هېواد ه ګټې پورته كوي نو بايد خپل هېواد ته ګټه ورسوي ، 

  نودهېواد او فرد ترمنځ د حب اړيكه پر ګټو ولاړه ده. 
هېوادفرد ته هؤيت، كلتوري ارزښتونه، د ژوند او اوسيدو ځاى او حق، ډوډۍ او 

او دى هېواد ته خدمت او كار كوي، وطن پرې ګران وي او هڅه كوي  شخصيت وركوي
  چې د هېواد نن يې تر پرو نه او سبا يې تر ننه ښه شي.

د جاپان يا امريكې يا جرمني خلك د وطندوستۍ ډېرې چيغې نه وهي، خاموشه دي او 
د وطندوستۍ غريزه داسې مشبوع كوي چې خپل هېواد ته يو څه وروبښي، كار كوي 

خښته پر خښته ږدي، ځمكه كري، تكنالوژي سمبالوي او د هېواد د پرمختګ په  او
هكله فكر كوي، ددې په وړاندې يې هېواد ، دوى ته د ژوند تر ټولو ښه شرايط او 
خدمات عرضه كوي او د خپل هر اوسيدونكى د ټولو حقونو ساتنه او د لا هوساينې 

س ( ماليه) وركوي اوهېواد ورته د ژوند لپاره هڅې كوي، اړيكه دوه اړخيزه ده، فرد ټك
  شرايط چمتو كوي، لكه چې، وطندوستۍ همدا ده.

ښكاري دا چې ،زموږ دغه دوه اړخيزه اړيكه سسته او كمزورې ده. موږ هېواد ته څه نه 
  وركوو او بيچاره هېواد موږ ته څه نه شي راكولاى.

ه د زده كړې، كار، تفريح، موږ دغه دوه اړخيزه رابطه نه ده ټينګه كړې. هېواد موږ ت
پانګې اچونې، پرمختګ او نړيوال كيدو شرايط نه شي چمتو كولاى او موږ هېواد ته 
كار نه كوو ځكه څه ګټه ورڅخه نه ده متصوره، كه څه هم تر ټولو ډېر د وطندوستۍ 

  چيغې وهو، خو دا ګټه نه كوي او پر شعارونو هېواد نه جوړېږي.
  درېيمه لاره: 

لپاره ياده شوي دوه اړخيزه اړيكه بايد ټينګه شي. هېواد اراده نه لري او د وطندوستۍ 
موږ يې لرو، مانا دا چې لومړى بايد موږ هڅه پيل كړو موږ ښايي هېواد ته څه وركړو 

  چې بيا هېواد زموږ ماشومانو ته يو څه وركړي.
ده ته  لومړى نسل ښايي قرباني وركړي. لومړى نسل دې په دې فكر نه كوي چې هېواد
  څه وركولاى شي؟  دى بايد داسې فكر وكړي چې دى هېواد ته څه وركولاى شي.

موږ ښايي د راروانو نسلونو د وطندوسته روزلو لپاره كار پيل كړو. افغانستان ډېر څه 
لري چې خپلو خلكو ته يې وركړي خو لومړى بايد خلك دا ( څه) له هغه څخه وغواړي. 

  ې كوم څه موږ ته راكړي.هېواد بايد ددې وړ كړاى شي چ
خلك ځانته د اوبو پرمخ هېواد جوړوي، نو په موږ څه شوي؟ چې تيار ،خداى (ج) 
راكړى هېواد نه شو جوړولاى. زموږ حكومت، زموږ مدني ټولنې، زموږ مطبوعات، 
زموږ شخصيتونه او ليكوال ښايي وطندوستي خلكو ته وروپېژني، زموږ د ښوونځي 

كل شي چې موږ به يوازې هغه مهال هېواد پاله او وطندوسته په كتابونو كې ښايي ولي
  اوسو چې خپل هېواد ودان كړو.

د وطندوستۍ شعارونه ښه دي خو بايد معقول اوسي او د وطندوستۍ د زباتولو لپاره 
بايد لارې چارې هم په ګوته شي، وطندوسته افغانان يوازې هغه خلك دي چې خښته 

ه ټولګي كې كيني، پوهنه عاموي، ښوونځي جوړوي، پر خښته ږدي، نيالګى كينوي، پ
ځمكه كري او په وچو لښتيو كې اوبه راولي. همدا خلك كه ناري هم نه وهي، تر ټولو 
ډېر وطندوسته او هېواد پال دي. هغه سياسيون چې ټوپك لري، خپل هېوادوال وژني، 

وټي او پر څوكيو د خپل هېواد ولاړ ديوالونه نړوي، ځنګلونه وهي، تاريخي ارزښتونه ل
ناست دي، وطندوستان نه ،وطندښمنه خلك دي كه څه هم تر ټولو ډېر شعارونه 
وركوي. هر څوك چې پر كور دننه ډزې كوي هغوى د افغانستان دښمنان دي، خپلو 

  چې وطندوستي يعنې څه.ئ په دې يې وپوهوئ او راتلونكو نسلونو ته دا وروپېژن
  ء تر څو مو د نړۍ له خلكو نه وي اوريدلي چې:تر هغو د هېواددوستۍ چيغې مه وهى

  هر چاته خپل وطن افغانستان دى!                                                    

 »»»»ايزمونهايزمونهايزمونهايزمونه««««وږ او وږ او وږ او وږ او مممم
  

يو ملګرى مې راته د يوې افغاني مظاهرې كيسه كوله، چې په مهاجرت كې شوې وه، د 
  مړۍ ليكه كې يو څو ځوانانو پرله پسې شعارونه وركول ،چې :مظاهرې په لو

  مرګ په كمونيزم!
  مرګ په ماركسيزم!

  او مرګ ... او مرګ ...
  مرګ په ژورناليزم!

اوريده، نو ګومان يې وكړ چې دا ډېر » ايزم«د مظاهرې ګڼو ګډونوالو،چې دا ځل نوى 
« وړ غږ ورپسې غبرګه كړه چې ژور او خطر ناكه ايزم دى، نو تر نور ځله يې لاپسې په ل

  !!!».مرګ 
دا خاطره ظاهراً يوې ټوكې ته ورته ده، خو يو خوږ منطق هم لري او هغه دا چې : په 

څخه كركه پيدا شوه او تردې چې » ايزمونو«سروشنو انقلابونو كې د افغانانو له ټولو 
  ى.ورپسې كنجوغه شوى د» ايزم«ژورناليزم يې هم ددې لپاره بدايسېده، چې 

((ايزمونه)) په ساده ژبه په لاتينو ژبه كې د هر هغه اند دود ورو ستاړى دى چې ټوليز 
  (عمومي) شي او بيا څه پلويان ومومي لكه ، ليبراليزم، كمونيزم ،نشنليزم او نور.

دغه بدمرغه وروستاړى په ژورناليزم پسې هسې نښتى دى، ځكه دا خو يو مسلك او 
انانو هر ايزم چې دلته راوړى دى نو دومره زياتى كار دى، په هر صورت موږ افغ

(افراط) مو په كې كړى چې په نړيواله كچه مو شرمولى دى. يو ايزم له چينه، بل له 
شوروي، يوبل بيا له مصر يا ايرانه كوم يو يې له اروپايا امريكا نه همداسې يو په بل 

ې سم پرې پوه شي پورې پسې راغلل او زموږ يو شمېر احساساتي ځوانان پرته له دې چ
ونښتل او تر هغو، چې يې له خلكو سره د ناجوړۍ او حساسيت  په اندازه پوهېدل خبره 
ترې ورانه شوې وه، د ايزمونو ټكر بيا تر ټولو خطرناكه پېښه وه، همدا دايزمونو ټكرو 

،چې ديرش كاله يې زموږ سرونه وخوړل او لا يې هم خوري. افغانستان د ايزمونو د 
  مۍ لابراتوار شو. ناكا

        ستونزه چېرې ده ؟ستونزه چېرې ده ؟ستونزه چېرې ده ؟ستونزه چېرې ده ؟
تر ټولو لويه ستونزه داوه چې زموږ ايزم چيان ( د بېلا بېلو سياسي اند دودونو 

پر ټولو علمي جزياتو پوهېدل او نه يې هم » ايزمونو«ډنډورچيان) نه د خپلو پالونكيو 
زم د تقابل د افغاني ټولنې او ولس ځانګړتياوې پېژندلې، زه نه غواړم د سنت او مدرني

بحث ته ولاړ شم خو د افغاني ارزښتونو او له بهره د راواردشويو ايزمونو ټكر ته خامخا 
  اشاره كوم.

و نه پوهېدل ځكه يې سياسي د ايزمونو مشران په خپلو ايزمونو او افغاني ارزښتون
مشى او ليدلورى نه درلوده، يوازې يې د قدرت نيولو سر او شنه باغونه ليدل او خپلو 
پلويانو ته يې ورښوول، ټوله هڅه همدا وه چې دومره پلويان پيداكړي چې كودتا 

د پوهېدو مسله ورو ورو هېريده د ايزم بادار انو( » ايزم«وكړاى شي او واك ونيسي پر 
رنيو هېوادونو)  پيسې وركولې او دوى هر څوك چې په ګوتو ورتلل راټولول يې، د به

انارشۍ او ګډوډۍ زړي همدلته وكړل شول، كله چې چپ ايزم او وروسته ښي ايزم واك 
تر لاسه كړ د ژمنو، پوهو او سياسي پلويانو له تشې سره مخامخ شول او يو شمېر 

نو ګومان يې وكړ چې پايله همدا ده، له  پلويانو يې چې د واك لومړۍ ورځې وليدې
وژنو را نيولې تر لوټ او تالانه هر څه يې وكړل،د (( ايزمونو)) كوډې يا خومار دومره 
زورور وو ، چې له يو شمېر ايزمچيانو يې سړيتوب ، انساني عواطف او زړه سوى هم 

.  ولس چې دا هر هېر كړل ، دوى د خپل ايزم لپاره افغانان داسې اسانه وژل لكه ميږيان
څه ليدل له هر ايزم څخه يې خوا راوګرځېده او سياست يې يو خوسا او مردار كار وګاڼه، 

  حزبونه يې له پامه بد شول او له تنظيمونو اوسازمانونوڅخه  يې كركه وشوه.
او په دې توګه ايزمونه بدنام شول. موږ هېڅ كله افغانيزم رامنځ ته نه كړاى شو كله مو د 

وال سياستوال كار ګرۍ خولۍ پر سر كړه او كله مو د بل يوه عينكې پر سترګو يوه نړي
كړې كله مو د چا پټكى له سره راتاو كړ او بيا مو د كوم بل برګ دسمال په غاړه كې 

واچاوه ارمانونه مو دا وو، چې يو ايزم پر ټوله نړۍ واكمن كړو يا مو د پلاني مظلوم 
ديوال مو ونړاوه، دهند د بحر تودې اوبه مو د چا له  ملت دخلاصون ادعا وكړه، د برلين

سرو موزوڅخه وساتلې خو خپل افغان وږى ماشوم مو تر خپلو پښو لاندې چخپيت كړ 
او بوډۍ افغانه مو، چې سوال ته را وتلې وه په ګولۍ وويشته دا و د ايزمونو بركت، 

  اوس نو هغه افغان حق درلوده، چې ژورناليزم ته هم مرګ ووايي.
  درېيمه لاره!

موږ بايد افغانيزم رامنځ ته كړو. دا يو ځانګړى سياست دى، چې د اسلام د سپيڅلي 
دين، ملي افغاني ارزښتونو او ددې هېواد پر واقعيتونو ولاړ وي، نه د برلين ديوال 
راچپه كړي او نه هم د نړۍ ټولو پرولتار ياوو ته د شعور وركولو ادعا ولري، بلكې 

ېواد خلكو ته د پوهنې، روزۍ، كار، پرمختګ او هوساينې لارې يوازې د همدې ه
جوړوو، چې د پاملرنې په محراق كې يې افغان » ايزم«چارې ولټوي. موږ افغاني 

انسان ولاړوي او هره ښېګڼه دده لپاره وغوښتل شي، موږ ايله همدا وكړو، د ډېرو لويو 
كې بايد د همداسې يوه  چيغو لپاره زموږ خولې ډېرې وړې دي. د ويښتيا په پړاو

سياست بنسټونه رامنځ ته شي ،چې د افغانستان له عقيدوي، كلتوري، ټولنيزو، 
  سياسي او اقتصادي شرايطو سره اړخ ولګولاى شي.

په دې عصر كې موږ له نړۍ  Globalizationهو! دا خبره نه هېروو، چې د نړيوال كېدو 
،لكه يوه هېره ټاپو ځان نه شو څخه جلا نه شو پاتيداى او په دې چټك بهير كې 

هېرولاى، خو داسې به هم ځان دې بوړبوكۍ ته نه سپارو، چې كله مو په يوه ديوال وولي 
  او كله مو هم پر  بل.

د هر نړيوال ايزم هغه برخې چې زموږ د شرايطو تابع كيداى شي را اخلو يې افغاني كوو 
وزلاى شو. هر ايزم د ځان تابع يې، په خپلو ارزښتونو يې مينځو ،چې بيا يې دلته ور

كوو، او ځانونه د نورو له ايزمونوڅخه نه ځاروو. كمپيوټر راوړو خپل كارونه پرې 
كوو، خو خپل افغاني هويت نه پرې ورانوو، له ټيليفون، ټلويزيون، ماشين او موټر 

د  څخه د خپلو افغاني ارزښتونو د ځلولو لپاره كار اخلو، نه دا چې د هغو په مينه كې 

لويديځ پر لوري د سفر څپلۍ په پښو كړو او خپله افغاني تذكره او پاسپورټ د كومې 
  الوتكې په ټټۍ كې ورواچوو.

د نړيوال كېدو يو لورى دادى چې څنګه ټول نړيوال ارزښتونه د خپل ولس په خدمت كې 
او وكاروو، او د ټولو ايزمونو هغه برخې د خپل هېواد پر ځمكه وكرو چې موږ ته دانه 

  ميوه راكړي.
  ټول ايزمونه د افغان انسان لپاره! 
  نه دافغان انسان وينه د پرديو ايزمونو لپاره!  

او په دې توګه وينو، چې موږ د ايزمونو په وړاندې بيخي سرراسته مزل پيلوو، نه 
لمريز كې مو د ډيموكراسۍ او ګوندونو له زيږيدو سره را پيل ۱۳۴۳هغسې چې په 

مزل سرچپه و او ايزمونو موږ په ځان پسې وروكاږلو، خو اوس به  كړى و. اصلاً هغه
موږ ايزمونه په ځان پسې راكاږو په دې توګه به مو مدعا اوموخه د افغان انسان 
هوساينه، پوهنه او پرمختګ وي. درېيمه لاره ډېر ځله د تېرو لارو پر عكس موږ ته 

  سرراسته مزل راښيي. 

 نتقادي اخلاقنتقادي اخلاقنتقادي اخلاقنتقادي اخلاقزموږ ازموږ ازموږ ازموږ ا

  

همدا چې په افغانستان كې د ډيموكراسۍ او د بيان د آزادۍ نغاره وډنګېده، نو 
سترګې پټې شوې اوخولې خلاصې د نيوكو ډزې پيل شوې، كارپوهان په تلويزيونونو 

  كې راشنه شول او د راډيو ګانو ستوني څېرې شول، پايله څه وه؟
ليز معافيت رامنځ ته شو. د بېخرته، بې اصلاحات رانغلل خو د انتقاد په وړاندې ټو

مسؤليته آزادۍ او انتقاد ښكارنده (پديده) پخپله يوه سياسي لوبه وه ،چې پر موږ 
راوتپل شوه. زموږ پوزيشن او اپوزيشن نه دى معلوم ټول لكه مۍ وريجې سره ګډ دي، 

ي د يوه سياسي سيستم بنسټونه همدې كوميډۍ جوړېدو ته نه دي پريښي. موږ سياس
  نظام نه لرو او هغه څه چې لرو د سياسي نظام كوميډي ده.

  ستونزه څه ده؟
نيمګړتياوې ښې ډېرې دي، خو موږ په دې نه پوهېږو چې څنګه چلند ورسره وكړو، 
زموږ نيوكې نيمګړتياوې نه اصلاح كوې،بلكې له بد بدتره چې د نيوكو په وړاندې 

سړي ته ووايې چې وروره دا او هغه  معافيت رامنځته كوي، كه كوم چارواكي يا ملامت
  ولې كوي؟ نو درته وايي وروره دا خبرې ډېرې كېږي موږ ژر د چا ومنو؟

په نړۍ كې د ډيموكراسۍ يوه ځانګړنه داده چې رقابت د دوو( ياڅو) ځواكمنو، سره 
بېلو سياسي اړخونو ترمنځ وي، هره خوا ځانته طرحې لري او دا طرحې، پلانونه او 

علمي او عملي وي، هر كله چې يو لورى وروسته پاتې شي يا لږ وښوييږي پروګرامونه 
نو سمدستي هاغه بل ( چې په سياسي كمين كې ناست دى) راپاڅېږي، خلكو ته مخ 
واړوي او نيوكې وكړي خو له نيوكو سره سم خپله طرح او پلان وړاندې كړي، چې خلكو 

ې تر ټولو نازك سياسي اړخ دادى لئچې زه دا او هغه وكړم، ددې مسئ ! ماته واك راكړ

چې منتقد لورى څنګه ملت ته د خپلې طرحې په اړه قناعت وركوي او انتقاد كيدونكى 
يه وركوي ئلورى څنګه له خپل پروګرامه دفاع كوي، ولس دا دواړه جاجوي او بيا را

  چې څوك بايد د هغې چارې د پرمخ بيولو واك ولري.
واك له خلكو سره دى او هغه څوك چې غواړي  همدا ده د ډيموكراسۍ منطق، بشپړ

سياست وكړي خلكو ته د ښه كار كولو په برخه كې سيالي كوي، عملي وعدې وركوي 
او چې واك ته ورسيده،نو خپلې وعدې عملي كوي ځكه نه غواړي واك له لاسه 

  وركړي. له همدې ځايه ده، چې هېوادونه او ملتونه پرمختګ كوي.
، يا داسې ديكتاتوري رامنځ ته كړو چې څوك له ډاره سوڼ نه خو موږ سرچپه روان يو

شي ايستلاى او يا داسې بې بندوباره آزادي راولو چې نيوكه خپل اهميت له لاسه 
وركړي او په داسې معافيت كې واكمن لورى تر پوزې په نيمګړتياوو كې ډوب شي، 

كه كيدونكي دواړه نه لكه شهر ناپرسان نه غل معلوم وي نه مل، نيوكه كوونكي او نيو
  پوهېږي چې له ستونزې دوتو لاره څه ده او كومه طرحه ستونزه حل كولاى شي.

موږ نه منظم، معقول او منطقي پوزيشن لرو او نه داسې كوم اپوزيشن .  سياسي 
رقابتونه مو يوازې د څوكۍ، موقف او پيسو د ګټلو، اخلاقي او سليقوي يا 

ى، نه ملت ته د كار، ډېرې ګټې رسولو پرمختګ او ايډيالوژيكو اختلافاتو پر سر د
هوساينې لپاره. د خلكو هم نه له پوزيشنه سترګه سوزي او نه دا پوزيشن خيال ساتي. ( 
نه كل بانه ، نه كدو، خاك د سرهردو!) او په دې توګه ملت د ژرندې د دوه ډبرو ترمنځ 

  ګير دى.
  درېيمه لاره :

پياوړي او پر علمي طرحو  –دوه (يا څو) ملي د افغانستان نوى سياسي نسل ښايي 
ولاړ سياسي جريانونه رامنځ ته كړي، دا سياسي بهيرونه تر هر څه وړاندې ښايي د 
افغانستان د ثبات، ودانۍ، پرمختګ، اقتصادي ودې، ملي يووالي او پياوړي كولو 

وړ  لپاره خپلې برنامې جوړې كړي ،چې ددې هېواد له شرايطو سره سم د عملي كېدو
وي، دا طرحې ښايي د ملت پر وړاندې كېښودل شي او هڅه وشي، چې د خلكو قناعت 

  پرې ترلاسه شي دا قناعت بايد دغه بنسټونه ولري :

  ـ عملي وي۱
  ـ را كاپي شوې نه وي۲
  ـ د عملي كولو ابزار يې وښوول شي۳
  ـ زمان او مكان يې قيد شي۴
  يوى ضمانت يې وښوول شي.ائـ د عملي كولو اجر۵

يه بايد ئيه وغواړو، د ملت رائپردې بنسټ بايد د خپلو طرحو لپاره له خلكو څخه را
  همدې طرحو ته وغوښتل شي نه اشخاصو ته.

هر لوري چې د خپلو طرحو د عملي كولو واك ( نه تش سياسي قدرت) ترلاسه كړ بيا 
تېروتنه،  هغه بل لورى په بشپړه زيرتيا  متو جې وي، چې واكمن بهير څه كوي  ؟ پر هره

نيمګړتيا او وعده خلافي ښايي منظمه، قانوني او مودبه نيوكه وشي  او له نيوكې سره 
سم دا وويل شي چې منتقد بهير په كومو وسايلو، امكاناتو او زمان كې دا 
نيمګړتياوې لري كولاى شي، بيا به نو له قانون سره سم د خپلو اصلاحي طرحو لپاره بيا 

ړي او د واك دا لېږد را لېږد به تر هغه روان وي چې افغانستان غوائيه له خلكو څخه را
  له هره اړخه ځواكمن او هوسا شي. 

دا د افغان انسان حق، مسؤليت او رسالت دى چې په دې بهيرونو كې ورشامل شي او 
يا يې له رقابت څخه ګټه پورته كړي. انتقاد د هغه چا حق دى چې په موجود حالت كې د 

صلاحيت ولري. د شكايت او انتقاد يو توپير همدا دى شكايت دادى بهترۍ راوستلو 
چې له نيمګړتياوو څخه سرټكوو، هر چا چې زيان ليدلى وي د شكايت حق لري او 
شكايت يوازې د روان حالت څرنګوالى ښيي. خو انتقاد دادى چې د روان حالت له 

شي. موږ ويلى شو  ښوولو ورهاخوا يې د اصلاح او ښه كولو ميكانيزمونه هم معرفي
چې زموږ په اصطلاح كارپوهان او سياسي نقادان يوازې شكايت كوي، انتقاد نه كوي 

  ځكه ډېر كم د اصلاح او جوړولو طرحې ورسر ملې وي.
دا بدمرغي خو لا بيله ده چې كه څوك له انتقاد سره طرحه وركوي هغه يې بيا د عملي 

  يوي صلاحيت نه لري.ئكولو توان او اجرا



 درېيمه لاره                                                                                              72

 

  
WWW.KITABTOON.COM     ـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهكككك  

 

  

بايد د ويښتيا په پړاو كې د شكايتونو له بوړبوكيو څخه راووځو او د ريښتني موږ 
انتقاد عصر ته ورننوځو. اول، نيمګړتيا په نښه كړو،  بيا د نيمګړتيا د له منځه وړلو 
عملي طرحې رامنځ ته كړو او په درېيم قدم كې ددغو طرحو د عملي كولو لپاره سياسي 

ت سره په دې ټوله پروسه كې نږدې سلا مشورې ډېرې ځواكمن بهيرونه جوړ كړو، له مل
مهمې دي، موږ حق لرو په ريښتنيې مانا پوزيشن، اپوزيشن، د نيوكو فرهنګ او د 
عملي پرمختګ ځواكمن سيستمونه ولرو، د ويښتيا دپړاو افغان انسان ته ښايي ددې 

  ټولوچارو علمي ميتودلوژي ورمعرفي شي.

 ملي مشرۍ تشهملي مشرۍ تشهملي مشرۍ تشهملي مشرۍ تشه    دددد

  

د ډيموكراسۍ له نغارو سره مل يوه نوې نومونه ( اصطلاح) چې زموږ پر غوږونو راننه 
ده، حال دا چې موږ دې ته اړتيا نه  (Nation Building)ايستل كېږي، ملت جوړوونه 

  لرو ځكه موږلا له پخواڅخه ملت يو.
  دى. (National Leadership)هغه څه چې موږ نه لرو، ملي مشري يا  

  ملي مشري څه ده؟
ې، ستونزې ئلهر كله چې يو شخص يا سياسي حركت وكړاى شي د يوې سترې ملي مس

يا پېښې پر مهال يو ملت يا د يوه هېواد بشپړ اكثريت د مثبت حل لوري خواته 
  وروخوځوي  او له ستونزې  څخه يې وژغوري ،ملي مشري يې رامنځ ته كړې ده.

ې دغه شخص يا سياسي حركت خپله اراده ولري او د په داسې حالت كې مهمه داده چ
  كولو نوښت يې خپل وي. Mobilizeملت خوځښت يا 

موږ لسيزې كېږي چې داسې ملي مشر يا ملي مشرتوب نه لرو، دا به نه هېروو، چې د 
ګوندونو، ډلو حتى حكومتونو مشران ملي مشران نه وي ، او د ايډيولوژيو، قومونو، 

ه نامه راپاڅيدلي ډلمشران ملي مشران نه شو ګڼلاى او نه هم د ژبو، څوكيو او ګټو پ
  هغو پلويان د ټول ملت استازيتوب كولاى شي.

ګاندهي د هندوستان په سلګونه ميليونه هندوان، مسلمانان، عيسويان او نور لږه كي د 
هندوستان د آزادۍ په نامه د خپل عدم خشونت پر فلسفه راوخوځول ،چې له انګلستانه 

هېواد وګټې، نلسن منديلا د جنوبي افريقې خلك راوپارول چې د توكميز تبعيض  خپل
  پر ضد يې سره يو كړي، داسې كسان ملي مشران وو. 

موږ درې لسيزې شوې، چې د جګړې په اور كې سوزو خو يو ملي مشر مو ونه موند 
تيا ،چې ټول ملت پر سوله باوري كړي، ورورګلوي، پخلاينې، پرمختګ او ملي پياوړ

  ته يې وهڅوي.
  ستونزه چېرته ده؟

تر هر څه بنسټيزه ستونزه داده،چې زموږ په هېواد كې پر خپله اراده باندې اعتماد او 
باور له منځه تللى دى، ذهني اسارت موږ دې ته نه پرېږدي چې ملي مشرتوب رامنځ ته 

د ملي كړو، ملاتړ يې وكړو، ورپسې ولاړ شو يا يې وپالو، ډېرو كسانو هڅه وكړه 
مشرۍ دعوا وكړي خو تر افغان او افغانستانه ډېر په خپله ايډيولوژۍ، قوم، ژبه او 

ښتي پاتې شول او تردې وړاندې نه ولاړل، د ملي مشرتوب د  اېكټ په سيمه پورې  ن
اول قدم كې د بهرنيانو سترګې پرې خوږې شوې، پر څوكيو يې كېنول، پيسې يې پرې 

ې وركړې، همدا و، چې له دوى څخه يې د ملي مشرۍ وورولې او د لا غټولو وعدې ي
دعوه هېره كړه او په لنډمهاله ګټه يې خولې ورډكې شوې، يا سياسي قدرت ته ورسېدل 
يا پوځي زور ته او يا هم دډلو او ګوندونو مشرۍ ته او په دې توګه ملي مشرۍ ته يو هم 

ډ بهرنۍ لاسوهنې ونه شو رسيدلاى. د ملي مشرۍ په رامنځ ته كېدو كې لومړى خن
وې، دوى هم د ملي مشرۍ د رامنځ ته كېدو مخه نيوله او هم يې خلك له داسې مشرۍ 
څخه د تل لپاره ناهيلي كول، چې دا باور دلته پوخ كړي ،چې ګواكې افغانان به هيڅكله 

  ملي مشرتوب ونه لري.
له لويو كورني خنډونه هم كم نه وو؛ معنوي فقر، كمزورې اراده، د شخصيتونو كمى، 

  ګټو څخه بې خبري او له افغان محوريت څخه كمزورى درك يې يو څوبېلګې دي.
  درېيمه لاره :

د افغانستان د ملي ستونزې د حل يوه لاره د ملي مشرتوب رامنځ ته كول دي. د ملي 
  مشرتوب چورليز يا اصلي محور بايد( افغان انسان) وي.

ند) ته وايو، كه له هرې ايډيولوژۍ، افغان انسان ددې هېواد هر اوسيدونكي ( شهرو
ژبې او قوم څخه وي خو چې هوسايينه، ډوډۍ، ښوونځى، د ګټې وسايل او بشري 

  حقونه ولري.

هر شخصيت يا سياسي خوځښت چې غواړي د ملي مشرۍ دريځ ته ورپورته شي، بايد 
  لاندينۍ ځانګړنې ولري :

  .ـ ملي مشر ښايي ټول ملت د ژغورنې لپاره وخوځولاى شي۱
ـ خپل خوځښت د خلكو له منځه پيل كړي، د ولسمشرۍ ،ډلمشرۍ، يا پردي پالنې له ۲

  دريځه د ملي مشرۍ پر لوري ورتلل ډېر سخت او آن ناشوني دي.
ـ ملت ته په علمي او عملي طرحو او ميكانيزمونو قناعت وركړي ،چې د ملي مشرۍ ۳

  صلاحيت لري.
  وغواړي»هر څه د افغان انسان لپاره« ـ  ۴
  ـ د بهرنيو زهرجنو وعدو ښكار نه شي.۵
  ـ د ملت پر اراده تكيه وكړي.۶
  ـ د هر بدلون نوښت يې خپل وي.۷
ـ  د ملي مشر شخصي پانګه ښايي د خوځښت له پيله بيا تر برياليتوب يا مرګه يوه ۸ 

  افغانۍ هم زياته نه شي  ، حتى له مشروع لارې هم. 
چې پر مخ وړونكي يې ملي مشرۍ ته د  موږ د ويښتيا پړاو هغه مهال پيلولاى شو،

ورپورته كېدو وړتيا ولري. د ويښتيا او روښانتيا پړاوونه دواړه د همداسې يوه ملي 
  خوځښت په لاسونو بشپړيداى شي.

        درېيمه لارهدرېيمه لارهدرېيمه لارهدرېيمه لاره

 د ويښتيا پړاود ويښتيا پړاود ويښتيا پړاود ويښتيا پړاو

 

 !هره ښېګڼه د افغان انسان لپارههره ښېګڼه د افغان انسان لپارههره ښېګڼه د افغان انسان لپارههره ښېګڼه د افغان انسان لپاره

  

  رزو لويه ستونزه داده، چې ملي ارمان او لوى ايډيال نه لرو.زموږ د سياسي مبا
  په څه مانا؟

زموږ ارمانونه او ايډيالونه واړه دي، د سياسي هڅو لومړنۍ غوښتنه مو يوې څوكۍ 
ته رسيدل دي، يا د يوه قوم، ژبې، ګروهې، سيمې يا كورنۍ لوړاوى او بس، او بيا په 

لكو كې ځان پړسول، باډيګارډ، موټر، دې وسيله ځانته د ډېرې ګټې رسول، په خ
پېسې، كورونه او ... د دا ډول هڅو خير وطن او ولس ته نه رسېږي او په لويه كې يې 

  زيان تر ګټې ډېر دى، موږ بايد ملي ارمان او ايډيال رامنځ ته كړو.
  هر ه ښېګڼه د افغان انسان لپاره!

  ريزه د همدې ادعا تفسير دى.همداسې يو لوى ارمان او ايډيال دى، دويښتيا د پړاو س
  (  افغان انسان) څوك دى؟

  د افغانستان هر ښاروند ته افغان انسان ويلى شو. 
ټولنيزو ادبياتو كې، د هېواد اتباعو ته ويل  - ښاروند (شهروند)په اوسمهالو سياسي

كېږي چې له ټولو مدني حقونو څخه برخمن وي، په دې كې هر افغان راځي ،كه ښاري 
  وال.وي كه كلي

  ( هره ښېګڼه) څه ده!
دا د انساني ژوند د پرمختګ لپاره د ټولو هڅه مجموعه ده چې د يوه هېواد قوانين يې 

  مشروعيت مني.
هره هوسايينه، كار، د ژوند ښه شرايط، پوهنه، خواړه، كاري وسايل، هستوګنځى او 

  مدني اسانتياوې ښايي افغان انسان ته برابرې شي.
دې ادعا پېژندل ډېر سخت نه دي، اسانه مفهوم دى خو يو لوى په دې توګه وينو چې د

ارمان او ايډيال يې ګڼلى شو. ډېر كلي او مبهم شعار هم نه دى، خو په دې شرط چې د 
  يوه ملي تفكر په پايله كې ورته د عملي كېدو ميكانيزمونه معرفي شي. 

  همدغې پروسې ته د ويښتيا پړاو وايو.
س، دولت، مدني ټولنې، شخصيتونه، ګوندونه او ټولنيز د ويښتيا پړاو دادى چې ول

عملي كيداى » هره ښېګڼه د افغان انسان لپاره«بنسټونه په دې وپوهول شي چې څنګه 
يوي ځواك  ( يا ځواكونه ) څوك دي؟ امكانات كوم دي؟ او علمي طرحې ئشي. اجرا

  يې كومې دي؟
كې لرو، عامه ذهنيت اوخلك  په دې پروسه كې موږ ددغو ميكانيزمونو پېژندنه په مخ

بايد پرې باوري كړاى شي. ملي اعتماد پرې رامنځ ته شي او هر افغان ښاروند په كې 
خپله برخه وپېژني. په دې پسې بل پړاو چې ددغو بشپړو شويو طرحو او ميكانيزمونو د 

ې تر سره كولو او عملي كولو بهير دى هغه ته د روښانتيا پړاو وايو، چې وروسته به پر
  بحث وشي.

د ويښتيا په پړاو كې ټول ددې لپاره كار كوي، چې افغانان او نور بشريت پردې قانع 
كړي، چې دغه ولس هم د انساني ژوند حق لري. دا ولس يوازې د جګړو او شخړو لپاره 

  نه دى هست شوى. او يوازې د سترو ځواكونو د وسلو آزموېيلو لابراتوار نه دى.
ايي موږ له خپلو اقتصادي امكاناتو څخه خبر شو، په دې د ويښتيا په پړاو كې ښ

وپوهېږو چې كه خپلې اوبه ولګوو،خپله زمكه وكرو، خپله تر ځمكې لاندې شتمني 
وكاروو، تر موږ به بډاى ولس په نړۍ كې نه وي. موږ پر خزانه ناست سوالګر ښايي 

  نور، را ويښ شو.

  اره!موږ كله چې وايو : هره ښېګڼه د افغان انسان لپ
  ددې ښېګڼې سوال له نورو څخه نه كوو، موږ پخپله هر څه لرو.

ويښتيا پړاو، موږ ته دا راښيي چې څنګه پخپلو لاسونو خپل همدا هرڅه وكاروو او  
  افغان انسان هوسا كړو. 

همدا ملي ايډيال او ستر ارمان ښايي د هر افغان انسان د هلو ځلو په سر كې راشي. موږ 
ې اته ويشت ميليونه خښتې يو پر بل ايښودلاى شو، موږ كه يو بل كه وخوځېږو، د ورځ

ته لاس وركړو د ورځې اته ويشت ميليونه متره مربع زمكه شنه كولاى شو، كه اراده 
وكړو د ورځې اته ويشت ميليونه نيالګي اوبولوى شو، كه وغواړو د ورځې اته ويشت 

  .ميليونه خلكو ته د ژوند لا ښه شرايط چمتو كولاى شو
د ويښتيا پړاو شعار نه وركوي، بلكې خلك كار ته رابولي، موږ د افغان انسان د 
ژغورلو لپاره بايد كار وكړو. د ويښتيا يو راز همدا دى چې دوه علمي تيزسونه د خلكو 

  په مغزو ورننباسو:
ـ له ټوليزې هوساينې پرته وګړنۍ ( فردي) هوساينه ناشونې ده. كه په هېواد كې ( هر ۱

انسان) موړ، لوستى، بوخت او دمدني حقونو خاوند نه وي؛ ولسمشر، وزير،  افغان
، پانګوال او ځمكوال يوازې نه شي هوسا كيداى دا د بشري ژوند يو اصل ئيسر

دى.نو كه غواړو ځان هوسا كړو بايد هېواد او ( هر افغان انسان) هوسا شي. دا ارمان 
  كار او هڅې غواړي او د ټولو هڅې.

ه، هر يو ټولو ته او ټول هر يوه ته كارونه كړو، هېڅ پردى به موږ ټول نيكمرغه ـ كه پخپل۲
  نه كړي.

كيداى شي كوم ګاونډى يا ځواكمن هېواد زموږ اشخاصو يا ګوندونو ته پټې يا ښكاره 
  پېسې او پتاسې وركړي خو دا به د هغو د ګټو لپاره وي نه زموږ ټولو د هوساينې لپاره.

  يا مو ګور. همدا وطن يا كور دى 
همدا به پخپله ،د ځان لپاره جوړوو. همدلته ده چې د وطندوستۍ زړه دروغجنه ادعا په 
نوې او ريښتنې مانا را ژوندى كېږي يعنې موږ دا هېواد جوړوو ،چې پخپله (زه) او 

زموږ كورنۍ په كې خوشاله شي. افغانستان بايد جوړ شي چې هر افغان انسان او (زه) 
  نيكمرغه شي.

يښتيا په پړاو كې ښايي دا دوه تيزسونه د هر افغان انسان غوږ ته ورننباسو او هر د و
  افغان انسان د هر افغان انسان د هوسايينې لپاره راوخوځوو.

د ويښتيا پړاو د افغاني رنسانس لومړى ګام دى. ددې لپاره هر افغان انسان خپله 
 ئو پر مخ پرانيستې ده، راشرغنده طرحه را پېژندلاى شي. د درېيمې لارې كړكۍ ستاس

چې څنګه هر افغان انسان د هر افغان انسان ئ. او خپلې طرحې له موږ سره شريكې كړ
دخوشالۍ او ژغورنې لپاره يو څه كولاى شي، دا علمي او تجربي بحث غواړي. زموږ 

  ټولو ګډون غواړي.
  نو يا االله!                                          

  افغان انسان لپاره! هره ښېګڼه د

 د اور پرتوګد اور پرتوګد اور پرتوګد اور پرتوګ

  

څه موده مخكې يوه ملګري، دې پوښتنې ته ،چې ولې موږ د وژلو له وسايلو (ټوپك، 
تورې ...) سره دومره مينه لرو؟ عجيب ځواب راكړ؛ دى په دې نظر و، چې د تاريخ په 

نه وو، چې له هېواد، خلكو او يا د هر هېواد اوږدو كې زموږ ګڼ حكومتونه ددې وړ 
ميشتي له شخصي حريم څخه ساتنه وكړي، د همدې لپاره خلك دې ته اړ شوي، چې د 
ځان، كور او هېواد ساتلو ته پخپله ملا وتړي ،ځكه نو د ځانساتنې وسيلې (وسلې) 

جمعي) ځانګړى اهميت پيدا كړى دى. له رواني پلوه ددغه اهميت ډېريدو په ټوليز ( 
روان كې پرله پسې رسوب كړى دى او په دې توګه له تاريخي پلوه ژوبلورو وسلو خپل 

  ارزښت تردې بريده رسولاى، چې د ځينو په وړاندې خو د ناموس حيثيت هم لري.
وژونكې وسله په خپل نفس كې بد شى ده، ځكه د جوړولو، رامنځ ته كولو او ساتلو 

ژوند ختمول او ژوبلول دي، خو د ځانساتنې لپاره  منطق يې بل انسان ته زيان رسول، د
تر ټولو ښه وسيله ګڼله كېږي. دا د اور پرتوګ نه اغوستلى شو او نه يې ايستلى شو، په 
پرمختللې نړۍ كې يې اړتيا ځكه كمه شوې چې پر يوه انسان د بل انسان بلوسل 

شوى دى كنټرول شوي دي، شخصي امنيت تضمين شوى دى، رواني سكون رامنځ ته 
او د هېوادونو د ملي حريم او ځمكنۍ بشپړتياساتنې لپاره ځانګړي ځواكونه شته، نو د 
همدې لپاره له خلكوسره د وسلې ساتلو اود وسلې د ناموس ګڼلو هېڅ اړتيا نه 

  پېښېږي.
يه ځواك او عدلې ئكه شخصي امنيت او ټولنيز نظم پوليس وساتي، عدالت قضا

ړتيا او ملي امنيت ملي پوځونه وساتي نو په كورونو سيستم تأمين كړي، ځمكنۍ بشپ
  كې د ټوپكو ساتل څه مانا؟

زموږ تيروحكومتونو دا كارسم نه دى كړى، ځكه خو خلكو د ځان اوكورنۍ د ساتلو 
لپاره په كور دننه وسله ساتلې او چې كله هېواد تر يرغل لاندې راغلى، د كمزورو او 

امله بيا هم خلكو د هېواد ساتنه كړې ده، له  بدجوړښته يا بې جوړښته حكومتونو له
همدې امله بده وسله ښه وسيله شوې ده او د ميړانې ګاڼه يې بللې، زيور او نارينتوب 
ورسره مل ګڼل شوى او تر ټولو ژوبلور او زيان رسوونكى ښه مېړه او ښه اتل بلل شوى 

  دى.
او كلتوري ارزښت بدل  د پېړيو پېړيو په اوږدو كې زموږ په عادت» غلط معمول« دا 

ښه وسله هغه ده، « شوى دى ،په لنډيو او شعرونو كې ستايل شوى دى او متل دى چې 
  »ښه وسله هماغه ده چې په بد وخت كې په لاس درځي.«يا » چې په بده ورځ په كار شي

زموږ رواني ويرې، د ناامنۍ تلپاتې احساس او د بې حكومتۍ يا بد حكومتۍ حقيقت 
ي يو، چې وسلې ته پناه يوسو او دغه بده، ناشولته، ناولې وسيله ښه او موږ مجبور كړ

ګرانه ملګرې وګڼو. ډېر ځله وسله د خلكو په لاسونو كې د ځانساتنې لپاره نيول شوې 
ده، خو ډېر ژر ورڅخه د زور زياتي، يرغل، تيرې، جنايت، غلا او لوټمارۍ لپاره كار 

  ده . اخيستل شوى دى، وسله د جنايت وسيله هم
د نه تېري، عاطفي ژوند او له قانون سره سم چلند د انسانانو ازلي او ابدي هيله ده خو  

منطق تل عمر شته، خو د » دفاع«،لكه چې هېڅكله په حقيقت نه بدلېږي، ځكه نو د 
ځانساتنې بشري اصل بايد قانوني شي او دا بهير بايد په موږ كې هم په سر راسته بڼه 

  بنسټ ومومي، څنګه؟
  درېيمه لاره :

په ټوليز روان، عامه ذهنيت او جمعي باور كې يو انقلاب ته اړتيا شته. تر هر څه 
وړاندې د ځانساتنې دنده بايد د حكومت پر غاړه ور واچول شي. له شخصي امنيت 
څخه نيولې، تر رواني سكون او هېواد ساتنې پورې بايد حكومت يې تضمين پر غاړه 

و ښايي د افغانستان د خاورې او پولو ساتنه وكړي، ملي او واخلي. ځواكمنه ملي ارد
با دسپيلنه پوليس د شخصي امنيت مسؤليت ومني عدلي سيستم ښايي رواني ټوليز 
سكون رامنځ ته كړي، بيا نو له كلتوري پلوه د وسلې مذمت او بد ويل پيل شي. موږ 

موزيمونو ته يې ښايي له ټوپك او تورې څخه خپل كسات واخلو، مات مات يې كړو، 
وسپارو او د تاريخ په هديرو كې يې خښ كړو. نور نو ښايي ټوپك ناموس ونه ګڼل 

  شي.
د ويښتيا د پړاو يو اصل همدا دى، چې وسلې د خلكو د روان له محرابونو څخه لرې 
شي د افغان انسان اوږه نوره له ټوپك سره ښه نه ايسي. د افغان انسان په لاسونو، 

پېريال كې ښايي د ژوبلورو وسلو ځاى د ډوډۍ موندلو، هېواد مغزو او ژوند چا
ودانولو، پوهې او پرمختګ وسايل ونيسي او هر هغه څه معنوي ارزښت ومومي، چې 

  يوه افغان انسان ته د روزۍ موندلو وسيله ګرځي.
ملي دفاعي ځواك هر څومره، چې پياوړى، وسله وال، جدي، زړور او دپرديو ژوبلور 

ښه دى، د مېړنتوب او اتلولۍ ټول سرودونه، بدلې او شعرونه هم ښايي وي هماغومره 
يوازې همدغه ملي ځواك ته ځانګړي شي، دا ملي ځواك ښايي بشپړ غير سياسي وي 

  او يوازې افغانستان ساتلو او افغان انسان پاللو  ته ژمن وي او بس.
ان، پر خپل ملي له وسلو څخه كركجن، پټي، كار ځاى او ښوونځي ته روان افغان انس

  دفاعي ځواك ډاډه ،د ويښتيا لومړى ګام پورته كوي.

 د سولې وزارتونهد سولې وزارتونهد سولې وزارتونهد سولې وزارتونه

  
په راډيو كې يې د افغانستان پر امنيتي وضعيت خبرې كولې او د دفاع،            

وزارتونو  كورنيو چارو د وزارتونو نومونه يادېدل، ملګري مې راته وويل چې په دې
امنيت نه راځي، ماته د كرنې، بيا رغولو او ټولګټو وزارتونه راكړه، په دوه مياشتو كې 

  امنيت راولم.
ما ورڅخه وپوښتل، څنګه؟ ملګري وويل : خلك ډوډۍ نه لري، د ډوډۍ بودولو 
ملكيت نه لري او د ملكيت نه لرلو له امله په هېواد پورې د تړلتيا مزي نشته. په اوله كې 

ې د ملګري خبرې بابېزه وګڼلې، فكر مې كاوه چې هسې لګيا دى ،خو چې ښه ځير م
  شوم د روان كړكېچ يو څه ريښې مې په دې ستونزه كې وموندلې.

كله چې د افغان انسان په ښېګڼه خبرې كوو، نو لومړۍ اړتيا خواړه دي، كار دى د كار 
ې د ملكيت خاوند شي ،چې وسايل دي او ملكيت دى. افغان انسان بايد په دې هېواد ك

روحاً او جسماً په دې خاوره پورې وتړل شي. وږي افغان ته د وطندوستۍ ترانې ټوكې 
ښكاري او مجبور افغان انسان تر ملا پورې باروت تړي او د څو روپيو لپاره ځان هم 

  وژني. د شخړو يو لوى لامل لوږه، بې روزګاري او فقر دى. 
كرنه تر ټولو مكه اوانستان يو كرنيز هېواد دى، ولې؟ زدا مو هم اوريدلي دي، چې افغ

تدايي وسايل وي، نو انسانان د اب ابتدايي توليدي وسايل دي. چې كه اوبه ، زمكه او
خپل ابتدايي ژوندامكانات ترې بودولى شي. افغان انسان د توليد نور امكانات نه 

اد، مناسب بازارونه او لري، افغان انسان توليدي انرژي ( بريښنا)، ماشين، خام مو
تجارتي سيستمونه  نه لري، ځكه نو په دې هېواد پورې يې د تړلو لويه وسيله زمكه، 



 درېيمه لاره                                                                                              84

 

  
WWW.KITABTOON.COM     ـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهكككك  

 

  

اوبه او كرنه ده. په مجموع كې بايد افغان انسان ته كار پيدا كړو . ښاري ته يې يو ډول 
  .توليدي وسايل او كليوال ته يې بل ډول. د ويښتيا د پړاو يوه اساسي اړتيا همدا ده

زه ډېر پر افغانستان ګرځم، مانا دا چې تقريبا ټول وطن مې له الوتكې څخه كتلى دى، 
ښه پريمانه غرونه، ځاى ځاى ناوې او روانې اوبه، بيا يو كوچنى كلى او يو څو پټي، 
ځينې ځايونه پراخې دښتې، كله كله وروشوګانې او د وچو ځمكو تر څنګ چټك 

  بهيدونكي سيندونه.
ا څخه د افغانستان زمكه ګورم نو له ځان سره همدا سنجوم چې د هر ځل چې له هو

ويښتيا د دورې حكومت بايد دا سيندونه پردې وچو زمكو را واړوي او خلكو ته دې 
يې وويشي، چې ځانته ترې روزي بوده كړي، په دې توګه زما د ملګري خبره ريښتيا 

وبه او د خرڅلاو لپاره كېږي هر څوك چې يوه ټوټه زمكه ،په ليښتي كې بهيدونكې ا
كرنيز محصولات ولري، نو جګړه او جرم نه كوي . هو د ويښتيا د دورې حكومت ښايي 
افغانانو ته ملكيت، د يوه علمي او عملي ميكانيزم پر اساس، وركړي او بيا يې د توليد 
شويو محصولاتو د خرڅلاو غم وخوري، افغانستان به ژر د آسيا په هالند بدل شي او 

ده صنعتي دنيا ته به خواړه، سابه او لبنيات وركړي او پخپله به يې هم كولمې چارګر
غوړې وي. ښاري نفوس ته به هم د سوداګرۍ اودكرنيزو محصولاتود پروسس  په برخه 
كې كار پيدا شي، د كلي او ښار اړيكې به وتړل شي، د ښارونو په وړاندې به د كليو 

  ر په ګېډه كې وچه شي.بدبيني ختمه شي او جګړه به د خپلې مو
ښه ګران لوستونكي به وايي ،چې:  دا كه دومره آسانه خبره ده، نو تر تا ( ليكوال) 
هوښيار خلك په دومره غټو غټو نكټايانو او څوكيو ترې خبر نه دي؟ ټول ترې خبر دي 
خو هېواد ته ژمنه، وفاداري او كار اهل كار ته سپارل غواړي، دا حكومتونه ددې وړتيا 

لري ځكه خو د ويښتيا د پړاو حكومتونو ته اړتيا شته، موږ ښايي اصلاحات له نه 
  همدې ځايه پېل كړو.

  زما ملګري ويل :
د روښانتيا د دورې روڼ اندي او د عامه ذهنيت رهبري كوونكي ځواكونه بايد دغه 

له په منظمو چوكاټونو كې مطرح كړي، هم حكومت، هم خلك او هم قانون ئمس

وپوهوي. موږ د زمكو له مافيا څخه پازاب يو، ولې؟ ځكه موږ فكر  جوړوونكي پرې
كوو، چې يوازې په ښارونو كې دننه زمكې ارزښتمې دي، حال دا چې هره زمكه چې 
توليد كولاى شي ارزښتمنه ده، يوازې موږ بايد ورشو، آباده يې كړو او بې ملكيته 

او له احتياجه به هم راووځو، خلكو ته يې وركړو، د زمكې د مافيا ديو به هم مات شي 
په ښارونو به هجوم اوفشار هم خلاص شي، ملي يووالى به هم عملاً رامنځته شي اوحب 
الوطن به را وټوكېږي، ځكه حب الوطن له حب الملكيت څخه را زېږي او تر ټولو لويه 
نتيجه چې ټول ټوپك پر اوږه او ګوته په ماشه ځوان نسل به پټيو كې بوخت شي، نو 

نيت پخپله راځي. سياسي مذاكرات او پر كاغذونو ليكلي د  سولې شعارونه د جنګ ام
دا معادله بل ډول بدله كړو او د جګړې ځاى په كار بدل كړو. كار  ئځاى نه نيسي، راځ

كه د جګړې ځاى ونيسي نو سوله راوستلى شي، جنګ پخپله خپل ځاى سولې ته نه 
  پرېږدي.

  درېيمه لاره :
موږ به د خپلې هغې فاسدې چورليزې كړۍ د ماتېدو چاره ومومو چې لا پايله دا ده چې 

تر اوسه په كې سربداله يو، تېر اته، نهه كاله مو په دې تېر كړل چې اول اقتصاد ته وده 
وركړو كه سوله راولو؟ سوله بې اقتصاده نه راځي او اقتصاد بې له امنه، چرګه نه شته 

ړى نه راوځي، په دې ـ  دې كې ژوند را چې هګۍ واچوي او چې هګۍ نه وي چرګو
  باندې تېر شو.

په همدې روانه جګړه كې بايد د خلكو د نسونو غم وخورو، بې روزګاري پاى ته ورسوو 
  خلكو ته كار وركړو او بيا ټوپك ترې واخلو.

د ويښتيا په پړاو كې بايد افغان انسان د ملكيت خاوند شي. په لكونو جريبه زمكې د 
ه اړتيا لري او د افغان انسان مټو ته، زما ملګري ريښتيا ويل د امنيت او اوبو لښتيو ت

سولې وزارتونه د دفاع او كورنيو چارو نه ،بلكې د كرنې، فوايد عامې او كار وزارتونه 
  دي.

امنيت له ډوډۍ څخه پېل كېږي. په ډوډۍ موړ، د كور او زمكې خاوند افغان انسان د 
ب ته نه تسليمېږي، ګاونډيان او دښمنان په دې پوه ګاونډيو او دښمنانو چل او فري

شوي دي، چې څنګه يو شمېر افغانان خپلو غوښتنو ته ور مات كړي. زمكې يې شاړې 
پريښي، له سيندونو څخه يې هره ورځ ميليونونه متره مكعب اوبه غلا كوي او ځوانان 

ري وينې يې يې په ټوپكو، پوډرو، نشو او بمونو سينګار كړي دي، ګټه يې دوى خو
  موږ ته راځي.

د ويښتيا پړاو بايد دا بهير سرچپه كړي، خپلې زمكې، خپلې اوبه او خپل ځواك د 
  افغان انسان لپاره، ټوپك او بم د پرديو دښمنو لپاره.

  همدا ده درېيمه لاره

        ويښتيا:ويښتيا:ويښتيا:ويښتيا:

        د سولې ښوونځيد سولې ښوونځيد سولې ښوونځيد سولې ښوونځي
  

له ځينو چارواكو سره خبرې كولې،  په هندوستان كې مې ددغه هېواد د لوړو زده كړو
له دهغو افغان محصلينو په اړه وه، چې هر كال هندوستان ته د لوړو زده  كړو لپاره ئمس

ځي، ما خو له  هندي لوري څخه ددې لپاره د مننې او ستاينې ټول ټكي يادكړل، خو دې 
زه نه  نېمګړتيا ته مې هم ګوته ونيوله، چې ګڼ زده كوونكي سياسي علوم لولي او 

پوهېږم چې دا پخپله د محصلينو د ټاكنې ستونزه ده، يا په نورو څانګو كې شموليت 
سخت يا ناشونى دى؟  ما هندوستانيانو ته وويل، چې افغانستان د كرنې، انجينرۍ، 
وړو حرفه يي چارو، اوبولګولو، وترنرۍ او د داسې نورو څانګو متخصصينو ته  اړتيا 

  اقتصاد په پښو ودرولاى شي. لري، چې عملاً ددې هېواد 
ما په ټوكه ځينو افغان ملګرو  ته  وويل : ښايي افغان محصلين فكر كوي، چې كه په 
هندوستان كې څوك سياسي علوم ولولي نو  بيا په  افغانستان كې ولسمشرۍ ته 

  رسېداى شي.
په دې چارې ماته څوفكرونه  پيداكړل؛ تر هر څه مخكې راته د سولې د ښوونځيو تصور 

  ذهن كې راوګرځېده  او  ددې چارې او  نتيجې فكري بهير داسې و :
ستونزه : موږ هر كله چې دافغانستان پر ستونزو ګړيږو، نو  دټوليزې پوهې (عامه 

له تر مخې راځي. بيا نوفكر كوو چې ددې ځاى خو ښوونځى دى ئشعور) د لوړيدو مس
چې  د افغانستان د ژغورنې پيل او بايد ټول خلك ښوونځيو ته ولاړ شي. ريښتيا هم، 

له ښوونځيو او پوهنځيو څخه كېږي، خلك بايد له  دې بې خبرۍ څخه خلاص شي. 
خو، چې يوګام وړاندې ولاړ شو نو  پوښتنه را پيدا شي، چې څه ډول ښوونځي؟ فكر 
وكړئ ، د زده كړې وړ ټول نفوس ښوونځى او پوهنځى  ولوست او  اټكلي فكر وكړئ 

  دولسو ميليونو لسانسه ګانو خاوندان شو، بيا نوڅه؟ –چې موږ د لس 

ميليونو مامورينو به څه وكړو؟ هغه هم ۱۲آيا موږ دوى ټولو ته د كار امكانات لرو؟ په 
كه شپږ وميليونو يې حقوق او سياسي علوم  لوستې وي نو دومره جمهورريسان، 

  ه وړو؟بهرنيو چارو وزيران، ديپلوماتان يا قضات اوڅارنوالان به چېرت
ژورناليستان يې همداسې بوله او  د طب ډاكتران يې هم. (دا هېڅكله ، خداى مه كړه 

  دغو شريفو مسلكونو ته د كم كتلو په مانا نه ده.)
موږ د توليد لوستي  نه  لرو. څه مانا؟ موږ حرفوي كارګران نه لرو،دكانونو درايستلو 

، د بريښنا تكنېشنان، د سړكونو لوستي كسان نه شته، د كرنې مربيان نه لرو، نجاران
جوړولو معماران، د بندونو ډيزاينران، د موټر، الوتكې او تخنيكي چارو ماهرين نه 
شته ما اوريدلي دي چې زموږ د برېښنا ستېشنونو د كوچني ترميم لپاره له لرې 
هېوادونو څخه تكنېشنان راغوښتل كېږي او نر غوندې لسګونه زره ډالره جېب ته 

ر كوم كوچني رغون وروسته بېرته په الوتكه كې كور ته ځي. پيلوټان خو لا څه  اچوي اوت
كوې، چې زه پخپلو  بهرنيو سفرونوكې د الوتكو انجينران او آن د الوتكې ميلمه پالان 

 هم  وينم چې شنې سترګې او سره مخونه درته ودرېږي او  وايي :

 Sir! Do you want some tea or coffee?     ه چاى يا قهوه غواړې؟ ښاغلي  
  په سړي اور بل شي، چې ښه كور يې وران مه شه دا كار نو  افغانان نه شي كولاى؟

دويښتيا د پړاو يوه ضروري غوښتنه همداده چې د ډېرو انكشافي، رغنيزو او 
جوړښتي چارو په مركز كې افغان انسان ودرول شي او  دا خبره يقيني او حتمي شي چې 

  له كولاى شو!!!: هو! موږ يې پخپ
  حل  لاره :

موږ ښايي د سولې ښوونځي وپېژنو او پريمانه، پر هرځاى كې او هر چاته يې پرانيزو، 
  دا ښوونځي هم سوله  راوستلاى شي او  هم  موږ له پردي احتياجه خلاصوي.

د سولې دا ښوونځي حرفوي مكتبونه دي، لكه زراعت  ليسه،د كانونو داستخراج 
يسه، د برق ليسه، د اوبو لګولو ليسه، د معمارۍ ليسه، د تركاڼۍ لېسه،  ميخانيكي ل

ليسه، د چرګوړو د روزلو ليسه، د اوبدلو  ليسه، د نساجۍ ليسه، د بورې د توليد 
ليسه، د كرنيزو محصولاتو او ميوو د پروسس ليسه، د موټرو د ترميم ليسه، د 

ه لسګونو داسې نورې هوټلدارۍ اوميلمه پالنې ليسه، د سبو د روزلو ليسه او پ
ليسې، هر ځاى، په هر ولايت، هره ولسوالۍ او هر ښار كې. دا ليسې  ښايي د دولت په 
لګښت جوړې شي او وړيا ځوانان اونجونې ومني. آن  چې دا ليسې بايد ليليې ولري 
چې د لرو پرتو سيمو ځوانانو په كې ژوند وكړي او موږ بالاخره د يوه مسلكي او 

  روزلو شاهدان اوسو.رغوونكي نسل د 
  دا ښوونځي ولې د سولې په نامه ؟       
ځوانان له وزګارتيا، بې وزلۍ، رواني فشارونو، ورك برخليك او پر راتلونكي د نه    

اعتماد له لاسه جګړو ته  مخه  كوي، دلته نو  هر څه  ورك دي، ټوله تشه!   نو يوازينى 
ځي تړلي او د جګړې سنګرونه مو  انتخاب ټوپك او  سنګر دى، موږ د سولې ښوون

  پرانيستلي دي، تاسووواياست ځوانان چېرته ولاړ شي؟
دا ځوانان، چې د سولې ښوونځيو ته راځي له  روږديدو ( اعتياد) جناياتو اواخلاقي 

  ښوېيدنو څخه هم ژغورل كېږي.
ځ تر هر څه مهم  دا چې، داسې ښوونځي پر حكومتونو د خلكو  اعتماد او باور هم رامن

ته كولاى شي. كه د لرې  پرتې سيمې يو ځوان بستره پر اوږه داسې ښوونځي ته روان  
وي، لومړى څه چې پر زړه ور ګرځي همدا ده، چې :  واالله بچى يې لوى كړې، دغه دى 

كه دى كه  نه دى، لكه پلار « حكومت  زما د زده كړې، راتلونكې او ګټې غم خوري، نو 
  ».و مور مهربانه دى پاچا

  وه بله ښېګڼه :ي
له تېرو څو كلونو راهيسې موږ شاهدان يو، چې په زرګونوځوانان پر ښوونځيو د كم  
اعتمادۍ له  امله  ښوونځي ته  نه  ځي، ځكه هر كال په لسګونوزره  ځوانان له ښوونځيو 
څخه وځي، خو په  پوهنتونو كې ځاى نه وي، يوازې د لوړو نومرو ګټونكي پوهنځيو  ته  

په حسرت ورته ګوري،  بې سرنوشته ځوانانو ته بل ځاى نه شته، د سولې ځي اونور
مسلكي ښوونځي كولاى شي ټول ځوانان، ولو كه په نظري اوتيوريكو  زده كړو كې ډېر 
با استعداده نه  وي هم، ومني د حرفې او مسلك، تخنيك اوتوليد زده كوونكي دې ته 

و  فورمولونه حافظې ته وسپاري، دى اړتيا نه لري چې ډېرې پاڼې واړوي را واړوي ا

« بايد خپلې ګوتې له ماشين او پلاس  سره بلدې كړي، دا مو نه دي اوريدلي چې : 
  ».دهقاني هنر دارد، كتاب نيست كه  پر پر بخواني

موږ ټولو هغو ځوانانو  ته د زده كړې مراكز جوړولاى شو، چې د ښوونځيو درسونه 
و زده كړو موسساتو ته نه شي تلاى. حرفوي ښوونځيو ورڅخه پاتې وي او  يا هم  د لوړ

ته  د منلو معيار ښايي له كار اوتوليد سره مينه او علاقه وي نه د فورمولونو اوتيوريو 
  حفظ كول.

  درېيمه لاره :
په روسيه كې يو شمېر افغانان راټول شوي وو، له ما يې وپوښتل چې دوى او په نړۍ 

په  لاس او وس كې يې د  مرستې څه شته څنګه كولاى كې نور تيت و  پرك افغانان چې 
شي خپل وطن او  خلكو ته ګټه ورسوي ؟  ما ورته د همداسې ښوونځيو د جوړولو او 
تمويل وړانديز وكړ، عجيبه وه چې له  دې فكر سره يې علاقه وښوده او  زه  ايله پوه شوم 

  ي چې :،چې دداسې ښوونځيو پلويان ډېر دي. نو درېيمه لاره به داو
ـ د سولې د ښوونځيو پېژندنه او جوړونه  عملاً پېل شي او په دې برخه كې يو لوى شمېر ۱

  افغان ځوانان او پيغلې بوخت كړاى شي.
ـ افغان لورى ښايي بهرنيانو ته  قناعت وركړي چې خپلې پېسې په  ((جندربېلانس))، ۲

تش په نامه او بې فايدې  د ښځو د زيږون زده كړې، فېشن شو، او د بشري حقونو په  اړه
وركشاپونو باندې ونه لګوي او پر ځاى يې ددغسې ښوونځيو جوړول پېل كړي. بهر ته 
استول شوي محصلان بايد هلته په همدې برخو كې زده كړو او تخصص اخيستلو  ته 
وهڅول شي، چې همدوى بيا په داسې ښوونځيو كې د متخصصوښوونكو  په  توګه كار 

  وكړي.
مرستندويه  ټولنې او  نړيوال بايد ددې چارې د عملي كولو لپاره ګډ كار ـ حكومت، ۳

وكړي او دعملي كولو لپاره يې بايد له افغانستان سره له مرستو څخه يوه برخه ورته 
  بېله شي.

ـ د داسې ښوونځيو داهميت، ارزښت او ونډې په اړه  بايد په ولس كې د عامه پوهاوي ۴
  ژر په ميليونونو افغانان دې ښوونځيو ته  ورننوځي.پروګرامونه عملي شي چې ډېر 

ـ تر ټولو مهمه  دا چې د لومړۍ دورې تر فارغيدو پورې ښايي حكومت ددغو  ۵
  فارغانو د بوختيا اوكار موندنې غم  هم  وخوري.

د  ويښتيا پړاو يوه  اساسي برخه د افغان انسان لپاره د كار موندنې او اوږد مهاله 
برول دي، د افغان انسان له بشري ځواك څخه  ښايي په توليدي برخه بوختيا زمينه برا

كې كار واخيستل شي او د كار اوتوليد د دنياميزم معادله ښايي په معقوله بڼه د  
  افغانستان اقتصادي بنسټ رامنځ ته كړي.

  د سولې ښوونځي د جګړې سنګرونه تړلاى شي!

 پينځه نسخېپينځه نسخېپينځه نسخېپينځه نسخېد افغانستان د ايل كولو لپاره د افغانستان د ايل كولو لپاره د افغانستان د ايل كولو لپاره د افغانستان د ايل كولو لپاره 

  
  څو ورځې مخكې ځينو بهرنيو او كورنيو كړيو د خوشالۍ او ويرې يو ګډخبر خپور كړ :

  »افغانستان يو تريليون ډالره زمكلاندې سرچينې لري.« 
  بل پسې ورغبرګه كړه :

  »نه! دا يو تريليون نه بلكې درې تريليونه او حتى كېداى شي تردې ډېر وي.« 
راشين شو اوخلك يې حيران كړل، تردې وړاندې داسې  دا خبر لكه مرخيړى، ناڅاپه

اهميت ډېر د پام وړ  Geo-strategicفكر كېده، چې د افغانستان سياسي ـ جغرافيايي
دى، ځكه دا هېواد د منځنۍ آسيا دروازه هم ده او د جنوبي آسيا (زرين هندوستان) لاره 

پروت دى، ځكه نو لوى هم، پر منځني ختيځ هم مشرف دى او د چين تر زنې لاندې هم 
قدرتونه ټول غواړي په يو ډول نه يو ډول دلته وخت تېر كړي او له دې ځايه خپل سيالان 
وويروي، خو اوس ددې اهميت بل اړخ هم را څرګند شو، چې ګواكې يوازې د زمكې سر 

دا د پټي « نه ، بلكې تر زمكې لاندې يې هم خزانې پټې دي، دا خبره دومره ساده نه ده، 
  زه به ددې لوبې كيسه درته وكړم. ئراځ» دى پټى بېرته سورور دى! سر

زه لا ماشوم وم، په كلي كې د ميداني جومات پيتاوي ته به سپين ږيري او پاخه خلك له 
  موماجان څخه راتاو وو، موماجان خپل سياسي تيزس په ساده ژبه داسې توضيح كاوه :

ېرې پټې بلاوې لري، دا كوپار به دا اوغانستان له سروزرو ډك دى، په زمكه كې ډ« 
خزانې راوباسي، دوى نه د اسلام له غمه مړه دي، نه د اوغانستان، دوى په خپلو ګټو 

  ...».پسې ګرځي 
زه چې زلمكى شوم، ډېر ځله مې د موماجان دخبرو په هكله فكر كاوه، خو تل راته بابېزه 

جيبه داده چې تل مې په او د يوه كليوال نالوستي سپين ږيري نظر ښكاريده، خوع
لاشعور كې راګرځېده، د كانونو په اړه د څو ورځو مخكې ناڅاپي خبر، تر هر څه 
وړاندې د موماجان تېزس  ته بوتلم او خپل نالوستى كليوال لږ  د كراماتو خاوند راته 
ښكاره شو. زه لاهم نه پوهېږم چې موماجان دا خبرې له كومه اوريدلې وې خو په دې خبر 

ې لوى اقتصادي ځواكونو د افغانستان مادي او جغرافيايي ارزښت ته له ډېر پخوا يم چ
څخه ځيروو، داسې اسناد شته چې د قدرتمندو هېوادونو فضايي او زمكپوهنيزو 
(جيولوژيكو) مركزونو آن له اويايمې ميلادي لسيزي څخه د افغانستان د كانونو 

ولي وو، مانا دا چې د لسيزو لسيزو ارزښت موندلى و، خو ځانونه يې پرې ناګاره اچ
سيالي يوازې د افغانستان پر جيوستراتيژيك اهميت نه، بلكې پرزمكلاندې شتمنۍ 

  هم وه. 
لسيزې پخوا ځواكمنو هېوادونو خپلو څېړنيزو موسسو، د بشر پېژندنې انستيتونو او 

يل كولو ( د ټولنيزې ارواپوهنې آزمېښتځايونو ته دنده وسپارله، چې د افغانستان د ا
تابع كولو) چل پيدا كړي او په صبر، ورو ورو د ور ننلوتلو لاره ور وښيي. د اقتصادي 
قدرتونو په وړاندې دا حقيقت پروت و، چې افغانان هر څه زغملاى شي خو پردى پر 
خپله خاوره نه پرېږدي او ټول عمر د خپلواكي لپاره جګړه كوي، خو هېڅكله خپلواك نه 

چې افغانستان كه خپلواك نه دى نو ښكېلاكګر هم ورنه سخت په دى، دوى پوهېدل، 
عذاب دي او  په دې خاوره كې د هېچا په كولمو كې اوبه نه دي تودې شوي، 

  دانګريزانو برخليك ټولو ته په مخ كې پروت و.
لويديځوال پر خپل عقل ډېره تكيه كوي او هرې ستونزې ته لابراتوار لري، دوى فكر 

ه مرسته ډېر څه كولاى شي اوحتى د افغانستان د ايل كولو لاره به هم كوي چې د پوهې پ
ومومي د همدې لپاره يې خپلو څېړنيزو موسساتو ته پناه يووړه او د افغانانو عادتونه، 
ژوند چارې، جغرافيا، تاريخ، اروايي جوړښت، دودونه، ارزښتونه، عقايد او هر څه يې 

  يا يې داسې پايله ترې راوايستله :خپلو لابراتوارونو ته ور وسپارل او ب
  ((هو!

  افغانستان ايل كېداى شي!
دا ممكنه ده، چې افغانستان هم د زمكې پر سر او هم تر زمكې لاندې وخوړل شي، خو 

  لومړى بايد دغه پړاوونه ووهل شي ))
  د افغانستان د ايل كېدو پړاوونه :

  ـ د يوې اوږدې او ستومانه كوونكې جګړې پيل :۱
اصطلاح د همدې » فرسايشي جنګ« ك ملتونه هم بالاخره ستومانه كېږي د ډېر كل

لپاره په سياسي قاموسونو كې رامنځ ته شوې ده. دا جګړه بايد دومره اوږده وي چې 
څو نسله په كې ووژل شي، وران شي او له پښو وغورځول شي، تر څو چې ( د ژوند حق) 

  ورته تر ټولو لوى نعمت ښكاره شي.
اوږده جنګ لپاره بايد بهرنى او كورنى بستر آماده شي، موجود سياسي او د فرسايشي 

  ملي چوكاټونه په كې مات شي.
تر هر څه وړاندې د يو افغان وژل د بل افغان په لاس، داسې شي لكه د يوه غوړپ اوبو 
څښل. دې لومړيتوب ته كار پېل شو، تر هر څه مخكې د شوروي پښه راننوته او د سره 

وړاندې پاڅون راوپاريده، ټوپكونو كار پېل كړ، توپونه او الوتكې تشې ښكېلاك په 
شوې، يو شوروى، شل افغانان پر زمكه را ولويدل، شورويانو عقل ته مراجعه وكړه او 
پښې يې سپكې كړې، خو افغانانو لاهم پرماشو ګوتې كلكې كړې او په خپلو كې يې له 

ه ،چې يادول او را په زړه كول يې د څو وژل شويو څخه غرونه لوړ كړل. داسې جنايتون
نسلونو ترمنځ د دښمنۍ اور بل ساتي، د مېړانې او خپلواكۍګټلو ځاى كركې او بې 
رحمۍ ونيوه او دا د افغانانو په ټولنيزه ارواپوهنه كې لومړى بدلون و. اتل يعنې 

ګيا وو وژونكى او وينه تويول يعنې قهرماني، د لويو قدرتونو فكري ماشينونه لاهم ل
او د افغان په لاس د افغانانو د وژلو سناريو  يې جوړوله، لاهم ډېر ريزرفونه وو او شته، 
چې ويې كاروي:  چپ، ښى، كافر، افراطي، القاعده، صليبي، پښتون، تاجيك ، 
ازبك، هزاره، لويديځ پلوى، جاسوس، وروسته پاتې، شيعه، سني، سګ شوى ... بس 

سايشي جګړه د لسيزو لپاره روانه ده او لاهم پريمانه وژنه ! چې نن دې وار دى، فر
  امكانات شته چې لاهم اوږده شي.

د ستومانه كوونكې جګړې لپاره ګاونډيان چمتو ناست وو، دا پروژه يې په ټيكه 
واخيسته، ګاونډيو څو ګټې درلودې يو خو پخپله هم افغانستان ته په غلا ناست وو او 

ا، چې د لويديځو ځواكونو غوا ورته را لنګه شوه، زړونه يې ورته ډك وو او بله د
خداى(ج) وركړل، د خپل دښمن د ځپلو لپاره، وسله او پېسه د بل، بچى په كې د افغان 

وژل كېږي، بس ته ورته د خير په غونډۍ كينه او دوى به يو بل وژني ته بس پېسې او 
ي، چې يو بل ووژني وسلې وركوه او خپل ډالر اخله، افغانان هسې هم ددى پړانګان د
  فقط له وژونكو څخه لوى لوى قهرمانان جوړوه چې خپل كار كوي.

  
  ـ د ارزښتونو ورانول :۲

تحقيقاتي موسسو دوهمه نسخه داوه، چې د افغانستان د  –لويديزو قدرتونو د علمي 
ايل كولو لپاره ښايي هلته موجود ملي محورونه او شته ارزښتونه مات شي، له هغوى 

ټول عقيدوي، ملي او دوديز بنسټونه واخيستل شي او بې اعتباره شي، څو  څخه بايد
بيا له بهرني زبېښناك سره د مقابلې لپاره پرې راټول نه شي. دا كار هم د ګاونډيو په 
مرسته پېل شو، ( ملي) كلمه د كفر معادل شوه د ( افغانستان) له نامه سره مخالفت پېل 

بې ګناه او بې چاره خلك ووژل شول، د دين له نامه  شو، د سپېڅلو اصطلاحاتو په نامه
څخه داسې ناسمه ګټه پورته شوه، چې د خلكو باورونو ته زيان ورسېده، جرګه، مرګه، 
افغانيت بدنامه شول، د ملي مشرتوب ځاى چل، غلا، دروغو او ټوپكوالۍ ونيوه، ډېر 

موعظو باور كولى شو، نه ژر د ارزښتونو ړنګول پېل شول، نور نو افغانانو نه په مذهبي 
په ملي او سياسي شعارونو، داسې وخت راغى چې افغانانو په هر څه باور له لاسه 
وركړ. هر حركت، هر نوم او هر شعار ورته تېرايستونكى او دروغ ښكارېده؛ سوله، ملي 
يووالى، مشرتوب، جنرالي، استادي، قومانداني، خپلواكي، ديموكراسي، حزب، 

ارلمان، روغه جوړه،  مصالحه، عدالت، پوښتنه، مسؤليت، سياست، حكومت، پ
پوليس، قانون، اخلاق، عاطفه ... ټول بدرنګه شول، بې ارزښته شول، وسوليدل 
اوخلكو پرې باور له لاسه وركړل د فاسدو حكومتونو جوړول، كار اهل كار ته نه 

د قومونو  سپارل، په حكومت كې د څوكيو د ويش معيار د توان او استعداد پر ځاى
ټيكه دارانو او زورواكو ته وركول هم ددې پروسې برخه وه او په دې توګه د افغانستان 

  د ايل كولو دوهمه نسخه هم كاميابه شوه.
  
  ـ د ځوانانو ځپل، انحراف او اخلاقوژنه  :۳

د ښكېلاك علمي مراكز ځوانانو ته هم متوجه وو، دځوان نسل چاره هم بايد شوې واى، 
ت، فلمونو، انګريزۍ، نايټ كلپ،  هاليوډ او باليوډ، بازاري موزيك، د لوڅ انترن

تلويزيوني انحراف، د لويديځ شنه او سره باغونه له يوې خوا  ،  وژنو، ځانوژونكو 
  يرغلونه، سياسي مدرسو، خشونت او قهر له بلې خوا ځوانان سره وويشل.

ر كې ډوب شول، بله برخه او هاليوډى سكس په خما» ايشوارا راى«يوه برخه ځوانان د 
د ځان وژونكو بمونو او ماينونو جوړولو ته كيناستل، يوه لويه برخه په ايران، پاكستان 
او عربو هېوادونو كې د يوې مړۍ ډوډۍ موندلو لپاره په مزدورۍ كۍ خوړين شول، 
ا په لكونو يې پوډريان كړل، ډېر يې لندن، امريكا او استراليا ته د رسېدو په لاره كې ي
  نهنګانو وخوړل يا هم زندانونو، بختور يې ورسېدل او په هوټلونو كې يې كار پېل كړ.

ځوان نسل ته ټول علم، ټوله نړۍ په انګريزى او كمپيوټر كې راوړه شوه، ښاري ځوانان 
د يوې ګرل فرينډې په درلودو پسې ړانده شول او كليوال د مزدورۍ يا ټوپك ګرځولو 

  له ټوله نړۍ وبلله.او افغان وژلو ايډيال خپ
  اخلاق د هوس. وزګارۍ او بې رحمۍ ترمنځ ووژل شول.

  
  
  ـ بې توليده پانګوالي ( سرمايه داري) :۴

فكري مركزونو څلورمه نسخه اقتصادي  –لويديزو ځواكونو ته د هغوى د تحقيقي 
ه نسخه وه، چې د بازار اقتصاد تر بالاپوش لاندې راننوته او هر څه بازاري شول، ډالر ښ

پريمانه دي، خو توليد نه شته، خلك په بې توليده ډالرو روږدي شول، د افغانستان د 
اقتصاد بنسټونه ونړيدل، لښتي او ويالې وچې شوې او شاړې زمكې هماغسې شاړې 
پاتې شوې. له كليو څخه ښارونو ته په ډالرو پسې كډې بار شوې او ښارونه له خلكو 

او كړۍ نظم يې مات كړ، ښار هم له توليده داسې ډك شول، چې د اقتصادي جوړښت 
پاتې شو او كلي هم له ټوپكو او مورچلو پرته بل څه نه لري. (اقتصاد) لويديځ ته د 
احتياج او ګدايي نوم شو، او لويديځ هغه رضاعي مور شوه، چې هره شيبه د خپل تي 

  څوكه ددغه احتياج ملت له خولې څخه لرې كولاى شي.

ه ټوپكوال، ډالروال، سياستوال، موټروال او پانګوال چاغ شول، په دې منځ كې يوه ډل
همدوى هم سياست كوي، هم تجارت او هم د مرګ و ژوند پريكړه اوملت يې په يرغمل 

  كې دى. لويديځ هم له دوى سره معامله كوي او ګاونډيان هم له دوى سره لوبه كوي.
  
  ـ د دوو جبهو خلاصول :۵

و سياستمدارانو ته ددې حالت د استمرار او دوام لپاره تحقيقي مركزونو خپلو ځواكمن
پينځمه نسخه هم وركړه او هغه دا چې راتلونكي نسلونه د ښوونځي او مدرسې په جبهو 
وويشل شي او د دوى ترمنځ دې يوه تلپاتې دښمني روانه وي. مكتب لوستي، مدني او 

وبلل شي او ددې  پرمختګ غوښتونكي دې كافر، واجب القتله، صليبيان اومزدوران
په مقابل كې؛ د ديني چارو فعالان، مدرسه لوستي، علما او طلبا ـ خداى مكړه ـ 

  وروسته پاتې، افراطيون، متحجر، د بشر د حقونو ضد او څه او څه ... وبلل شي
  او هغه د چا خبره چې :

  ټول ملت مې يا قاتل دى يا مقتول
  ړى نه لري.درېيمګ                                     

  
له فكري او رواني پلوه به دغه تقابل او دښمنى تر هغه روانه وي، چې له تيغه پاتې 
محدود افغانان هومره ستومانه، نااميده، بې باوره او زړه توري وي، چې د لويديځو 

  ځواكونو هرې غوښتنې ته هو! ووايي او د رضايت خوله ورته جينګه كړي.
  بيا به څه كېږي؟

  ځواكونو غوښتنه ده :پايله د زبر
يو محتاج، نالوستى، تابع، ستومانه، له پښو غورځيدلى، مات له ارزښتونو څخه 
خلاص، بې هويته، له ګاونډيو څخه ويريدلى، عصبي مزاجه او وژنو ته چمتو ملت چې 
خپل تر زمكې لاندې كانونه او سرچينې د ګيډې مړولو لپاره په دوو توتانو وپلوري،  

د هوايي ډګرونو په لاره كې سره غالۍ وغوړوي او هر كلى يې وكړي او زبرځواكونو ته 
بيا زبرځواكونه د خليج انرژي، د سيمې اومه سرچينې، ددې جغرافيا له بشري ځواك 

سره يو ځاى په واك كې ولري، خپله ټكنالوژي راوړي او د توليد كارخانه دلته جوړه 
پريمانه او ارزانه كانونه، ارزانه او تابع كړي همدلته هر څه شته : هم ترانزيتي موقعيت، 

بشري ځواك او كار ګران، نالوستى او بې خبره، ايل شوي ملتونه . دوى ته بايد بشري 
حقونه او ډيموكراسي (!) ور وپېژندل شي او كه نه په ځانمرګيو بريدونو كې وژل 

د خلكو.  ګټه به  كېږي. ټكنالوژي او اداره به د زبرځواكونو وي او نور هر څه به د سيمې
هم د زبرځواكونو وي خو يوه مړۍ ډوډۍ به د سيمې خلكو ته هم وركوي، ځكه نور نو د 
زاړه ښكېلاك وخت تېر دى، دومره عدالت خو شته، يو څه خو دا خلك هم حق لرى، اخر 
انسانان دي. په دې توګه  معاصر او د بشري حقونو د وخت ښكېلاك او زبېښاك له دې 

  و د انساني تاريخ يو بل پړاو به وآزمايل شي.ځايه پېلېږي ا
زبرځواكونو ته د تحقيقي اوعلمي موسسو نسخې هو به هو عملي كېږي، هر څه سم 
روان دي، افغانان لاهم ډېر اسانه يو بل وژني او ارزښتونه يې نړېږي، ځينې ځوانان لاهم 

تمه په ځانونو  د هاليوډي نجونو سپين بدنونه په خوب كې ويني او څه يې د حورو په
  پورې بمونه تړي، پرژوه بريالۍ ده.

  درېيمه لاره :
  لپاره!» افغان انسان«د ويښتيا او روښانتيا پړاوونه بايد پېل شي. هره ښېګڼه د 

ترهر څه وړاندې بايد خپلو ارزښتونو ته وروګرځو او هر ډول، چې كېږي دافغان په لاس 
  د افغان د وژلو ،  لوبه پاى ته ورسوو.

  واكونو خپله لوبه له همدې ځايه را پېل كړې ده ( يعنې يو افغان بايد بل ووژني!)زبرځ
موږ ( افغانان) بايد دا لوبه له همدې ځايه ودروو، د سپيڅلي اسلام له مقدسو 

ديني » د يوه مومن انسان وژل تر ټولو ستره ګناه ده!«  ئارشاداتو څخه مرسته واخل
افغان « د ئ اكونو مكر او خدعې ته يې پام ورواړواو د زبرځو ئعلما مرستې ته راوبول

هېڅ سياسي ارمان، مبارزه او هدف ددې ارزښت نه ئ. ارزښت او قيمت وځلو» انسان
لري، چې د هغه لپاره د يوه افغان مسلمان يو څاڅكى وينه تويې شي. هېڅ سياسي 

  ارزښت د افغان له ژونده مهم نه دى.
  ... نومونه ولې ګټلي دي.موږ د وحشي، بې عاطفې، وژونكي او 

  هم مې ووژني پخپله، هم په ما باندې ژړا كا
  څه ښه يار دى ښه يې مينه وژل هسې شيون هسې

موږ د خپلو درې ټريليونو كانونو، روانو اوبو او جيوستراتيژيك موقعيت قربانيان يو. 
موږ هم علم او عقل ته مراجعه وكړو، له خپلې سپېڅلې عقيدې څخه مرسته  ئراځ
  غواړو، ملي اخلاق وساتو او له خپلو امكاناتو څخه د توليدي اقتصاد بنسټ كېږدو.و

  له زبرځواكونو سره د ټوپك په خوله خبرې نه كېږي.
  لوى دښمن ماتول پوهه ،لويه اراده او لوى ځواك غواړي

  ويښتيا او روښانتيا غواړي
ميز له شا څخه پېل مدني مبارزه غواړي، مدني مبارزه له اقتصاد او دمعقول سياست د 

كېږي، نور سنګرونه او ډزې ګټه نه لري دا بې ځايه  زړورتيا نه ،  عقل غواړي، پوهه 
  غواړي.

يوازې له خپلو سرچينو څخه د ځان مړولو، هېواد آبادولو او ويښتيا او روښانتيا د 
  پړاوونو له بريالي بشپړلو لپاره ښايي كار واخلو.

  دواړه د ښكېلاك او زبېښاك سوغاتونه دي : لوڅ فلمونه او ځانمرګي واسكټونه
  ئ!افغانستان او افغان انسان ترې وژغور

 چې په تنګ شي نو په جنګ شيچې په تنګ شي نو په جنګ شيچې په تنګ شي نو په جنګ شيچې په تنګ شي نو په جنګ شي

  
ملګري مې په ټيليفون كې ګيله وكړه، چې ځېنې په اصطلاح فرهنګيان، روښانفكران 

يې بد راځي او لوستي خپل ملي مسؤليت په لوى لاس هيروي، چې ګواكې سياست 
  اونه غواړي په ساستمدارانو كې شمار شي.

زه فكر كوم، چې په افغانستان كې سياستونه دومره بدنامه شول، چې اوس هر څوك له 
سياسي بدنامۍ څخه ويرېږي. يو شمېر ځانساتي فرهنګيان په لوى لاس مكتب لوستي 

مرګ، لوږه، بې او باسواده افغانان دې ته نه پرېږدي چې د افغانستان د خلكو په 
سوادۍ او بده ورځ فكر وكړي. دوى وايي  : نه! فرهنګيان بايد له سياسته لرې وي، 
يوازې شاعري وكړي يا كيسه وليكي يا هم كره كتنه وكړي، ځېنې نور بيا وايي سياست 
ككړ شى دى او هر څه له ځانه سره ككړوي، په دې برخه كې زه قطعاً نه غواړم له سياست 

م او يا هم دا ووايم چې روښانفكران دې هرومرو سياست وكړي. خو څخه دفاع وكړ
ښايي دومره ووايم چې د ويښتيا او روښانتيا د پړاوونو په وړاندې ټول مسؤل اومكلف 
دي او هر څوك چې د خپلو هېوادوالو سلاخي ( قصابي) لوږه او په نړۍ كې تر ټولو بد 

ګي طهارت او تقوا وي نو ګومان مې نه حالت ته لاس تر زنې كيني او بهانه يې هم فرهن
  شي چې دا تقوا يې قبوله شي.

ستونزه : درې لسيزو سياسي نېرنګونو، د پرديو لاسوهنو، په زبرځواكونو پورې تړليو 
  سياسي ډلو او مكارو سياستوالو خلك د سياست له نامه سره حساس كړل.

عامو خلكو كې داسې تردې چې سياست د دروغو، چل او تېر ايستلو بل نوم شو، په 
دود شو، چې څوك له چا سره ناريښتيني چلند وكړي، نو مخامخ لورى په ګيله ورته 
ووايي : ګوره وروره له ما سره سياست مه كوه! ښايي سياست همداسې يو شى وي ، 
خو عملي سياست له دې ملي او انساني احساس او كار سره كاملاً متفاوت دى، چې 

هېواد د ژغورلو لپاره فكر وكړي او عملاً دې په زړورتيا سره د څوك  دې د خپل ملت او 

ژغورلو غږ پورته كړي، دا خوځښت له شوقه نه  ،بلكې له مجبوريته كيږي ، ځكه وايي 
  : چې په تنګ شي ، نو په جنګ شي! 

عملي سياست څه دى : په ساده ژبه عملي سياست هغه دى چې څوك يا سياسي قدرت 
  ا هم ددغه قدرت د ګټلو لپاره عملاً مبارزه وكړي.په لاس كې ولري او ي

ددې ترمنځ د سياسي فشار او ريفورميستو حركتونو رامنځ ته كول هغه څه دي، چې 
مدني ټولنه او د ويښتيا او روښانتيا ځواكونه يې ترسره كولاى شي. ښايي د روښانتيا 

ي قدرت ته غورځنګ هېڅكله ونه غواړي چې حكومت راوپرځوي يا خامخا ځان سياس
ورسوي خو د دوى ملي مسؤليت اومكلفيت دادى چې هېواد اوملت له سقوط، ناورين 

  او مرګ څخه وژغوري.
د افغانستان لوستي، اغېزمن، روښانفكره او فرهنګي څېرې مسؤلې، مكلفې او 
مجبورې دي چې د افغانستان د روښانتيا غورځنګ پېل كړي، چې هېواد او افغان 

  عې څخه وژغورلاى شي.انسان له روانې فاج
افغانستان يو ځل بيا د راپرځېدو ( سقوط) پر څنډه ولاړدى، نړيوالې دسسيې، سيمه 

ې او كورنۍ لنډه غرې ډلې غواړي دا هېواد دړې وړې كړي، افغانان ووژني ئييزې توط
او ښوونځي يې ور وسوزوي په همداسې حال كې ځينو لوستيو او روښانفكرو 

چې دسياست ټاپه پرې ونه لګېږي، د تارك الدنيا ژوند او  فرهنګيانو له دې ويرې،
فنافي الخيالات سوړې ته پناه وړې ده او په دې توګه سياسي ټولنيز ډګر يا بې رحمه 
ټوپكوالو، قاچاقبرو، مافيايي سوداګرو او وژونكو ته ور پاتې دى او يا هم د سيمه 

ې ګوته په شمېر ملي او پر ييزو كړيو ګوډاګيانو او نړيوالو جواسيسو ته، هومره چ
افغانستان دردمن سياستوال هم د دوى د بدنامه سياستونو په بوړبوكيو كې ورك دي 

  او په اصطلاح ( در كان نمك رفت ونمك شد).
  درېيمه لاره :

يو ملي فكري او عملي محور بايد رامنځ ته شي او د روښانفكرو، لوستيو، 
و د نېكنامو سياستوالو په ګډون ښايي د فرهنګيانو، متنفذو، اغېزمنو شخصيتونو ا

ويښتيا غورځنګ سررا پورته كړي، چې ملت له سقوط څخه د ژغورلو تر پولې 
ورسوي، كه څه هم ونه غواړي چې ځواك ونيسي او يا كوم حكومت را وپرځوي خو 

  افغانستان او افغان انسان بايد وژغورل شي.
نه لري؟ ولې د همدې څو تكراري  ملت ولې پريشانه دى؟ ولې د خپلو پوښتنو ځواب 

څېرو او ډلو په فوټبال كې راګېر دى، ځكه ګڼو روښانفكرانو او فرهنګيانو خپل رسالت 
نه دى ترسره كړى، دوى ښايي د يوه منظم ملي جوړښت په دننه كې منسجم شي، د 
افغانستان لپاره يوه علمي اقتصادي طرحه رامنځ ته كړي، پر حكومت فشار راوړي 

عملي كړي، افغان انسان بايد د پوهې اوملكيت خاوند شي، دويښتيا  چې هغه
غورځنګ بايد افغانان له ملي، سيمه ييزو او نړيوالو دسيسو څخه خبر كړي او له دې 

  لومو څخه يې د راوتلو لاره هم وروښي.
د ويښتيا غورځنګ بايد د افغانانو د عامه ذهنيت رهبرۍ ته ځان ورسوي او وكړاى 

بهمو سياسي پرمختګونو په دې توپان كې خلك ويښ وساتي، پوښتنو ته شي،چې  د م
يې ځوابونه ومومي او د اصلاح او مثبت خوځون پر لور او لارې يې ورسم كړي. دعامه 
ذهنيت د رهبرۍ د ترلاسه كولو لپاره كړنلارې زموږ په نورو بحثونو كې معرفي شوي 

  دي.
نفكره افغانانو غږ كوم، چې دويښتيا د د درېيمې لارې په دې برخه كې په ټولو روښا

غورځنګ د رامنځته كولو حياتي او تاريخي وخت دى، كه مو دا هم له لاسه وركړ، نو 
  ئ.وطن له لاسه وتلى بول

  موږ په تمه يو ،چې د يو چا له خولې واورو :
  راپسې،. د ويښتيا او روښانتيا په لور!  ــــئ ـــ  هه! زه مخكې كېږم راځ

        فغانستان،دويښتيا غورځنګفغانستان،دويښتيا غورځنګفغانستان،دويښتيا غورځنګفغانستان،دويښتيا غورځنګاااا

 او بهر ميشتي افغاناناو بهر ميشتي افغاناناو بهر ميشتي افغاناناو بهر ميشتي افغانان

 

هرهېواد ته چې ولاړم ، له خورو ورو افغانانو سره  مې وليدل ، مېلمه يې كړم، مينه           
يې وكړه ،د وطن لپاره يې وژړل، څوك دې ته خوشاله وو، چې له هېواده څوك راغلي 

او څوك سخت په غوسه وو، چې ولې په وطن كې جګړه او د وطن كيسې ورته كوي 
لاهم روانه ده، فساد ښكر او لكۍ پيدا كړي اود سياست، اقتصاد او قانون ميدان 
ټوپكوالو اومافيايي ډلو ته ورپاتې دى. د بهر ميشتو زړونه د افغانستان لپار درزيدل، 

واړي بېرته وطن ته ځينو يې ويل هره شپه ځان په وطن كې په خوب كې ويني، چا ويل غ
ستانه شي او يو څه وكړي، څوك سخت نااميده او زړه تورن وو، چا زموږنسل ته 

  نصحيت كاوه چې ويښ اوسو او پخوانۍ تېروتنې تكرار نه كړو او ...
  ماته دوه انګېرنې پيدا شوې :

ـ ګڼ افغانان ،هر چېرې چې دي، افغانستان يې نه دى هېركړى او غواړي يو څه وكړي ۱
  دقيقاً نه پوهېږي، څه وكړي او څنګه يې وكړي؟ ،خو

ـ الحمد االله، چې افغانان هر چيرته په خپل افغاني همت ژوند كوي؛ ځېنې ښه اقتصاد ۲
لري ځېنې يې منځنى او ځينې يې هم كمزورى، خوټول غواړي افغانستان او افغان 

  انسان ته يې ګټه ورسېږي.
يو شمېر افغانانو بې اتفافي هم له ځانه سره  يوې ستونزې ته مې هم پام شو، له بده مرغه

بهرته وړې، سليقه يې اختلافونه، په ايډيولوژيو سره ويشل كيدل، حزبي دښمنۍ او 

... يې لاهم په ماغزو او زړونو كې د پټو وسوسو په څېر ښوري را ښوري خو له دې سره 
  شي.سره د وطنپالنې لپاره ټول يو بختور حسادت لري، چې ښايي قدر يې و

هر ځل چې بېرته راستون شوى يم او د سفر ستوماني مې ايستلې ده، ددغو عزيزانو د 
  فكرونو او احساساتو په اړه مې فكر كړى او بالاخره دې پايلې ته رسيدلى يم:

هو! بهر ميشتي افغانان ډېر څه كولاى شي او بايد ويې كړي، دوى د افغانستان               
  لپاره تر هر چا ډېر كار كولاى شي او دلايل يې هم دادي :  او افغان انسان ژغورنې

ـ دوى نسبتاً په آزادو او ديموكراتيكو ټولنو كې ژوند كوي او غږ يې تر ډېرو ځايونو ۱
  پورې رسيدلاى شي.

ـ اقتصادي حالت يې تر هېواد ميشته هېوادوالو ښه دى او هر مثبت بدلون، سياسي ۲
  ته كولو لپاره هڅه يوه اقتصادي ملاتړ ته اړتيا لري . فعاليت او د ملي رهبرۍ د رامنځ

ـ له رواني او فكري پلوه دوى پياوړي دي، ځكه نسبتاً په آرامو شرايطو كې ژوند ۳
كوي، دكورنۍ د نفقې غم يې هره شيبه نه سكونډي، او د بهرنيو هېوادونو د 

مغزونو او ګرمو  سياستوالو له تجربو څخه يې زده كړه كړې، په دې پوهېږي چې په سړو
زړونو كار كول غوره دى او ښايي دا يې هم زده كړي وي چې د هغوى كوربانه ( د هغو 
هېوادونو خلك چې دوى په كې اوسېږي) څنګه له خپلو هېوادونو سره ريښتنې مينه 

  لري.
ـ دوى مجرب او بانفوذه خلك دي ،ځكه پخوا يې په افغانستان كې په نسبتاً ښو ۴

ړه او كار كړى او اوس اوس د نورو هېوادونو د سياست كار او شرايطو كې زده ك
  مبارزې تجربه هم لري، ځكه يې نو اعتبار هم په افغاني ذهنيتونو كې بد نه دى.

او اړيكو پر بنسټ چې له نړيوالې ټولنې سره ئ ـ دغه شمېر افغانان د هغې پېژندګلو۵
يت په چمتو كولو او د يوې ملي يې لري د يوه ملي لابي ګروپ په توګه د نړيوالو د ذهن

  رهبرۍ د رامنځ ته كېدو په ګټه د نړيوالو د پام را اړولو ډېر توان درلودلاى شي.

د همدغو دلايلو پر بنسټ بهر ميشتي افغانان دويښتيا دغورځنګ په برياليتوب كې، 
 –چې د يوې ملي رهبرۍ تر سيوري لاندې د افغانستان د ژغورنې او ودانۍ علمي 

  روګرام پرمخ بيايي، بنسټيز رول لوبولى شي.عملي پ
  درېيمه لاره :

  اوس به نو د څه كولو او څنګه كولو پر ميكانيزمونو رڼا واچوو.
ټول بهر ميشتي افغانان چې دافغانستان او افغان انسان لپاره د څه كولواراده  لري 

كه په  ښايي دهمكارۍ او همغږۍ يو نړيوال جال جوړ كړي. دوى كه په خليج كې دي
اروپا يا امريكا او استراليا كې، كه د پخوانۍ شوروي په هېوادونو يا د افغانستان په 
ګاونډيو، هند او يا بل ځاى، د ويښتيا د غورځنګ بهر ميشتى زړى ( هسته) جوړولاى 
شي، چې بيا په كور دننه ( افغانستان كې) د ويښتيا د غورځنګ هڅې پياوړې كړي. په 

د ملي رهبرۍ لپاره هڅې او بيا له دې لارې د ژغورنې د علمي او افغانستان كې دننه 
عملي كړنلارې د رامنځ ته كولو او عملي كولو لپاره د بهر ميشتو مرسته خورا ضروري 

  ده، د بهر ميشتو افغانانو مرسته په لاندينيو مشخصو برخو كې مهمه ده : 
هيزاتو په برابرولو كې ـ د ګډونونډې ( حق العضويت)، بسپنې، مالي مرستو او تج۱

  ونډه. 
يادونه : د ويښتيا غورځنګ ښايي په خپله د بهر ميشتو افغانانو په مرسته داسې يو 
شفاف او حساب وركوونكى سيستم رامنځ ته كړي چې هر مرسته وركوونكى افغان 

ګانو يا  NGOبشپړ ډاډ ولري چې يوپول  يې هم بې ځايه نه ځي. مانا دا چې دا به د هغو 
نګي ټولنو په څېر كار نه وي چې له بده مرغه د بهر ميشتو افغانانو اعتماد ته يې فره

  زيان وررسولى او دوى يې له نورو مرستو څخه زړه توري كړي دي.
ـ له نړيوالو مثبتو لوريو سره د تماس اود افغانستان د ملي ګټو لپاره د داسې بين ۲

نځ ته كېدوكې لږ تر لږه خنډونه له المللي اړيكو جوړول چې د يوې ملي رهبرۍ په رام
منځه وړلاى شي او نړيوالو ته داسې ذهنيت وركړاى شي، چې د ويښتيا دغورځنګ 

  برياليتوب يوازې د افغانستان نه ،بلكې د ټولې نړۍ په ګټه دى.

ـ د پوهې، تجربې او عملي هڅو پر بنسټ د جوړوشويو طرحو او فكرونو رالېږدول، ۳
  ي له دې اړخه هم دويښتيا غورځنګ پياوړى كړي.بهر ميشتي افغانان ښاي

  ـ د سختيو پرمهال له بهره دملاتړ لاس راغځول :۴
دويښتيا د غورځنګ هېواد ميشتي فعالين خامخا له ګواښ، محدوديتونو او ډول ډول 

  ستونزو سره مخامخ كېداى شي.
پر بشري  دا مهال نو بهر ميشتي د پراخو اعتراضونو، خبرونو او دنړۍ د ديموكراتو،

حقونو ولاړو او د آزادۍ سرلارو غورځنګونو، بنسټونو او شخصيتونو مرسته 
راوننګوي، او په اصطلاح د مظلومو روښانتياپالو افغانانو چيغه پورته كړاى شي. نن 
سبا د مدني ټولنې نړيوال جال شته او په هر هېواد كې د مدني بنسټونو او شخصيتونو 

لاى شي. د افغانستان د مدني غورځنګونو غږ بهر غږ  نړيوالې څپې رامنځته كو
  ميشتي افغانان ښه ترا او چتولاى شي.

د ويښتيا او روښانتيا په دواړو پړاوونو كې بهر ميشي افغانان ژوند بښونكې ونډه 
درلولاى شي، موږ فكر كوو:  دا د افغانستان د ژغورلو يوازينۍ لاره ده چې پر يوه ملي 

پر علمي محور ځكه ټېنګار كوم چې ښايي د افغانستان  اوعلمي محور راټول شو (
  دخپلو شرايطو پر بنسټ له فكر او غور وروسته جوړ شي).

  په دې اړه يو ځل بيا ستاسو د غبرګون په هيله 

 له نويو سياستونو سره زموږ زوړ چلندله نويو سياستونو سره زموږ زوړ چلندله نويو سياستونو سره زموږ زوړ چلندله نويو سياستونو سره زموږ زوړ چلند

  
ل چې دا څوومه سياسي غونډه ده، چې زه ورڅخه زده كړه كوم، خو زموږ هغه سياستوا

يو څه كولاى شي او اجرايي صلاحيت لري لاهم له دې زده كړې څخه ناخبره دي. دا زده 
  كړه څه ده؟

  موږ بايد له ګاونډيو او نړيوالو زبرځواكونو سره څه ډول چلند وكړو؟
نهه كاله كېږي چې موږ زبرځواكونو ته د خپلو ګاونډيانو له لاسه شكايت كوو، ورته 

شپې ( شفيع) كوو، ګواښ ورته كوو، اسناد ورته را باسو او  ژاړو، خداى او قرآن ورته
  ... خو نه زبرځواكونه را باندې رحمېږي او نه هم ګاونډيان را څخه لاس اخلي، دا ولې؟

  ستونزه :
اصلي ستونزه داده چې موږ روانه جګړه نه ده پېژندلې، له پېښو سره زوړ چلند كوو. او 

  او عواطف لټوو . په سياسي مناسباتو كې عقيده، اخلاق
غواړم همدلته يې ووايم، چې روانه جګړه له عقيدې، عواطفو او اخلاقو سره هېڅ ډول 

  ميكانيكي اړيكه نه لري، دا جګړه يوازې او يوازې د ګټو او ځواك جګړه ده هر څوك 

( د جګړې هر لورى) په خپلو ګټو پسې دى، نه زموږ د دين اوايمان غم ورسره دى، نه 
ه سوزي او نه هم زموږ په وړاندې كوم اخلاقي مكلفيت لري، خو زموږ يې پرموږ زړ

  برخورد ورسره داسې دى چې :
بچي مو ئ ، ګورئله موږ لاس واخلئ ـ كله ورته ژاړو ، چې خداى او رسول ته وګور۱

وژل كېږي ښځې را كونډېږي، وطن را خرابېږي ... دښمن زموږ په دې وضعيت كړس 
  ورتيا او مجبوريت څخه خوند اخلي.كړس خاندي او زموږ له كمز

  ـ كله كله اسناد په لاس راشي او خوشاله شو چې هه! دادى ثابته مې كړه چې پلانى ۲
ګاونډى او پلانى زبرځواك زموږ په چارو كې لاس وهي، له موږ سره صادقانه چلند نه 

ې كوي او په خپل قول نه درېږي او دادى موږ اسناد په لاس لرو، ددې په مقابل ك
مخالف لورى لا پسې په كړس كړس وخاندي او وايي هو! دا هر څه كوم ورځه لاس دې 

  خلاص، څه كولاى شې؟
په دې كې موږ بيا خپل ( تش لاس) ته وګورو او : لكه يتيم له ژړا ډكې سترګې چاته 

  واړومه؟!
غه ـ نهه كاله كېږي چې موږ د روانې ستونزې دعواملو په پېژندنه تېر كړل، دا غر په ه۳

غره ولو، د كارپوهانو ډلې ډلې تلويزيون په تلويزيون او راډيو په راډيو ګرځي، 
حكومت هم د كميسيونونو دروبڼ جوړ كړي، نړيواله ټولنه هم دتحقيقاتو وعدې 
وركوي، بس ټول سره ورك دي چې د كوم څه (؟) عامل او معلول معلوم كړي. خو 

كه ده، نه علت معلوم شو نه معلول، هغه ،پخوا د كلاوې سر ورك و، اوس ټوله كلاوه ور
  څه بايد وكړو؟).« څه چې كم دي ددې اساسي پوښتنې ځواب دى چې 

موږ له ( علت پلټنې ) څخه ( عمل كولو) ته نه يو وراوښتي. او عمل ځكه نه شو كولاى 
چې وس يې نه لرو او وس يې ځكه نه لرو چې موږ پر ملي ارادې دتكيه كولو توان نه دى 

  ته كړى. رامنځ
موږ له خپلو ګاونډيو او زبرځواكونو څخه د ګيلې حق ځكه نه لرو، چې دهغوى په 
وړاندې د څه كولو وس نه لرو، كه يو ګاونډى ښه په ښكاره زموږ په چارو كې لاس وهي 

نو موږ د هغه دمخينوي لپاره څه كولاى شو؟ كوم وسايل لرو؟ چې د هغه مخه ونيسو؟ 
  نه دي، وسايل د افغانستان د ټول ملت متحرك كول دي؟ وسايل يوازې توپ او ټوپك

ميليونو افغانانو قانع كول يوه ۲۸ميليونه فرض كړو) د ۲۸( كه د افغانستان نفوس 
ميليونه افغانانو ته خپل دښمن نه دى ۲۸لويه وسله او لوى قوت دى، خو موږ لاهم 

. ولې ؟   ځكه، چې موږ ورپېژندلى او دوى ته مو د قوت كېدو لاره چاره نه ده ورښوولې
ميليونه افغانان سره يو كړو او په ۲۸په دې فكر نه دى كړى، موږ ددې پر ځاى چې 

ځواك يې له ګاونډيو او زبرځواكونو څخه لاره وركه كړو، ايله مو د څوكيو پر ويش 
ناندرۍ وهلي، د پيسو ګټلو هڅه مو كړې او د وروستي موډ دريشي اغوستلې په 

سپاره شوي يوو، زموږ لپاره د حكومتوالۍ ټول معيارونه همدا  مرمۍ ضد موټرو كې
  دي.

  نو ټاكلې ستونزې دادي :
  ـ افغانستان دښمنان لري!۱
ـ دا دښمنان نه عقيده پېژنې، نه له خدايه ډارېږي، نه يې زړه سوزي او نه هم اخلاق ۲

  لري؟
  ـ دښمنان د خپلو ګټو لپاره زموږ دښمنان دي؟۳
  ه پېژنو؟ لا مو خپلې ګټې نه دې تعريف كړي.ـ خو موږ خپلې ګټې ن۴
  ـ دا ګټې زموږ تر جيب، موقف، څوكۍ، ډلې او قوم پورې را وړې شوې دي.۵
  ـ د ګټو تعريف اسانه دى ، خو كه معيار يې ( افغانستان) او ( افغان انسان) وي.۶
  ـ د ( څه بايد وكړو!) مهم اصل مو هېر دى.۷

  درېيمه لاره :
  يد له دښمن سره د برخورد بنسټونه نوي كړو.تر هر څه وړاندې با

د هغوى د رحم، اخلاقو او عقيدې را ننګول پرېږدو. دا زموږ كار نه دى چې په ګاونډيو 
كې اخلاق وروزو، د ملامتولو لپاره يې اسناد برابر كړو يا ديني موعظې ورته وكړو. 

ملي قوت ددې لپاره موږ بايد خپل ټول قوت د ځان جوړولو لپاره را غونډ كړو او خپل 
  وكاروو چې د كږو خولو د سمولو لپاره سوك ولرو.

  ( د ځان پياوړي كول) د ټولو ستونزو د حل كيلي ده، خو ځان به څنګه پياوړى كوو؟
ميليونه افغانان په پورتنيو واقعيتونو خبر كړو او په دې يې ۲۸تر هر څه وړاندې بايد 

كمين كې ناست دي او دا دښمنان د وپوهوو چې يونه، څو لوى دښمنان راته په 
  ميليونو افغانانو ملي زور څخه ډېر ويرېږي، ځكه خو يې يو كيدو ته نه پريږدي. ۲۸
ميليونه افغانانو د ژغورنې، پرمختګ او هوساينې لپاره ۲۸ميليونه افغانان بايد د ۲۸

  سره يو شي ( هر څه د افغان انسان لپاره!)
رهبري يې كړو او د ژغورنې استقامت ته يې ورسم له خپل ملت سره خبرې وكړو!  ئراځ

  كړو.
د ويښتيا د ملي غورځنګ لومړى ګام بايد داوي چې د سياستوالو او ملت ترمنځ د 
پوهاوي پول جوړكړي، كه ملت مو خبر كړ او بيا مو ورته ( د څه كولو) علمي ـ عملي 

  ميكانيزمونه ور وښوول هر څه په ډراماتيك ډول سمېږي.
ميليونه افغانانو عمل دى، ۲۸انتيا په پړاو كې د ( ځان پياوړي) كولو لپاره د بيا د روښ
ميليونه نيالګې ۲۸ميليونه خښتې يو پر بل كېښودل كېداى شي، هره ورځ ۲۸هره ورځ 

ميليونه ۲۸ميليونه كيلو غنم كرلاى شو، هره ورځ ۲۸كينول كېداى شي او هره ورځ 
ميليونه افغانانو لپاره ملي ۲۸خو بايد د  ليتره اوبه پر خپلو دښتو ورسمولاى شو،

رهبري رامنځ ته كړو، دا رهبري اسانه رامنځ ته كېږي د ويښتيا د پړاو دنده همدا ده چې 
له نويو سياستونو سره زموږ چلند نوى كړي او ملت پر خپل ځان را غونډ كړي. ددې 

سان لپاره) بايد ميليونيز ځواك رامنځ ته كړو، نو ( هر څه د افغان ان ۲۸لپاره چې 
  معرفي شي، ټول سياستونه بايد افغانستان محوره شي. 

  مخ پر وړاندې د ودان افغانستان په لور !

        دولتدولتدولتدولت    ––––ملت ملت ملت ملت 

  داړيكو ارواپوهنهداړيكو ارواپوهنهداړيكو ارواپوهنهداړيكو ارواپوهنه

  
په ولسواكو ټولنو كې د دولت ( دريواړو ځواكونو: اجرائيه، مقننه او قضائيه) او ملت 

ت رايه وركوي او دولتي اراكين ټاكي، ترمنځ د اړيكې ډيره ساده پيژندنه دا ده: مل
دولتي اراكين ددې لپاره كار كوي چې د خلكو رضايت ترلاسه كړي او واك وساتلاى 
شي ، مخالف ګوند ( ګوندونه ) چې په اپوزيشن كې دي غواړي خلك په دې قانع كړي 
چې دوى( اپوزيشن) تر حاكم ګونده ډير څه كولاى شي ، ځكه خو بل ځل ښايي خلك 

ته رايه وركړي. دا رابطه خامخا جزئيات لري او تر دې ساده شرحې يو څه پېچلې دوى 
  ده، خو ډير عام منطق يې همدا دى.

  په پورتنۍ معادله كې دغه عناصر شته: 
  ولس ( رايه وركوونكي) -۱
  ګوندونه ( رايه اخيستونكي) - ۲
  پوزيشن ( واكمن لورى) - ۳

  ل لورى)اپوزيشن ( دواك ترلاسه كولو لپاره سيا -۴
د خلكو رضايت اودلا ښه كار او پرمختګ لپاره عملي سياستونه او هڅې يا   -۵

  خدمت ( دسيالۍ معيار) 
  ددولت ددرې ګونو ځواكونو دچارواكو ټاكل (پايله) -۶

ددې عناصرو تر منځ دهڅو داسې يوه منظمه اړيكه شته چې دهر بدلون لپاره ذهنيتونه 
په همدې اړيكه تم شو، ما ورته د اړيكو ارواپوهنه چمتو كوي، په دې ليكنه كې غواړو 

  ويلي، كيداى شي سم نوم به وي يانه؟
اول ښايي يادونه وكړو ، چې له پورته يادو شويو عناصرو څخه دهريوه كمښت يا 

  كمزوري ټوله معادله ګډوډولاى شي.
ه دوهم ، دا چې كه داړيكو او سيالۍ معيارونه بدل شي بيا هم ګډوډي پېښيږي ، ځك

عامه ذهنيت ته نور ارزښتونه (ممكن منفي) ورننوځي په دې حالت كې ډير ځله سياسي 
  كړكيچ را منځ ته كوي.

درېيم دا چې ،كه ټوله معادله د يوې ټولنې له ارزښتونو ، ټوليز شعور او معتقداتو سره 
  په ټكر كې وي يا په مصنوعي او تقليدي بڼه پرې تپل شوې وي بيا هم كار نه وركوي.

  موږ ستونزه:ز
اول خو موږ د ولسواكۍ ټوله معادله له خپلو ملي ، كلتوري او عقيدوي ارزښتونو سره 

  نه ده سمه كړې.
دوهم د معادلې ټول عناصر پوره نه دي ، د بيلګې په توګه لا هم ريښتيني سياسي 

عملي  –ملي وي ، هم د افغانستا ن د ژغورلو لپاره علمي  –ګوندونه،چې هم سراسري 
  ولري ، نه لرو. طرحې

تش په نامه سياسي اپوزيشن تر دې چې په سياله برخه كې وي تر غوږو په حكومت كې 
 ننوتى او په چور تالان بوخت دى ، هم حكومت خوري او هم د اپوزيشن پېښې كوي. 

دسيالۍ معيار هم د خلكو رضايت او خدمت نه ، بلكې له څوكۍ څخه په واك كې د 
  پاره كار اخيستل دي.پاتې كيدو او ګټې وټې ل

څرنګه چې دسيالۍ لوري د ګوندونو پر ځاى افراد دي او د اړيكو دارواپوهنې له  
مخې افراد كه دبيا ګټلو لپاره دهڅوګوندي مسوليت ونه لري نو مستبد كيږي ، په تيره 
بيا چې دا افراد له استبداده ډكه سابقه ولري او دواك اوسنى چاپيريال يې هم 

دا وګړي له ځانه سره فكر كوي: هسې هم د بيا څوكۍ ګټلو چانس د استبدادي وي. 
خلكودرايې پراساس كم دى نو راځه له لنډمهالي واك اوځواك څخه كار واخله پيسې 
وګټه او ځان لا زورور كړه،ځكه د همدې پيسو او زور په مرسته بيا ځلې رايې په پيسو 

  اخيستلاى شې.
  ږ تر مخې دي :  دلته نو دوه ډوله سياسي معادلې زمو

د خدمت ، پرمختيا او ريښتينولۍ پر بنسټ د ملي ـ سراسري ګوندونو تر منځ   -۱
دواك تر لاسه كولو لپاره د ولس درايو تر لاسه كول او دولت ته راتلل يا په اپوزيشن 

  كې پاتې كيدل.
اك ته دپيسو اوناقانونه زور د ډيرولو لپاره د خلكو رايې په زور او زر اخيستل او و - ۲

رسيدل او په واك كې بيرته د لګول شويو پيسو څو چنده ګټل ،چې بل ځل يې بيا په 
انتخاباتو كې ولګولاى شي . په دې معادله كې منظم اپوزيشن نشته ځكه واكمن لورى 
په روان چور تالان كې اپوزيشنونو ته هم څوكۍ په بډو كې وركوي او په دې توګه له 

  او اعتبار اخلي.   هغو څخه دسالمې سيالۍ توان
 

دلومړۍ معادلې حاصل زياتېدونكى خدمت، پرمختګ، ملي سوكالي اودهېوادني 
ځواك ډيريدل دي خو ددوهمې معادلې حاصل زياتېدونكى فساد ، د دولت او ولس تر 
منځ دواټن ډيريدل اوملي وروسته پاتې والى دي،چې دهيوادني ځواك پر ځاى په كې 

واك ډيريږي. د دوهمې معادلې لوبغاړي افراد او يا هم ډله د افرادو يا مافيايي ډلو ځ
سراسري ګوندونو درامنځته كيدو  –ييز مافيايي جوړښتونه دي او هڅه كوي د ملي 

  مخه ونيسي . 
  درېيمه لاره:

دويښتيا او روښانتيا پړاوونه ښايي بدلون ته لاره هواره كړي ، داسې چې دروښانتيا په 
ندونو درامنځ ته كيدو هڅې پيل شي ، ددې هڅو فعالين پړاو كې دملي ـ سراسري ګو

ښايي ولس د دواړو معادلو په حقيقت خبر كړي او د ريښتينو ګوندونو د رامنځ ته 
كيدو اړتيا په ملي سطحه مطرح كړي. پر ګوندونو او ګوندي سياستونو د خلكو بايللى 

، د روښانتيا په پړاو كې  باور بېرته را ژوندى كړي او ټولنه د روښانتيا پړاو ته ننباسي
بايد ګوندي سيالي پيل شي او د سيالۍ مثبت معيارونه دفردي او مافيايي ګټو ځاى 

  ونيسي ، په دې توګه په ملي سياست كې يو رغوونكى بدلون راتلاى شي. 
ګوندي فعالين ښايي د دولت او ولس د اړيكو پر ارواپوهنه پوه شي ، خلكو ته يې 

هير كې يې د ښاروندانو مسوليتونه ، حقونه او پايلې عامې كړي. وروپيژني او په ټول ب
دويښتيا غورځنګ مكلف دى په دې اړه پراخ بحثونه او ساده شرحې د خلكو منځ ته 

  ورننباسي او په دې توګه ولسي خوځښت ته لاره هواره كړي.
تر هغو چې دواك لپاره دسيالۍ لوري د افرادو پر ځاى ګوندونه نه شي او داصلي 
معادلې ټول عناصر په خپلو خپلو ځايونوكې رامنځ ته نه كړو، خداى خبر چې د هېواد 
دروان ناورين كورني عوامل له منځه ولاړ شي او تر هغو په كور دننه پياوړي نه شو 

  ددغه ناورين له بهرنيو عواملو سره هيڅ نه شو كولاى. 
ل پيل كړئ او د ريښتينو هېوادوالو! د ويښتيا په ملي غورځنګ كې د درېيمې لارې مز

ګوندونو مثبتې سيالۍ ته لاره هواره كړئ ، چې ټول د ودان افغانستان ځنډن ارمان ته 
  په ګډه سره ورسيږو.

        ګوندونه  ، سياسي ځواك او خلكګوندونه  ، سياسي ځواك او خلكګوندونه  ، سياسي ځواك او خلكګوندونه  ، سياسي ځواك او خلك
  

په تركيه كې مې د ټولنپوهنې له يوه استاد سره د افغاني او تركي ټولنو په مشابهتونو 
ې كولې، ټوكي او خوښمزاجه استاد و،  د سياسي ګډوډيو پرمهال يې د دوو خبر

سانډوګانو ( د دوو خويندو مېړونه) كيسه كوله چې يو سياستوال و ، بل سوداګر . 
سياستوال دكوم ګوند مشر شو او دا بل، چې سختې سيالۍ راپارولى و، خو د سياست 

پيسې وركړې چې دده په نامه نوى ګوند پوهه او حوصله يې نه درلوده ،كوم چا ته ډيرې 
ثبت كړي. دې طنز ته مو ښه وخندل او مجلس بلې خواته ولاړ ... خو ماته يې دځينو 
ځينو افغاني سياسي جوړښتونو بېلګې راپه يادكړې. اودا پوښتنه يې راوپنځوله چې د 

 ګوندو د جوړيدو انګيزه څه ده؟  

ينې وګړي پرې واك ته ورسيږي. دا به دلته ګڼ ګوندونه ددې لپاره جوړيږي ، چې ځ
ښايي ناقانونه او ډير هېښوونكى كار نه وي، خو د ګوندونو د جوړيدو او وجودي 

  منطق پرخلاف كار هرومرو دى.  
دګوندونو د جوړيدو سمه معادله دا ده، چې يو شمير وګړي په يوه داسې فكري 

كيدو لپاره ترنورو  تګلوري سره سلا شي ، چې ددوى پراند دانساني ژوند دلاښه
تګلوريو غوره وي .  نورو ته دهمدې فكر ورپوهاوى( تفهيم) او ترنورو فكري 
جوړښتونويې ښېګڼې زبادول د ګوند دمانوفيست بنسټ ګرځي او د دغه  فكر عملي 
كول دګوند دمبارزې تاداو وي. تر دې ورهاخوا ګوندونه د خپلو چارو د سمون او 

چلند لپاره نورې كړنلارې هم لري ، چې د ګوند دسپلين دغړيتوب ، كار او سياسي چار
  تنظيموي. 

عملى تګلورى د  -له پورتنيو يادونو څخه زباديږي ، چې د ګوندونو لپاره داسې علمي
ملاتير دى، چې دهغو په مرسته دې دخپلو خلكو د انساني ژوند پرلا ښه والي هغوى 

  قانع كړاى شي. 
  ير ځانګړنې وشميرو:اوس راځئ د يوه بريالي ګوند يوشم

ـ دانساني ژوند دلاښه والي لپاره ديوه علمي ـ عملي سياست او فكر رامنځته كول ، 
  پالل، پرمختګ او په بيلابيلو تاريخي شيبو كې يې نوي كول.

  ـ دداخلي چار چلند لپاره منظبط او دسپلين راوستونكي قوانين. 
بريده چې په داسې كيش ـ پاكلمنى، ژمن او خلكوته دمنلو وړمشرتوب، ترهغه 
  شخصيت وانه وړي، چې په ګوندي ديكتاتور يې بدل كړي.

په دې كې شك نشته ،چې ديوه ګوند لپاره سياسي څيرې ډيرې مهمې دي ، ځكه خلك 
ـ په تېره بيا په افغانستان كې ـ تر دې وړاندې چې وپوښتي: دا ګوندڅه غواړي ؟ لومړى 

وړكړى دى؟ خو بيا هم ،بريالي ګوندونه هغه دا پوښتي: چې څوك په كې دى ؟ يا چا ج
  دي چې فكر محوره وي ، نه شخصيت محوره.  

ـ دګوند بنسټ ښايي په خلكوكې وي نه په  نظامونواو ځواكونو كې، دا په دې مانا چې 
ځواكمن او سراسري ګوندونه هغه دي چې د پرګنو له منځه راپاڅي او په ولس كې اغيز 

يرولو ، پيسو او ګوتڅنډنې په زور اغيز او دروغجن( كاذب) او منښت ولري . البته د و
  نفوذ نه، بلكې فكر ي منښت او اغيز.  

ـ ګوند ښايي د دې لپاره هڅې وكړي چې دانساني ژوند دښېګڼې لپاره خپله فكري 
ستراتيژي عملي كړي او هر امكان ( دسياسي ځواك په ګډون) دهمدې موخې لپاره 

ټل يې يوازينى هدف وي. او كه نظام وغواړي د هغه وكاروي، نه دا چې د ځواك ګ
فكري ستراتيژي ورعملي كړي ، نوګوند ته نه ښايي چې خپل وخت او توان پر واك 

  ګټلو ولګوي. 
  اوس يې نو تاسو وسنجوئ ، چې موږ څو داسې ګوندونه لرو؟ 

 

 

 

 

 

 

 

 

        ملي شرمملي شرمملي شرمملي شرم
  

سر راواړولې، خو له بده مرغه دملي  ويكي ليكس هم زوروره بلا ده ، د ډيرو لمنې يې پر
ګټو په وړاندې دبې پروايۍ معافيت دومره زورور دى، چې ملي شرم څوك شرم نه 
ګڼي. ويكي ليكس ويل : داسې ښاغلي او اغلې شته (آن د ځينو پارلماني ښاغليو 
ترلوړ بريده)  ،چې له ګاونډيو څخه ښې پريمانه پيسې اخلي او بيا د هېواد دملي ګټو 

لاف د ګاونډيو دكوردجوړولو په نيت خپل كور ورانوي. پخوا هم داسې څېرې وې پرخ

چې د ګا ونډي ګوړه يې په جيب كې ساتله، خو دا به واړه مخبرين وو او كه رسوا شوي 
واى نو دومره به شرمېدل، چې مرګ يې تر دې رسوايۍ بهتره ګاڼه . خو اوس خبره لويه 

م ياديږي، خو متل دى:(( زه چې نه شرميږم ، ما شوې، ډير غټ غټ نومونه په داسې شر
  به څوك وشرموي)).

په هر ډول غواړم ، دلته يوه نوې خبره وكړم ، دا نوې خبره دا ده: چې د افرادو له خوا له  
ګاونډيو څخه پيسې اخيستل ملي شرم دى. ګران لوستونكي به وايي : دا خو څه نوې 

و ولې لاهم غټ غټ خلك له ګاونډيو څخه پيسې خبره نه ده!! ښه نو كه په دې پوهيږو، ن
  اخلي او خپل كور پرې ورانوي؟  راځئ په دې ليكنه كې دې پوښتنې ته ځواب ولټوو: 

دسړې جګړې پرمهال د افغانستان ملي ګټې دګاونډيو په لمن كې وروغورځيدې ، 
ي كاوه دجګړې له سره اوره پناه اخيستونكو افغانانو د ګاونډيو په خاوره كې سر خوند

، نو پيشو خو هسې هم د خداى(ج)  لپاره موږك نه نيسي ، ګاونډي هم زموږ له غمه نه 
وو مړه ، زموږ په جګړه كې يې ډيرې ښېګڼې وې، هم يې ځان ساته او موږ يې جنګولو 
اوهم يې موږ ځانته راڅملولو. دشوروي يرغل دوى ته  اسانه په لاس وروستو؛ په دې 

موږ ګټې رانه هيرې كړې او خپلې ګټې يې په سترګو دوه نيمو لسيزو كې يې ز
راننباسلې، د اوږدې مودې كړكېچ يو تاوان موږ ته دا و ، چې د ګاونډيو ګټو زموږ د 
ګټو ځاى ونيوه او ډير ځله يې د دين، مذهب ، قوم او يا هم شخصي او ډلييزو ګټو په 

  نامه افغاني ګټې تر پښو لاندې كړې. 
ښكاره يې وايي: موږ د ملي ګټو په نامه كوم څه نه پيژنو! دا شته داسې ښاغلي چې په 

ځكه چې دوى پر ګاونډيو داسې پلورل شوي ،چې د ملي ګټو چېلنجول ورته د 
روښانفكرۍ يو فلمي اكټ ښكاري. خو اصلي ستونځه دا هم نه ده. ستونځه تر دې 

بچي داسې په  ژوره ده او هغه دا چې موږ افغانستان دې ته نه دى جوړ كړى ، چې خپل
غيږ كې ونيولاى شي چې په پرديو باندې ونه پلورل شي. دا ښاغلي يااغلې ،چې د 
پرديو ګټې تر خپلو غوره ګڼي، ددې لپاره د افغانستان تذكره په جيب كې ګرځوي چې د 
هېواد ګټې په نورو وپلورلاى شي. دوى له افغانستان سره د تملك عاطفي تړون نه لري 

ې د ګاونډيو شيدې ګرځي او موږ په دې نه يو بريالي شوي، چې . ددوى په رګونو ك
ددوى په رګونو كې افغاني شيدې جاري كړو.  موږ بايدد بيا افغاني كيدو يوه دوره 

  بشپړه كړو.
  درېيمه لاره:

د ويښتيا په پړاو كې ددې شعور عامول مهم دي چې : ( همدا هېواد به مو يا كور وي او 
  ه هڅه دافغانستان لپاره! ) يا ګور) او (د ښېګڼې هر

دويښتيا ملي غورځنګ بايد ملي شرم خلكو ته وروپيژني . دوى بايد له ګاونډيو او 
پرديو څخه دهيواد د ملي ګټو پر ضد دكولمو غوړول او دجيبونو ډكول ملي خيانت 
اعلان كړي. او داسې يو روښانتيايي بهير پيل كړي، چې ځينې ښاغلي او آغلې، 

  ل هيوادواله نږدې او دايه تر موره مهربانه ونه ګڼي.ګاونډوى تر خپ
ددې تر څنګ ښايي افغانستان ددې وړ شي چې خپل بچي د تملك په اړيكې په ځان 
پورې وتړي. دوى ښايي په افغانستان كې ملكيت ولري او دهمدې ملكيت پر بنسټ 

اونډيو ونه ژوند وكړاى شي ، ګوندې ځينې ځينې د همدې ملكيت له بركته بيا ځان پر ګ
پلوري او ځان د همدې وطن كړي. هوښيار سركار ( حكومت) هغه دى چې د خپل ملت 
غم په كور دننه وخوري ، د وطن له امكاناتو څخه دهغوى د مړولو لپاره كار 
واخيستلاى شي او دپرديو له احتياجه يې خلاص كړاى شي. په كور دننه داسې ټولنيزـ 

رته برابر كړي ، چې بيا يې ګاونډى د دين، مذهب، كولتوري ډاډمن ژوند چاپيريال و
اقليت و اكثريت ياكومې بلې عقدې په نامه تېر نه باسي. په دې اړه د ويښتيا او 

  روښانتيا پړاوونه ښايي دا چارې تر سره كا:
ـ ملي شرم  ، دهغه چا لپاره،  چې د هېواد ګټې پر نورو پلوري . دمعافيت دوران ښايي ۱

  پاى ته ورسيږي .
  ـ كډوال ښايي بيرته راپر كور شي. ۲
  ـ دبيا كډوال كيدو له ويرې څخه عامه ذهنيت پاك كړي.۳

ـ همدا هېواد يا كور دى يا ګور ، دافغان لپاره بل ځاى نشته ،راځئ همدا هېواد ځانته ۴
  پخپله جوړ كړو.

و ، نو ـ  ښايي هر افغان په دې ډاډه كړاى شي، چې كه دې هېواد ته په زړه سوي كار وكړ۵
له همدې خاورې څخه ځان مړولاى شو، دې ته اړتيا نشته چې له پرديو څخه د څه 

  اخيستلو ملي شرم پر ځان ومنو.
ـ  هيڅ ګاونډى د خداى درضا لپاره موږ ته څه نه راكوي ، كه دګريوان تڼۍ راګنډي ۶

  لاندې پرتوګ رانه باسي. 
  هوښيار خبردار!!!

        دانسل دې نور تاوان نه وركوي!دانسل دې نور تاوان نه وركوي!دانسل دې نور تاوان نه وركوي!دانسل دې نور تاوان نه وركوي!

        كوم نسل؟كوم نسل؟كوم نسل؟كوم نسل؟
كيداى شي ځوان نسل ورته ووايو ، خو په دې توپير، چې يوازې دعمر له پلوه ځوان نه ، 
بلكې دفكر او هڅو له پلوه ځوان نسل وي، كه هر څومره كلونه پرې او ښتي وي. ددې 

  نسل په پيژندنه لږ تم كيږم :
انستان دژغورلو او دافغان انسان د هوساينې لپاره هر هغه افغان چې همدا اوس د افغ 

فكر او هلېځلې كوي او يا يې لږ ترلږه ارمانجن وي. هرهغه سپينږيرى يا په عمر زلمى 
افغان چې بل افغان يې نه وي وژلى او هرهغه مشر ياكشر افغان، چې ددې هيواد په 

دومره نه وي ډوب لوټ تالان كې لاس ونلري. هر افغان چې په چپ يا ښي افراط كې 
شوى چې دهغه لپاره يې دبېګناه افغانانو مرګ روا بللى وي او دخپلو هيوادوالو او 
هيواد دشتمنۍ په لوټولو كې يې لاس نه وي ككړ، هر افغان چې دپرديو ايډيولوژيو 
لپاره يې دافغاني ارزښتونو پلورلو ته زړه نه وي ښه كړى اوهر افغان چې د پرديو لپاره 

خدمتۍ كې خپل هېواد ته زيان نه وي رسولى. هر افغان چې (افغان انسان) يې په خوش
او افغانستان ترخپلو شخصي، ډله ييزو او يا بل ډول ګټو نه ځاروي، په دې نسل كې 
شامل دى او له نيكه مرغه، چې دا نسل يو لوى اكثريت دى. نن زه دهمدې نسل په هكله 

بحث وړ نسل همدا نسل دى، چې زه دلته خبرې كوم او نن زما مخاطب ، ايډيال او د
ورته ځوان نسل وايم او بيا يې تكراروم چې له ځوانۍ مې موخه عمر نه، بلكې پاكي او 

  پاكلمني ده. 
  دا ځوان نسل دې نور د تيرو سياستبازيو تاوان نه وركوي. 

نن كه دغه ځوان نسل وژل كيږي ، كه له انساني ژونده محروم دى، كه ښوونځي و 
ي و كارځي نلري ، كه له كار او سالمې بوختيا څخه محروم دى، كه ملكيت نلري پوهنځ

او كه رواني ستونځې يې ځوروي دا هر څه دتيرو او روانو  ناسمو سياستبازيو تاوان 

دى چې دغه معصوم او بېګناه نسل يې وركوي. ايا دې نسل كله هم له ځانه پوښتلي 
  چې ولې؟

ازي لاهم پر دوى واكمن دي او ځوان نسل زبيښي ، ولې دهماغو تيروتنو ځينې است 
زمولي او خوري يې؟ يو لامل يې دادى چې موږ بېځايه په خپله سابقه كې ورك او پټ 

  يو ، نن او سبا ته مو پام نشته.
  

        ستونځه: ستونځه: ستونځه: ستونځه: 
موږ لاهم په تاريخ كې جنګيږو ، موږ لاهم د هغو څيرو په دفاع يا غندلو وخت تيروو، 

برخه ګرځيدلي دي او زموږ دنن اوسبا دښه كولو لپاره څه نشي چې نور نو دتاريخ 
كولاى، ولو كه همدا اوس دهېواد په سياسي سټيج كې لوبيږي هم. زه دبحث په 
مجلسونو ، سياسي خبرو، مطبوعاتو، افغاني ويبپاڼو او ناستو ولاړو كې وينم، چې 

خپله نن او سبا ځوان نسل ددې پر ځاى چې پر خپل برخليك فكر او خبرې وكړي يا 
وڅيړي د هغو سياستونو او څيرو په اړه ددفاع يا غندنې هڅه كوي چې ددوى لپاره هيڅ 
هم نشي كولاى. دچا لپاره يو تاريخي سياستوال سپيڅلى او منلى دى او دبل لپاره يو 
بل ټوپكوال خاين او وطنپلورونكى ښكاري. يو ديوه ننګه كوي اوبل دبل غندنه ، په 

خت ، اينرژى او فكر ضايع كوي،  ان چې پخپلو كې سره دوښمنۍ ته اړ دې ناندريو و
كيږي، دخپلو ادعاوو لپاره دلايل پيدا كوي او زور وهي، چې خپله خبره زباد كړي ، خو 
په دې هېڅكله فكر نكوي چې ددې ټولو هڅو څه ګټه ؟ دا هرڅه ددوى د ژوند د ښه 

و بحران د زمانې يو تاوان دادى كيدو لپاره څومره بدلون راوستلاى شي؟ دجګړې ا
چې زموږ ځوان نسل يې د تاريخ په دعوو كې ښكېل كړى دى. زه ځوان نسل له تير نسل 
څخه دهغوى د تيروتنو او بحران راوستلو لپاره كسات اخيستلو ته نه رابولم خو 
دهيرولو سپارښتنه يې ورته كوم. زه له تاريخ او له تاريخي پيښو څخه دزده كړې او 

بې اخيستلو منكر هم نه يم، خو په تاريخ كې وركيدل او پوپنا كيدل هم نه غواړم. د تجر

ځوان نسل لپاره تاريخ يوازې ددومره لوستلو وړتيا لري ، چې تيروتنې يې تكرار نشي 
  او ښې تجربې يې نوې كړاى شي او بس! 

ون كله چې تاريخ يادوم موخه مې يوازې پيړۍ پيړۍ پخوانۍ پيښې ندۍ ، همداپر
دشنبې ورځ هم دتاريخ برخه ده ، همدا تيره ديرش كاله جګړه هم تاريخ ده، چې پرته له 
تجربې اخيستلو په بل هيڅ نه ارزي ، ځكه موږ يې نه خپلواك كړي يو او نه يې ماړه 
كړي يو ، په ميليونونو ووژل شو ، خولاهم وږي ، دبل تر اغيز لاندې ، محروم او بيچاره 

  يو.  
ل دوه تنه د پلاني خان او استاذ پلاني يا كوماندان بستاني يا هم بل كه دځوان نس

ښاغلي په سر يو دبل سرونه مات كړي، خو هغه ښاغلي زورور پرې خبر هم نه وي دا به 
  ځوان نسل ته څه وركړي؟ 

ځوان نسل ( بيګناه نسل) په همدې لانجو كې دپخوانيو دتيروتنو او خيانتونو تاوان 
څومره ځوروونكى دى ، ځكه يو خو يې له دې نسله هرڅه اخيستي وركوي ، داتاوان 

دي ، د محروميت په وچ ډاګ يې كينولى دى اوبل داچې په  يوه رواني جګړه كې يې 
ښكېل كړى ، داسې يوه جګړه ،چې لاهم ځان نشي ترې ژغورلاى . دا تاوان يوازې 

دى چې ددوى دومره ندى چې له دې نسله يې هرڅه غلاكړي دي، بلكې داسې هم 
راتلونكى وروژني دوى يې د تيرو نسلونو په تورولو يا سپينولو داسې بوخت كړي چې 
دراتلونكي دروڼولو توان او وخت نه مومي ، دا تاوان ډير لوى تاوان دى. ملامت 
سياستبازان، ځوان نسل په خپل ملاتړاو ځان سپينولو بوخت ساتي ، يو خو غواړي 

او بل له دوى څخه د پرمختګ امكان واخلي ، ځكه  ددوى دمعصوميت تر شا پټ شي
كه ځوان نسل د پرمختللو هڅه وكړه بيا نو ملامت سياستبازان خلكو ته مخ نشي 
ورښودلاى، دوى غواړي؛ خلك له بده دبدتر حالت په ليدو دوى ته دوعا وكړي او 

  ووايي : خداى دې پخوانى كفنكش وبښي!!!

        درېيمه لار:درېيمه لار:درېيمه لار:درېيمه لار:
  !! هر څه پاى ته رسيدلي

  هرڅه له سره پيل كيږي!!!
تيرې پېښې يوازې يو درس دى، چې ښه به يې په نوې بڼه تكراروو او بد به يې دتاريخ 

  ګودال ته ورسپارو.
تر دې پرته نور ښايي له خپلې سابقې سره اړيكې پرې كړو. يو نوى افغانستان جوړول 

سبا افغانستان به  په ځينو پخوانيوكږلارو ازمويل شويو څيرو نه جوړيږي . دنن او
همدغه ځوانفكره او ځوانعمله ( همدغه بېګناه) نسل جوړوي اودې ته به ځان 

  وزګاروي.
درېيمه لاره همدا ده چې دا نسل دې نور دتيرو تيروتنو او خيانتونو، وطنپلورلو او 
جګړو تاوان نه وركوي ، تېر سياستونه دځينو د مړولو ، ځواك ته رسېدلو او ځان 

ه پرموږ راتپل شوي وو ، موږ نور دهغو په اور كې ځان نه لولپه كوو. چاغولو لپار
دهغوى په غندلو يا ستاينو ځان نه ستومانه كوو ، ددرېيمې لارې نسل ايله همدومره 
وخت ،توان ،اينرژي او پوهه ولري چې خپله نن او سبا جوړه كړي او خپله ترخه ماضي 

  هيره كړي .   
ن ، بې ملكيته ، له پوهې او پرمختګه لرې ، ښكېل، بې كه موږ نن وږي ، محروم، ورا

مشره او بدمرغه يو آيا دا ددې په مانا نده چې پر خپله سابقه د وياړ كولو لپاره ډير څه 
  نلرو ؟ 

آيا نه ښايي موږ دپرون د پيښوپه اړه دشرم احساس وكړو؟ آيا دنننۍ بدمرغۍ لپاره 
  پروني ملامته ندي؟ 
هرڅه هېر نكړو او دسبا لپاره مټې راونه نغاړو د سبا نسل به موږ نو آيا، كه موږ نن دا 

  همداسې ملامت او خداى مه كړه مختوري ونه ګڼي ؟ 

د ملي ويښتيا او روښانتيا يوه لويه برخه كار همدا دى چې د ځوان نسل پام سبا ته 
يا په راواړوو. شاته مه ګورئ ، دمخته تللو لپاره وړاندې وګورئ او كه نه سر به مو ب

  ډبره ولګيږي. 
تير ملامت سياستبازان له تاسو سره هيڅ مرسته نشي كولاى ، هغوى له تاسو څخه خپل 
سپيناوى غواړي او بس. تير ملامت سياستبازان غواړي ستاسو دسپيڅلتيا تر شا 
ځانونه پټ كړي او خپلې غلا كړې شتمنۍ ستاسو پر اوږو وچلوي ، هغوى لرې 

ښ او روښانه كړئ او دودان افغانستان لپاره نوې لارې وغورځوئ ، خپل همزولي وي
  پخپله رامنځته كړئ . 

  پام !!
ځينې نومونه هسې لوى ښكاري ، تر هغو تاسو ډير پياوړي ياست ، تر هغو تاسو 
پاكلمني ياست او تر هغو تاسو دخلكو د ډاډ وړ ياست ! تاسو يې كولاى شئ!! دباور 

  ړى، تاسو يې له منځه وباسئ!او اعتماد بحران چې هغوى رامنځته ك
دا شعارونه ندي دا دويښتيا او روښانتيا د ملي غورځنګ غږدى، هر څه له سره پيل 
كړئ او نور د پخوانيو تيروتنو تاوان تاسو مه وركوئ! دتيرو د ګناهونو ، خيانتونو يا 
ه تش په نامه وياړونواوشهكاريو سپينول او تورول هيڅ په دې نه ارزي چې تاسو ځانون

(سره) او(شنه) كړئ ، دتيرو ګناهونو په ټس كې يوبل مه سوزوئ ، ځكه تاسو بېګناه 
ياست ، تاسو ددوى دتېروتنو له امله ډلې ډلې مه كيږئ ، دوى پرته له دې چې هرڅه 
درنه واخلي هيڅ هم نشي دركولاى ، په رنګونو پسې مه ځئ ، ځانته يوه سپينه 

  يښتيا او روښانتيا پيل . اوسپيڅلې سبا جوړه كړئ ، همدا ده دو

        ې (افغان انسان) دهرې هڅې منځټكى كړ؟ې (افغان انسان) دهرې هڅې منځټكى كړ؟ې (افغان انسان) دهرې هڅې منځټكى كړ؟ې (افغان انسان) دهرې هڅې منځټكى كړ؟ما ولما ولما ولما ول
  

له يوې مودې راهيسې د ( درېيمه لار) په لړۍ كې زما ليكنې خپريږي ، له نيكه مرغه يو 
شمير دوستانو دا ليكنې خوښې كړي اوزه يې د دې لړۍ دنويو كړيو ليكلو ته هڅولى 

وستانو او آن زما دفكري لارې له ملګرو سره د ځينو يم، خو له دې سره سره يو شمېر د
نوموونو په اړه پوښتنې راپيدا شوي دي، له داسې نوموونو څخه يوه هم (افغان انسان) 
دى، له يو شمېر ملګرو سره ويره پيدا شوې ده ،چې ګواكې زه  (افغان انسان) د نورو 

ن) په وړاندې دروم  او له دې انسانانو( روسي انسان، ايراني ، اروپايى يا كوم بل انسا
څخه دكوم ډول راسيزم يا بل( ايزم) بوى راځي، ماته لومړى د خپلو ملګرو انديښنې 
ډيرې جدي نه ښكاريدې ، خو په دې وروستيو كې خبر شوم ، چې ښاغلي س. ح. روغ 
په كومه بريښنا پاڼه كې د ( درباره وطن وهموطن ) په نامه يو ه ليكنه كړې او د افغان 

وښاندۍ په اړه يې څرګندونې كړي ، په دې ليكنه كې زما يوې مركې ته هم اشاره ر
شوې ده، چې پكې ما ( افغان انسان) خپل ايډيال پيژندلى . ښايي له ښاغلي روغ سره 
هم په دې اړه پوښتنه پيدا شوې وي ، نو دې پوښتنو ورو ورو اړ كړم؛ دې ته ځواب 

ولو هڅو او فكرونو منځټكى ټاكلى او ولې ووايم ، چې ولې ما (افغان انسان)د ټ
  وايم، چې هره ښېګڼه د افغان انسان لپاره! 

دا ځكه چې افغان انسان وږى دى، محروم دى، د نړيوالو د سياسي لوبو بلهاري دى ، 
او هيڅ له بهره راتپل شوى ( ايزم)  يې په ښه ندى ورغلى. يو شمېر هغه دوستان له 

لري ، چې دنورو په پناه كې ژوند كوي او ښايي ګومان  راسيستي ټاپې څخه ډيره ويره
به كوي ،چې دغه ( نور) بيا ورنه ګيله ونكړي. زه په افغانستان كې اوسم او ماته د 
(نورو) ترحم په بله جامه (ټوپك ، بم ، سياسي دسيسه ، استخبارات ....) كې راغلى 

خه د كركې تربريده بېزاره دى، خو سره له دې يې سپينه وايم چې له راسيستي افكارو څ
  او لرې يم. 

زما تيسس دادى ، چې په تيرو نږدې څلويښتو كلونو كې چې د بشردوستې نړۍ ټول 
ټوپك او توپونه دافغانانو پر وژنو وازمويل شول په نړۍ او دننه افغانستان كې د ( 

اروپا او افغان انسان) دوينې تويولو دومره ارزاني راغله چې( لرې له بشري كرامته)  د
امريكا دسپي او پيشو مړينه هم ورڅخه لويه غميزه ګڼل كيږي. نړيوالو چې هره وسله 
جوړه كړه ، چې دهرې استخباراتي دسيسې ازمويلو ته يې زړه وشو ، نو  افغانستان ته 
يې مخه كړه او( افغان انسان)  يې د لابراتوار پر ميز وغورځاوه ، پخپله افغانان يې 

، ايډيولوژيو او سياستبازيو په حب او بغض( مينه و كركه) كې بېسده دومره دايزمونو 
كړل ، چې دمړيو له نڅا نيولې د پوليګونونو تر ډكولو ، په سرونو كې له ميخونو وهلو 
نيولې د ښارونو تر اقتصادي محاصرې ، متروكو ، ټولوژنو او د خندا لپاره د وژنو تر 

دخپلې سياسي يا تش په نامه ايډيولوژيكې كولو پورې يې يو پر بل وازمويل. هرچا 
موخې لپاره پر ښارونو توغندي وورول پر كليو يې بمونه وغورځول او په ځانمرګو 
بريدونو كې يې  دبيګناه او بيچاره  ( افغان انسان) پريمانه غوښې اسمان ته والوځولې 

انسان) وينه ، دا هر څه ولې ؟ ځكه چې ( افغان انسان) بې ارزښته شوى و، د( افغان 
مباح وه او هر څه د  ( افغان انسان) د تباهۍ او وژنې لپاره روان و. عجيبه دا ده چې دغه 
ټولې هڅې د( افغان انسان) دله منځه وړلو لپاره راسيزم نه بلل كيده او اوس چې موږ 
وايو ډوډۍ ، ښوونځى ، او دانساني ژوند حق د( افغان انسان) لپاره ! دا خلكو ته 

پيدا كوي؟! موږ غواړو روانه نږدې څلويښت كلنه معادله ( هرڅه دافغان پوښتنه 
انسان د تباهۍ لپاره) سرچپه ( هره ښېګڼه دافغان انسان لپاره) كړو. په دې كې څه 
ستونځه ده؟ موږ دبل هيڅ انسان ډوډۍ يا ښوونځى نه ورڅخه اخلو ، بلكې د ( افغان 

موږ غواړو له ( افغان انسان)څخه لوټل انسان) خپله ډوډۍ او ښوونځى ورته غواړو ، 
شوى ارزښت بيرته وركړو او د مباح الدم له هويت څخه يې راوباسو.  دا مسله ډيرې 
پيچلې فلسفې ته اړتيا نلري ، بلكې د نړيوالو او پخپله دافغانانوپام دې ته را اړول دي 

دى هم چې وژل كيږي ، چې د ( افغان انسان) وژل هم د نورو انسانانو په څېر غميزه ده ، 
نو له بدنه يې وينه راځي نه اوبه. موږ تر هغو هرڅه د( افغان انسان) لپاره غواړو ، چې د 
نورو انسانانو په څېر ارزښت وركړل شي. موږ غواړو دا معادله سرچپه كړو چې : د( 
افغان انسان) له منځه وړل دټولو وسلو ، ايډيولوژيواو سياستونو د تجربې لپاره ! 

و وليدل ، چې دلته د(ټولو وسلو ، ايډيولوژيواو سياستونو د تجربې اصل) دپام تاس
منځټكى (محور) دى ، موږ غواړو  ( افغان انسان) دپام منځټكى كړو او دا 
غيرانساني معادله داسې كړو چې : ټول مشروع سياستونه او ايډيولوژۍ ، هڅې او 

وكړئ ! په دې كې ستونځه څه ده ؟  فكرونه د(افغان انسان) د هوسايينې لپاره! انصاف
ولې نور ودان او ماړه انسانان په دې خپه كيږي ، چې موږ دې ( افغان انسان)ته هم 
دژوند هغه انساني شرايط وغواړو، چې دوى يې لري؟ كيداى شي يو شمېر وګړي په 
نړۍ كې داسې هم وي چې د( افغان انسان) وينه يې دخپلو ايزمونو ، وسلو او 

و په لابراتوار كې وړيا پكاروي او كه تا دومره ورته وويل چې : ولې؟ وروره سياستلوب
اخر افغان هم انسان دى ، بيا نو دوى درته ووايي : هله دا راسيست وګورئ ، چې 
(افغان) ته هم انسان وايي او وينه يې ارزښتمنه بولي. كه نړيوال موږ يوازې د وژونكو 

رپېر ژوندي موجودات ګڼي بيا نو موږ هم حق لرو ، ترهګرو ، پوډر پلورونكو او د ډب
ووايو چې نه ! هرڅه د ( افغان انسان) لپاره ، چې موږ هم پر دې زمكه د ژوند حق ترلاسه 
كړو. كيداى شي يوشمېر دوستان د نړيوال كيدو ( ګلوبالايزيشن) په پېر كې نه غواړي 

د ( افغان انسان)په يادولو   ( افغان انسان) له دې كاروانه لرې وويني او يا يې ګواكې
سره دنورو انسانانو په وړاندې ودروي ، دا سم فكر دى، خو زه به دومره ورته ووايم چې 
اوس له ماسره ( چې په ځنكدن كې يم ) د نورو انسانانو د پاللو وس نشته ، ځكه ( تو 

ه كور كار زمين نكو ساختي ، كه به آسمان نيز پرداختي؟ ) دومره مې پريږدئ ، چې پ

دننه يو ځل د ( افغان انسان) انساني هويت زبات كړم ، او دنړۍ په هغو ولسونو كې يې 
ودروم چې لږ ترلږه دانساني ژوند حق درلودلاى شي. ښوونځي ته د تللو رښته ( حق) 
ولري، له خپلو سرچينو څخه دډوډۍ بودولو حق لري ، انصاف وكړئ، آيا دا حقونه 

ان) څخه ندي اخيستل شوي؟ هغه څوك چې دا حقونه يې همدا اوس له  ( افغان انس
لوټلي ( كه بهرنى دى كه كورنى) آيا پوهول يې ندي پكار چې د( افغان انسان) حقونه 
دې بېرته وركړي ، آيا پخپله په ( افغان انسان) كې ددې ارادې راويښول ،چې ځانته 

  پخپلو مټو د انساني ژوندشرايط رامنځته كړي  راسيزم دى؟ 
ه يې دا ده، چې موږ د راسيزم تعريف سم ندى پيژندلاى، يوه ډيره ساده پيژندنه يې سم

دا ده چې څوك دې خپل توكم تر نورو لوړ وګڼي او يا دې نور تر خپل توكمه ټيټ 
  وبولي.

دا راسيزم ندى ، چې څوك دې خپل ملت ته ښېګڼه وغواړي او دهغه د هوساينې لپاره  
  دې كار وكړي.

ري بدلون همدا و چې د منځنيو پېړيو په خرافاتي دوره كې په اروپايي درنسانس يو فك
انسان هغه څه راغلي وو ، چې په لږ و ډير توپير نن پر موږ راغلي دي، د بيا راويښېدو 
ددورې مفكرينو هڅه وكړه چې د انسان ارزښت وځلوي او اروپايي انسان د ټولو هڅو 

يناميك لامل همدغه فكر و. له طب او منځټكى كړي ، د ساينسي پوهنو د پرمختګ ډ
چاپ څخه نيولې تر سياسته ټولو پوهنو غوښتل د اروپايي انسان دهوساېنې شرايط 
رامنځ ته كړي ، ايا زه اوس خپل هيوادوال ته دهمداسې بيا راويښيدنې لپاره هلې ځلې 

( افغان نشم پيلولى ؟ چې لومړى دهغه د ژوند دښه كيدلو په موخه بهرنيو او كورنيوته  
انسان)  منځټكى وټاكم او پرته له دې چې د نورو په وړاندې يې ودروم هره ښېګڼه 
دهغه لپاره وغواړم، ايا دا د روښاندۍ په فلسفي تاويل ماويل كې څه ستونځه 
راپيښوي؟ كه تاسو غواړئ چې زه دې په ځنكدن كې د ټولو اروپايي او امريكايي 

( ددې لپاره چې روښانفكره ښكاره شم يا مې  انسانانو لپاره هم څه ښېګڼه وغواړم
  څوك راسيست ونه بولي ) داخو ماته دخندا خبره ښكاري. 

چې رالنډه يې كړم ، په ما كې همدومره متره پاتې ده،  چې ايله  ( افغان انسان) دخپلو 
هڅو په محور كې ودروم، زه ډير هيومانيست يم او دهر انسان په درد ځوريږم ، خو 

د ( زه) يو څوك شم او لومړى بايد زه دخپل كور پر مړيو، وږيو ، اومحرومو لومړى باي
له ژړاڅخه وزګار شم ،چې بيا پر نورو هم اوښكې وبهوم.  زه د( افغان انسان) هوساېينه 
غواړم او كه په دې كې هر څوك د هر( ايزم) ټاپه راباندې ولګوي ، دا به يې د  ( افغان 

  دوښمني وبولم اوبس.  انسان)  په وړاندې يوه بله 
تر هغو چې ( افغان انسان) دخپلو ټولو هڅو په محراق كې رانه ولو ، همداسې به وژل 
كيږو تړل كيږو او محروم ، وږي ، وزګار ، او بې ښوونځي به يو . يو شمير له راسيزم 
څخه بيزاره او هيومانيست(!) نړيوال به مو واجب القتله ، مباح الدم ، وحشي، ترهګر، 

پوډرو قاچاقبر او دډبر پېر ( عصرحجر) موجودات ګڼي، خوموږ ځانونه له دې نومونو د
پاكولاى شو ، خواري كوو، چې له داسې پيژندنې څخه ووځو او همدا ده  د ( افغان 

  انسان) د ژغورنې منطق. 
  يوځل بيا د( افغان انسان)دويښتيا او روښانتيا په هيله !

  ه!او هره ښېګڼه دافغان انسان لپار

        بدلون څه مانا؟بدلون څه مانا؟بدلون څه مانا؟بدلون څه مانا؟
  

موږ په داسې  يوه ټولنيز ، سياسي او اقتصادي حالت كې ژوند كوو ، چې هر افغان يې 
بدلېدل غواړي. ښه اوس نو پوښتنه داده،چې دا بدلون څه ډول دى؟ له كومه پيل 

  كيږي؟ څوك يې پيلوي ؟ او نورو ولسونو څه كړي دي؟ 
خلك په شعوري توګه دمثبت بدلون راوستلوپه پار هڅه  يښتينى بدلون هغه دى، چېر

  پيل كړي.
دافغانانو د انساني ژوند دښه كېدلو لپاره هره هڅه (بدلون) دى، او دهر افغان له 
ارادې او پرېكړې څخه پيل كېږي. دكور په انګړكې ديوه نيالګي كېنول، دكور دمخې 

نځي ته لېږل او د ټول پاكول ، خپله كوڅه له خځلو خلاصول، دزوى اولور ښوو
  افغانستان لپاره د فكر او عملي څه كولو پريكړه بدلون راولي. 

خو لوى بدلون دادى ،چې زموږ په ناسمو انګېرنو او فكرونو كې بدلون راشي. زموږ 
كاږه باورونه سم شي او  دټول هېواد په اړه د( زما يې پرې څه) فكر بيخي هېر شي. يو 

ستان بايد يا شورويان جوړ كړي يا امريكايان او انګريزان؟ ناسم فكر دادى ،چې افغان
موږ دې ته په تمه يو، چې داوبو څاه هم راته كفار وباسي اوپر وياله هم راته پول ، دوى 
جوړ كړي، كنه نو، ښځې او ماشومان به مو ورڅخه خېزونه وهي. بل ناسم باور مو دادى 

او باد به يې وړي، دا دسركار كار  چې هر څه ښايي حكومت وكړي ، حكومت باد راوړى
دى او زما پكې كار نشته؟  هېواد دخلكو كوردى ، خلك د پرګنو ټولګه ده او پرګنې د 
وګړيو ( افرادو) مجموعې ته وايي. كه فرد جوړ شي ، پرګنې به جوړې شي او دپرګنو 

  اراده به هېواد جوړ كړي. 
  

  وګړي ښايي څنګه جوړشي؟
  يا او روزلوته اړتيا لرو . ملي اخلاق څه دي؟موږ دملي اخلاقو ځواكمنت

دهغو فكري ـ عملي ظوابطو مجموعه ده ،چې عملي كول يې هېواد ته ملي ګټه رسوي 
او هېرول يې ټول هېواد ته تاوان. مهمه داده چې په دې ګټه او تاوان كې زموږ هر يوه 

لپاره پر فكر  ګټه اوتاوان نغښتى دى، په حقيقت كې موږ ځكه دټوليزې ګټې او تاوان
كولو مكلف يو، چې خپله ( فردي ګټه او تاوان) راته مهم دي. فكر وكړئ: يو افغان 
وايي زما يې پرې څه كه په زرنګار پارك كې ونه ووهل شي؟  دونو همداسې وهل كېدل 
او وركېدل د تنفسي ناروغيو لامل ګرځي او دهمدې افغان بچى يا وژني ياښايي په 

، داګټه او تاوان وسنجوئ ! او په دې اړه په ملي اخلاقو كې يوه ډيرو پيسو ورغول شي 
برخه ورزياته كړئ. د وګړيو له خوادملي اخلاقوپر بنسټ خپل مكلفيتونه په پام كې 
ساتل ټول ولس سمې لارې ته وربرابروي او دټوليز التزام علمي بنسټ جوړوي .  هر څه 

و داد دې لپاره چې ( زه) يعنې افغانستان زما لپاره ، ځكه نو هر څه دافغانستان لپاره! ا
  او (افغانستان) يعنې زه. 

  
  زه دافغانستان لپاره ؟ كه افغانستان زما لپاره؟

په عادي شرايطو كې هېوادونه دخپلو اوسېدونكو او اوسېدونكي د خپلوهېوادونو  په 
و وړاندې حقوق او مكلفيتونه لري ، خو په كړكېچنو حالاتو كې ددغو حقونو او ا

مكلفيتونو په انډول كې توپير راځي ، افغانستان اوس نشي كولاى د هر افغان لپاره 
دژوند هغه شرايط چمتو كړي چې سويس يې يوه سويسي ته وركولاى شي، خو ددې په 

بدل كې هغومره هڅې چې يو سويسي يې بايد دخپل هېواد لپاره وكړي موږ افغانان 
لپاره وكړو. يوه ناسمه تمه چې موږ يې لرو  مكلف يو ،چې دهغو څو چنده دافغانستان

هغه داده ، چې ډېر ځله په دې فكر كوو ، چې افغانستان موږ ته څه راكولاى شي ؟ په دې 
كې بايد بدلون راولو او په دې فكر وكړو ، چې موږ افغانستان ته څه وركولاى شو؟ 

به دا هېواد ددې وړ شي موږ بايد افغانستان ته ډير څه وركړو ، ډېر څه ورته وكړو ، هله 
  ،چې زموږ بچو ته يو څه وركړلاى شي. 

   
  افغانستان وينه نه ،خولې غواړي!

دجګړې يو شوم ميراث داشعار دى: موږ حاضر يو چې د دې او هغه لپاره خپله وينه 
  وبهوو!
  ولې؟

افغانستان تر وينې زيات خولو تويولو ته اړتيا لري( دا نه هيروو، چې په هر تاريخي  
او كې دهغو مېړنيو افغانانو درناوى او قدر پكار دى ، چې د هېواد دخپلواكۍ ، پړ

عقيدوي او ملي ارزښتونو دساتلولپاره يې ريښتينې قربانۍ وركړي دي) ،خو ايا كله 
مو پر دې فكر كړى ،چې بايد دخپل هېواد لپاره خولې هم وبهوو؟ په اوسني بشرپاله او 

ارزښت تر وينو ډير دى ، خولې تويول د انساني  پرمختللي نړيوال شعور كې د خولو
ژوند د لاپسې ښه والي مانا لري او دوينو تويول د تاوتريخوالي او مصيبت نښه ده. كه 

  دپرمختګ لپاره خولې ونه بهوو ، نو ټول عمر به په وينو بهوولو كې پاتې شو. 
راولو هغه يو بدلون چې موږ يې ښايي دخپل هېوادپاله ټوليز شعور په بنسټ كې 

  دوينې تويولو پرځاى دخولو تويولو هوډ دى. 
  

  دا بدلونونه رهبري غواړي :
هر ملي ـ ټولنيزاو سياسي خوځښت ،چې غواړي دافغان او افغانستان دښېګڼې لپاره 
څه وكړي ، ښايي دداسې بدلونونو د پېژند او رهبرۍ لپاره اغېزمن ، علمي 

ه دهر افغان په شعور او ذهن كې داسې مېكانيزمونه رامنځته او عملي كړي. موږ ك
بدلون راوست نو افغانستان به مو دتل لپاره له ترخو او بدو بدلونونو څخه ژغورلى 

  وي. 
  
 

 

 

 

 

 

 

        موږ و لې همدردي نلرو؟موږ و لې همدردي نلرو؟موږ و لې همدردي نلرو؟موږ و لې همدردي نلرو؟
  

((اوږدې مودې مادي فقر  معنوي فقر زيږولى دى، موږ وږسترګي يو ، سترګې اوروان 
  ه خو همدردي نلرو. ))مو وږي دي ، ځك

له خپل يوه ملګري سره د يوه دوست په واده كې ناست وم ، په خبرو خبرو كې دغو ټكو 
ته راورسېدو ، چې بيا مې ملګري په ټينګار  راڅخه وغوښتل چې ددغې مكالمې پايله  

  ددرېيمې لارې په لړۍ كې شامله كړم.
ويل درې زره مېلمانه يې  واده دښار په يوه خورا مجلل او لوى هوټل كې و ، چا

راغوښتي ، درې ډلې سندرغاړي لګياوو او دمېلمنو له غوږونويې پنبې الوزولې ،تر 
نكاح وروسته ډوډۍ راغله پر هر ميز لس كسان او بيا نو د هوټلي زلميو منډې ... په 
درنګ شيبه كې پر لوى ميز د لوښيو دايښودلو ځاى نه وو او هوټليان اړ شول چې ځينې 

سر پر سر كيږدي ، اووه ډوله پولاو ، ډول ډول غوښې ، ميوې او ..... ما حساب  لوښي
وكړ پر هر ميز دومره ډوډۍ كتاره شوه چې په عادي وخت كې پينځه كورنۍ پرې ښې 
مړيدې ، ما او ملګري مې باور درلوده چې دهمدې هوټل تر څنګه په خواروخټينو  

و ډير ماشومان به ديوه لوښي وريجو كورونو كې لسګونه ښځې  وږې ويدې شوې دي ا
  خوږ بوى په خوب ويني .... 

  موږ ولې داسې يو؟  ولې دهغوى دلوږې په اړه فكر نه كوو؟ 
  ځكه هغوى زموږ څه نكيږي !

زموږلپاره داسې  لوى تاوان كول د لويۍ په مانا ده او ددې لپاره چې تر نورو مو توپير 
  بډايتوب همداسې مظاهره كوو.  جوت شي او خلكو ته  مالداره ښكاره شو د

موږ پيړۍ پيړۍ په ټولنيز مادي فقر كې تيرې كړي  دي ، زړونه مو ډك دي ، عقده لرو 
او ددې لپاره چې د فقر په وړاندې خپله رواني عقده ماته كړو ، داسې ليونتوب كوو. 

دي فقر مادي فقر  په معنو ي فقر اخته كړي يو او كه كوم وخت مو د يوه فرد په توګه ما
پاى ته ورسيږي لاهم داوږدمهالي ټولنيز معنوي فقر له لاسه ځوريږو او ددې لپاره چې 
خلكو ته ځان وښييو چې  : هې خلكو ! وګور ئ زه بډاى شوى يم او كولاى شم داسې 
مېلمستيا وكړم او يا هم د خپل وروستي موډل ګاډي د ټايرونو خاورې او دوړې په ډيره 

انو مخ ته وروشيندم ، چې دسړك پر غاړه  په سوال او زاريو چټكۍ سره د هغو ماشوم
  ديوې مړۍ ډوډۍ پيسې غواړي.

زه نه غواړم اخلاقي نصيحت وكړم چې داسې بايد وكړو يا داسې ونكړو، بلكې پر   
  هغې ځانګړې ټولنيزې ستونځې به  لږ تم شم چې له موږ څخه يې همدردي هېره كړې ده. 

  ستونځه :
الې بې وزلۍ له امله چې له پېړيو پېړيو ورسره مخامخ يو د ځانولۍ موږ دهغې اوږد مه

پر عقده اخته شوي يو ، كه بډاى كېدل لږ هم شوني و ي، نو په حلالو او حرامو پسې نه 
ګرځو ، په قانوني يا ناقانونه كړنې فكر نه كوو ، بس له سمې يا ناسمې لارې څخه ځان 

شتمن كيدو خبر شي ، د ځانښوونې لارې پړسوو،  اوددې لپاره چې خلك مو هم له 
چارې لټوو، لږ ځله دنورو د بې وزلۍ په هكله فكر كوو او په دې پسې نه ګرځو، چې 
څوك وږي دي او څوك  جامې نلري ، كه د يوې لمانځنې يا سياسي شوې مذهبي  

  ورځې  لپاره كوم ګاونډى

ټوټې په ښار كې ـ دخپلو سياسي موخو لپاره ـ پيسې راكړي نو په لكونو ګزه  
راځوړندوو او بيرغونه ترې جوړوو ، خو دومره دخير لاس نلرو چې  لوڅو لپړو 

  ماشومانوته يو ه جوړه جامې برابرې كړو.  
له بلې خوا دنړيوال جوال دراخلاصيدو ، جګړو، د مافيايي ډلو دواك، فساد ، دقانون 

وند كې يو ناانډوله بدلون دكمزورۍ اوبېواكه ادارې  له لاسه دافغانستان د خلكو په ژ
راغلى ، ډير ې كم شمېر كورنۍ دومره شتمنې شوې ، چې د خوارو هېوادوالو پر مخ 
دتكبر ارږمي راوباسي ، يو شمير خلك هم د منځني پوړ شتمنۍ ته ورسېدل ، خو 
لويشمېر افغانان لا پسې دپولۍ ټك ته كيناستل. دمادي فقر له امله رامنځته شوي 

دي ووژله او دا يې له شتمنو څخه هېر كړل، چې دنورو ناشتمنو په اړه معنوي فقر همدر
هم فكر وكړي ، يو ښاغلى په همدې كابل كې ژوند كوي ،چې هر سهار يې د بزكشۍ 
اسونه  هومره كيلې ، هګۍ او نور ځواكبښوونكي خواړه اودرمل خوري ، چې په بيه يې 

  پينځه زره وږي افغانان مړيداى شي. 
يكنه كې هيڅكله له دې څخه شكايت نه كوو ، چې ولې ځينې افغانان موږ په دې ل

شتمن شوي ، زموږ ستونځه دا ده چې شتمن نپوهيږي ، چې څنګه له خپلې شتمنۍ څخه 
  دعامه ګټې او انساني همدردۍ لپاره كار واخلي . 

  
  

  درېيمه لار:
بې ځايه اسراف  عقيده ، اخلاق، قانون او عاطفه له موږ سره مرسته كولاى شي . اسلام

نه مني ، اخلاق حكم كوي ،چې دځانښوونې پر ځاى د اړ ( مجبور)  افغان لاسنيوى 
وكړو، قانون راته وايي چې په داسې لارو پيسې ونه ګټو چې دبل پكې تاوان وي، او 
عاطفه مو دې ته نه پريږدي ، چې  دخپل ګاونډي وږى ماشوم هير كړو اوپه خپل كوركې 

  پاخه كړو او چې پاتې شول نو په خځللوښي كې يې واچوو.  پينځلس ډوله خواړه



درېيمه   137

 لاره

WWW.KITABTOON.COM ـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهـــتـابـــتـون ټــولـــنـهكككك

دويښتيا په پړاو كې ښايي په پراخه پيمانه عقيدوي ، اخلاقي ، قانوني او عاطفي 
ارزښتونه  وځلول شي او خلك په دې وپوهول شي چې دمعنوي فقر علاج پكاردى ، 

عنوي فقر مخه ونيسو خداى مهربانه دى مادي فقر به له منځه ولاړ شي ، خو كه موږ د م
، ددغه فقر دله منځه وړلو لوى وسايل همدا څلور ( عقيده ، قانون ، اخلاق او انساني 

  عواطف) دي . 
موږ بايد د خلكو همدردي بېرته راويښه كړو ، يو دبل په اړه خواخوږي وروزو او په دې 

  وپوهيږو چې :
  وسا نشي! ترهغو پورې وګړى( فرد) نه شي هوسا كيداى ، څوچې ټولنه ه

ترهغو پورې چې يو افغان انسان وزګاره او وږى وي ، موږ د څو ډوله خوړو پخولو او 
  ډير لوكس ژوند حق نلرو! 

دروښانتيا په پړاو كې ښايي هغه  علمي لارې چارې اوميكانيزمونه رامنځته شي او د  
ولاى عملي كولو لپاره يې هڅې وشي ،چې له شتمنو سره په سمه پانګونه كې مرسته ك

شي داسې پانګونه چې خير يې هم شتمن او هم نورو خلكو ته ورسيږي. دهغه واده په بې 
ځايه لګښت  باندې د چرګانو يو وړوكى فارم جوړيداى شو ، كاشكې زه خبرواى 
اوخپل دوست ته مې وخته مشوره وركړې واى ،چې  په واده كې ددومره افراطي 

و دجولولو يو كوچنى كارځاى جوړ كړي، لګښت پر ځاى يو وړوكى فارم ، يا دبوټون
ګټه به ګټه وكړي، څو وږي افغانان به دكار خاوندان شي او له بهرني احتياجه به هم 

  خلاص شو ، هم خرما هم ثواب. 
دويښتيا پړاو د ټولنيزې روزنې پړاو دى ، دهمدردۍ دراويښولو پړاو ، خو دا 

ه نڅه كولو او ځان خلاصولو تر همدردي يوازې دزړه سوي تر بريده نه ، يوازې د نڅ
ښوونې پورې نه ،بلكې د عمل كولو ، بدلون راوستلو او له مادي او معنوي بې وزلۍ 
څخه دځان تر ژغورلو پورې پرمختګ دى ، ددې عملي ميكانيزمونه به دروښانتيا په 
پړاو كې دومره عاميږي ، چې خلك پخپله بدلون راوستلاى شي. بيا به نو هر شتمن په 

ه كې د لوټونو دشيندلو پرځاى له خپل احتياجه هيوادوال   سره مرسته كوي چې په واد
  يوه توليدي چاره بوخت شي . 

  همدا ده دټولنيزې اصلاح په لور دويښتيا او روښانتيا مزل ، 
  له دې سره ملګري شئ !

